
Bua san
Eoraip!
Níos mó Gaeilge ná Eastóinis,
Máltais i bParlaimint na hEorpa
Tuairisc Eisiach le Colm Ó Broin 

LABHRAÍODH níos mó Gaeilge
ná Eastóinis nó Máltais i bPar-
laimint na hEorpa in 2011 de
réir thaifead oifigiúil na Par-
laiminte.

Bhí feisirí Éireannacha ag
labhairt i nGaeilge ar feadh 45
nóiméad le linn na bliana. Lab-
hair feisirí ó Mhálta ina dteanga
dhúchais ar feadh 32 nóiméad
agus níor labhair feisirí ón East-
óin in Eastóinis ach ar feadh 13
nóiméad i rith 2011.

Tá 450,000 duine ina gcónaí
i Málta agus 1.6 milliún san
Eastóin.

Léiríonn na figiúirí gur
fíortheanga oibre de chuid an
Aontais Eorpaigh í an Ghaeilge
agus nach stádas siombalach
amháin atá aici, de réir
Phádraig Uí Laighin, Cathaoir-
leach an ghrúpa stocaireachta,
Stádas.

“Bíonn Béarlóirí sa tír seo ag
rá gur beag Gaeilge a
labhraítear sa Pharlaimint agus
gur chóir fail réidh le stádas na
teanga dá réir, ach níl an méid
atá á rá acu fíor.”

Ardú meanma atá sna torthaí
do phobal na Gaeilge, dar le
Dáithí Mac Carthaigh, iarU-
achtarán Chonradh na Gaeilge,
a bhí páirteach i bhfeachtas Stá-
das chomh maith.

“Tá sé go hiontach ar fad
agus léiríonn sé gurbh fhiú go

mór an feachtas chun stádas
oifigiúil a bhaint amach don
Ghaeilge san Aontas Eorpach,”
arsa Mac Cárthaigh, atá ina
Comhordaitheoir Dlí agus
Gaeilge in Óstaí an Rí.

Ag fáiltiú roimh na torthaí,
dúirt Príomhfheidhmeannach
Chonradh na Gaeilge, Julian de
Spáinn: “Léiriú an-suntasach ar
bheocht na Gaeilge é má tá
muid chun cinn ar theangacha
eile. 

“An tuiscint atá ag go leor
daoine ná go bhfuil an Ghaeilge
níos laige ná teangacha eile san

Eoraip ach léiríonn sé seo nach
bhfuil.” Labhair seisear feisirí
Éireannach Gaeilge i bPar-
laimint na hEorpa anuraidh;
Seán Kelly (FG), Jim Higgins
(FG), Bairbre de Brún (SF), Pat
The Cope Gallagher (FF), Liam
Aylward (FF) agus Joe Higgins
(Páirtí Sóisialach).

“Bíonn Béarlóirí sa tír
seo ag rá gur beag
Gaeilge a labhraítear
sa Pharlaimint agus
gur chóir fail réidh le
stádas na teanga dá
réir, ach níl an méid
atá á rá acu fíor.”

Buaic-Ghradam Bainte ag Cathal Póirtéir Forlíonadh
RnG le
Gaelscéal an
tseachtain
seo chugainn!
BEIDH forlíonadh comórtha de
RTÉ Raidió na Gaeltachta atá ag
ceiliúradh 40 bliain ar an bhfód
ar fáil i nGaelscéal na seach-
taine seo chugainn. 

Beidh pictiúir ann ón mbliain
ar bhunaíodh an raidió, in 1972
suas go dtí an lá atá inniu ann,
pictiúir de láithreoirí, léiritheoir
agus oibrithe an raidió le 40 bli-
ain anuas. 

Beidh teachtaireachtaí ann ó
Uachtarán na hÉireann,
Micheál D. Ó hUigínn; ón
Taoiseach, Enda Kenny, ó
Phríomhstiúrthóir RTÉ, Noel
Curran; ó Cheannaire RTÉ
Raidió na Gaeltachta, Edel Ní
Chuireáin agus ó Chathaoir-
leach Chomhairle RTÉ Raidió
na Gaeltachta, Anna Ní Ghal-
lachair. 

Lena chois sin, déanfaidh
Príomhfheidhmeannach,
Acadamh na hOllscolaíochta
Gaeilge, Dónall Ó Braonáin, cur
síos ar an tábhacht a bhaineann
le cartlann an raidió, agus an
dóigh a gcuireann sé le stair
náisiúnta agus pobail na tíre
seo. Ceiliúradh  agus
comhghairdeas atá i gceist leis
an bhforlíonadh agus mar sin
ná ciall do sheans ar an
gcuimhneachán pictiúrtha seo!

- Forlíonadh Comórtha, 1972 - 2012

Deontais suas go dtí €500,000
le ceadú aríst faoi chlár Leader
Máirtín Ó Catháin

BEIFEAR in ann a dhul chomh
hard le €500,000 aríst le deon-
tais as an gclár Leader le
haghaidh oibreacha áiríthe
pobail.  

Bhí teorainn de €200,000
curtha ar na deontais seo le
cuid mhaith de bhliain.  

Rinneadh sin mar go raibh
treoracha nua tugtha faoin
méid cúnaimh Stáit a cheadófaí

do thionscnaimh áiríthe. 
Tosaíodh cainteanna idir an

Roinn Comhshaoil, Pobail agus
Rialtais Áitiúil agus Coimisiún
na hEorpa faoin gceist agus
táthar tagtha ar réiteach.  

Beifear in ann a dhul chomh
hard le €500,000 aríst anois má
bhíonn an tionscnaimh bain-
teach le forbairt ar nós obair ar
shráidbhaile nó oibreacha
“infrastruchtúir pobail”.  

I ráiteas a d’eisigh an tAire

Comhshaoil, Phil Hogan,
luaigh sé hallaí pobail agus
áiteacha a dtiocfadh daoine le
chéile mar shamplaí don obair
phobail a bheadh i gceist.  Dúirt
an tAire Hogan go bhfuil áthas
air go bhfuil an teorainn deon-
tais ardaithe anois go dtí
leathmhilliún euro i gcásanna
ina bhfuil iarracht mhór pobail
déanta le bun a chur faoi
sheirbhísí maithe. 

An craoltóir Cathal Póirtéir, ar bronnadh Buaic-Ghradam Cumarsáide an Oireachtais air in Óstán
Chuan na Gaillimhe, Gaillimh, ar an Aoine. PIC: SEÁN Ó MAINNÍN

Deontais
suas go dtí
€500,000 
le ceadú
aríst faoi
chlár Leader
Ar lean ó leathanach a
haon
Tá €49.61m ceaptha sa
gclár Leader d’fhorbairt
sráidbhailte agus tá
€54.2m ceaptha do
thionscnaimh pobail
nach bhfuil bainteach
le cúrsaí tráchtála agus
gnó.  

Luaigh an tAire
Hogan go bhfuil
buiséad €96m i gciste
Leader don bhliain
2012 atá curtha go
leataobh le haghaidh
an chláir forbartha
tuaithe agus dúirt go
bhfuil súil aige go
mbainfear leas as. 

Idir an dá linn, táthar
ag fanacht le freagra ar
iarratas a rinneadh faoi
scáth na Roinn
Comhshaoil anseo go
bhféadfaí a dhul
chomh hard le 90% as
ciste Leader do thion-
scnaimh pobail – ach an
90% sin a bheith faoi
bhun €500,000.  

Faoi láthair tá 75%
ina uasteorainn do
thionscnaimh ar bith. 

Tá iarratas curtha
chuig an Eoraip freisin
ag iarraidh go bhféadfaí
75% den chostas a
cheadú – nó €200,000
ar a mhéid – do thion-
scnaimh phríob-
háideacha; 50% an
céatadán is airde atá
ceadaithe don earnáil
phríobháideach faoi
láthair as ciste Leader.

Teach tábhairne stairiúil dóite go talamh 
Lenár dtuairisceoir

TÁ buille trom buailte ar shaol
sóisialta Mhúscraí tar éis gur
dódh go talamh an tábhairne is
airde in Éirinn, Barr an Choma
nó an ‘Top of Coom’, oíche Dé
Luain seo caite.    Mar sin féin is
faoiseamh é nár gortaíodh
éinne sa dóiteán a loisc an
foirgneamh. 

Tá an tábhairne ag teaghlach
Uí Chríodáin ar feadh na
nglúinte agus chuir na sealb-
hóirí is déanaí ar an dtraidisiún
ársa sin, Tadhg Ó Críodáin
agus a bhean Eibhlín, síneadh
leis an bhfoirgneamh anu-
raidh.   Bhí cáil ar an dtáb-
hairne dá sheisiúin cheoil agus
amhránaíochta agus bhíodh
ana tharrac ar an dtábhairne le
haghaidh ionad do chomórtais
bhearrtha caorach.  

Is feirmeoirí caorach iad
muintir Uí Chríodáin freisin. 

Cé go raibh an tábhairne
suite díreach taobh istigh de
theorainn Chiarraí, bhíodh sé á
thaobhú ag muintir Chúil

Aodha atá díreach thar teo-
rainn.  Ba é seo an áit go trai-
disiúnta a gcuirfeadh Cór Chúil
Aodha fáilte roimh an Athbhli-
ain gach Oíche Cinn Bliana le
'Mo Ghile Mear'. 

Cé go mbíodh tábhairní eile
ag maíomh gur leo an teideal

den 'Tabhairne is Airde in
Éirinn', ní raibh aon cheann
acu i ngiorracht den airde os
cionn leibhéal na farraige ag ar
tógadh Barr an Choma, ag 1056
troigh.   

Is ann a bhí an phiúnt ba
goire do Neamh in Éirinn. 

Anuraidh d'eagraigh lucht
freastail an tábhairne turas idir
Barr an Choma agus an táb-
hairne is airde i Sasana, an
Tamworth Inn i Yorkshire,
agus bailíodh breis agus
€15,000 le haghaidh ionad do
sheandaoine leis an galar

'Altzheimers' i gCill Gharb-
háin. 

Is mó oíche stairiúil a cait-
headh sa tábhairne.   

Bhíodh leithéidí Seáin Uí
Riada agus seancharachtair
Chúil Aodha ann go minic.  

In 1987 tháinig Elmer Bern-
stein, cumadóir an fuaimriain
do 'The Magnificent Seven'
ann agus bhain sé taithneamh
as an gceol a bhí á sheint ann.   

Rinne sé iontas de ná raibh
bualadh bos i ndiaidh
amhráin.   'Applause is passé
here,' a dúirt duine sa chomh-
luadar leis. 

Is cinnte gur am deacair é
seo do thithe tábhairne fán
dtuath ach bhí an-iarracht á
dhéanamh ag muintir Uí
Chríodáin snámh in aghaidh
an easa agus gnó maith á
dhéanamh ann.  

Is cinnte go mbeidh
tacaíocht an phobail áitiúil acu
má chinneann siad tabhairt
faoin tábhairne stairiúil seo a
atógáil agus a chur ar an bhfód
arís. 

Agóideoirí ag léiriú go
n-oibríonn agóidí
Katie McGreal

Gheobhaidh iar-oibrithe na
monarchan Vita Cortex, i gCorcaigh
íocaíochtaí iomarcaíochta an tseach-
tain seo tar éis tréimhse agóide a
mhair 6 mhí. 

Fuair roinnt den 32 oibrí íocaíocht
cheana féin ach fanfar sa mhonarcha
go mbeidh an t-airgead faighte ag
gach duine.  

Thosaigh na hoibrithe ar an suí
isteach sa mhonarcha déanta cúir
(foam) i mí na Nollag seo caite nuair a
dhún an mhonarcha síos agus fuair
siad amach ó úinéirí na monarchan,
Jack Ronan nach bhfaigheadh siad
aon íocaíocht iomarcaíochta. 

D’oibrigh an Comharchumann
SIPTU, na hoibrithe agus an tUas

Ronan féin ar réiteach don fhadhb
agus ar an 139ú lá den agóid, d’éirigh
leis na hoibrithe.  

Tháinig tacaíocht do na hoibrithe ó
neart áiteanna in Éirinn agus timpeall
an domhain le linn na hagóide. 

Chuir Noam Chomsky agus Sir Alex
Ferguson suim i gcás na n-oibrithe
agus chuaigh grúpa daltaí ó
Phobalscoil Chinn Mhara i gCiarraí
cuairt ar na hoibrithe sa mhonarcha ar
thuras scoile i mí Feabhra. Fuaireadar
neart tacaíochta ar líne freisin tríd an
mblag a chruthaigh siad agus ar na
leathanaigh Twitter agus Facebook
atá acu.  Tá os cionn 3,200 leantóir ag
Vita Cortex Workers ar Twitter agus is
maith le os cionn 8,900 duine an
grúpa ‘Support the Vita Cortex Work-
ers’ ar Facebook. 

A bhfuil fágtha den teach tábhairne Barr an Choma nó an ‘Top of Coom’ ar an teorainn idir Chiar-
raí agus Chorcaigh

Tionól Stormont in
éadan na Samhla
Colm Ó Broin 

VÓTÁIL Tionól Stormont ar son rún
inné a cháin an tSamhail Nua
Mhaoinithe. Chuir Dominic Ó
Brolcháin ón SDLP rún os comhar na
Tionóla a mhaígh go ndéanfadh an
múnla dochar d’earnáil na Gaeilge.

Labhair Trevor Lunn ón Alliance ar
son na samhla ach glacadh leis an rún
tar éis vóta béil.

Cuirfidh an diúltú seo tuilleadh brú
ar Fhoras na Gaeilge maidir leis an
tsamhail chonspóideach. 

Mhaígh Ó Brolcháin go gcuirfeadh
an tsamhail deireadh le formhór na n-
eagraíochtaí Gaeilge  bunmhaoinithe
agus go raibh sé cáinte ag teangeo-

laithe, ag coistí Dála agus na meáin
Ghaeilge.

Dúirt Trevor Lunn gur thaitin an
plean atá molta ag Foras na Gaeilge
leis, áfach.

“An tuiscint atá agamsa ná gur
tugadh cead do na heagraíochtaí a rud
féin a dhéanamh leis an maoiniú a
thagann ón dá rialtas gan mórán
maoirseachta nó freagrachta,” ar
seisean.

Le linn na díospóireachta, dúirt
Cathal Ó hOisín ó Shinn Féin agus an
tAire Cultúir, Ealaíon agus Fóillíochta
Carál Ní Chuilin go raibh an rún
“roimh am” agus dúirt Michael
McGimpsey ón UUP go gcaithfí tab-
hairt faoin gceist go cúramach.

Is fostóir comhionannas deiseanna í Ollscoil na hÉireann, Gaillimh.

Cor mór i 
gcúrsaí
aerthaistil 
Máirtín Ó Catháin

BEIDH comhlacht comhair-
leoireachta, a bhí sa tóir ar
infheisteoirí, ag tabhairt
tuairisce faoina gcuid oibre do
bhord stiúrtha Aerfort na Gail-
limhe as seo go ceann seach-
taine.  

Ceaptar go bhfuil sé ag dul
rite leo a theacht ar dhream ar
bith a bheadh sásta airgead a
chur isteach san aerfort atá
geall le bheith dúnta faoi
láthair.  

Sa gcás agus nach féidir
airgead a fháil, is cosúil go
gcaithfidh comhlacht an aer-
foirt géilleadh agus ligean don
aerfort dúnadh uilig. 

Tá fiacha €8m. ar Aerfort na
Gaillimhe agus níl seirbhís rial-
ta ar bith ag teacht isteach ann
anois.  

Tá an comhlacht a bhíodh ag
ligean carranna amach ar cíos
imithe leo as an áit uilig anois. 

Tuigtear go raibh suim ag
dream amháin ar a laghad, an
tAerfort a cheannacht.  

Bhíodar siúd ag cuimh-
neamh ar ionad traenála eitilte
agus seirbhísí aeir a bhunú
ann.  

Ní bheadh gair ag an
bpraghas a ghabhfadh an t-
aerfort ar na fiacha a ghlanadh;
ceaptar gur dheacair mórán le
cois leathmhilliún euro a fháil
as an díolachán. 

Tá ocht n-aerfort uilig anuas
le cósta thiar na hÉireann agus
tá caint ann le fada – go
háiríthe agus na bóithre trasna

na tíre a bheith ar chaighdeán
ard anois – nach mairfidh cuid
acu.  

Is cosúil go bhfuil Gaillimh
ar an gcéad cheann mór acu
atá le titim. 

Idir an dá linn, tá ré nua –
bíodh sé maith nó dona – in
ann d’Aerfort na Sionainne de
bharr fógra an Aire Iompair,
Leo Varadkar, go bhfuil láimh-
siú agus bainistiú an aerfoirt
sin le cuir faoi scáth
Chuideachta Forbartha na
Sionainne.  

Dealófar amach uilig é ó
Údarás Aerfort Bhaile Átha
Cliath.  Fágfar fiacha €100m., a
bhain leis an tSionainn, ar
Údarás Aerfort Bhaile Átha
Cliath.  Dá réir sin, beidh Aer-
fort na Sionainne ag tosú
amach faoi chóras nua
riaracháin gan pingin le n-íoc
aige.  

Ach bhí an tSionainn ag cail-
leadh €8m. in aghaidh na
bliana le tamall agus tá laghdú
50% ar an líon paisinéirí le 5
bhliana - 1.6m. duine atá ag dul
thríd an aerfort sa mbliain
anois. 

Ceaptar go bhféadfadh an

tseirbhís faoina réitítear cúrsaí
custaim agus inimirce na Stáit
Aontaithe sa tSionainn cur le
gnó san aerfort má déantar
fógraíocht mhaith air.  

Cheana féin, tagann dhá
eitilt sa tseachtain de chuid
British Airways anuas ag an
tSionainn ar a mbealach go
Meiriceá sa gcaoi agus go
bhfaighfear réitithe le cáipéisí
custaim agus inimirce.  

Fágann sin gur féidir leis na
paisinéirí imeacht leo gan aon
mhoill as aerfort ar bith i
Meiriceá ach a sroichfidh siad
an taobh eile. 

Beidh lucht thionscal na
turasóireachta ar an gcósta
thiar ag súil freisin go gcuirfear
borradh nua faoin tSionainn ar
mhaith le cuairteoirí a thab-
hairt díreach isteach sa
réigiún. 

Idir an dá linn tá Pádraig Ó
Céide, bunaitheoir Aer Árann,
gaibhte isteach ag feidhmiú
mar Phríomhfheidhmeannach
ansin aríst agus caint go leor
ann go dtiocfaidh an comh-
lacht sin isteach faoi sciathán
Aer Lingus as seo go ceann
scaitheamh.   

Ionsaí déanta ar infheistíocht an Údaráis
Colm Ó Broin

TÁ ionsaí láidir déanta ag iarU-
achtarán Chonradh na Gaeilge
ar thaifead infheistíochta
Údarás na Gaeltachta.

I litir chuig Gaelscéal, dúirt
Dáithí Mac Carthaigh nárbh
fhiú “cent rua d’airgead na
Gaeltachta” a chaitheamh i
mbailte sa Ghaeltacht oifigiúil
ina bhfuil an Béarla in uachtar.

“Cad is fiú airgead na
Gaeltacht a ídiú ar

mhonarchana a fhostaíonn
Béarlóirí as baile isteach den
chuid is mó?,” scríobh sé.

Ní fiú airgead Gaeltachta a
chaitheamh i gceantracha nach
bhfuil an pobal ag iarraidh go
mbeadh an Ghaeilge in
uachtar, dar leis, agus déanann
cur i ngéill “dochar as cuimse”
don Ghaeilge sa Ghaeltacht.

“Má leantar den síorghéil-
leadh don Bhéarla agus do
Bhéarlóirí in ainm a bheith
‘réasúnach’ cuirfear deireadh

le gach áisínteacht tacaíochta
Gaeltachta cibé scéal é toisc
nach mbeidh Gaeltacht ar bith
fágtha i gceann 10 mbliana,” ar
seisean.

Dar leis, ní mór go mbeadh
an Ghaeilge mar riachtanas
fostaíochta agus teanga oibre
do ghardaí, do bhreithiúna,
d’oifigigh comhairle áitiúila, do
dhochtúirí, do lucht siopaí,
don chléir agus eile sa
Ghaeltacht.

Féach leathanach 14.

Gaillimh i ladhar an chasúir agus an tSionainn scaoilte saor



4 • NUACHT GAELSCÉAL 
Dé Céadaoin, 23 Bealtaine, 2012

‘Níl ceangal ag an Bhoord o’ Ulstèr-
Scotch le lucht labhartha na hUltaise’ 
Anton Mac Cába

DAR le gníomhaire ‘Ulster-
Scots’, níl ceangal ag an Bho-
ord o’ Ulstèr-Scotch le lucht
labhartha na hUltaise. 

Is é sin an bharúil atá ag
duine de na gníomhaithe tean-
ga is gníomhaí, Brian Mac
Lochlainn, as an Bhráid i gCo
Aontrama. 

Gearán mór atá aige ná nach
bhfuil duine ar bith le hUltais
líofa ar an Bhoord. “An stuif
atá siad ag cur amach, tá sé
bréagach, déanta suas, tá
focail ann nach n-úsáideann
duine ar bith,” ar seisean. 

“Is canúint den Bhéarla sin
(an Ultais) agus ní ceart athrú a
chur air. Ach tá siad ag
déanamh ‘cultural vandalism’
air.”

Dar leis nach bhfuil an
Boord ag cuidiú le

gníomhaithe teanga ar an
talamh. 

Sin mar gur lucht cathrach is
mó atá iontu.

Cuireann sé ina leith gur
cuid den socrú idir an DUP
agus Sinn Féin iad: ní chuire-
ann an DUP a ladar isteach i

gcursaí Gaeilge, agus ligeann
Sinn Féin do chúrsaí Ultaise. 

Mar sin, bíonn blas den
chreideamh agus den pho-
laitíocht air.

Tá moltaí aige. “Ba chóir rud
éigean ceart, acadúil a
dhéanamh,” ar seisean. “Ba

cheart taighde a dhéanamh –
cé mhéid duine a labhraíonn
an teanga agus cé chomh líofa
agus atá siad.”

Tá, dar leis, dhá
phríomhchanúint ann.

Tógadh ar an Bhráid é le
canúint thuaiscirt Aontrama.
B’as Léim an Mhadaidh i gCo
Dhoire dá mháthair, agus bhí
canúint láidir eile aicise. Mar
sin, tá an dá chanúint ag Mac
Lochlainn.

Is fear é a chuireann an-suim
san Albainis, as ar eascair an
Ultais. Sa séú céad déag, agus
an Reifirméisean faoi lán seol,
ní raibh daoine den bharúil gur
‘do-it yourself language for
Orangemen’ a bhí ann. 

A mhalairt a bhí i gceist. Ba i
mBéarla a scríobh John Knox,
ceannaire an Reifirméisin in
Albain, nó “ag an am, síleadh
gur teanga Caitliceach a bhí
inti (Gaeilge na hAlban), agus
gur cheart fáil réidh leis chomh
gasta agus ab fhéidir.”

Ní raibh fáil ar urlabhraí thar
cheann an Bhoord chun ceis-
teanna a fhreagairt.

Ceapachán
Nua ar
Bhord an
Fhorais 
Anton Mac Cába

TÁ ceapachán nua
déanta ag an Chomhair-
le Aireachta Thuaidh
/Theas ar Bhord Fhoras
na Gaeilge. Dé Máirt na
seachtaine seo caite
d’fhógair Aire Forbartha
Réigiúnach an Tuaiscirt
sa Tionól gur ceapadh
Éamonn Ó Gribín as an
Iúr ar an Bhord.

Bhí an Gribíneach ar
dhuine de bhu-
naitheoirí Gaelscoile an
Iúir sna 80idí. Bhí sin ar
an dara bunscoil
Ghaeilge in iomlán sa
Tuaiscirt. Eolaí
míochaine ab ea
Éamonn ach tá sé anois
ar scor. Bhíodh sé ag
obair sa tseirbhís sláinte
sa Phoblacht. 

Tá sé bainteach le
cúrsaí Gaeilge ar feadh a
shaoil. Aithnítear go
bhfuil sé thar a bheith
díograiseach, agus ion-
tach neamhspleách. “Is
duine é a sheasfadh an
fód ar son rud ar bith a
bhí ceart, dar leis,” arsa
duine eile i saol na
Gaeilge. 

D’admhaigh an duine
seo gur minic nach
raibh sé ar aon intinn
leis an Ghribíneach.

Is gnáth leis an Aire
Cultúir, Ealaíon agus
Fóillíochta a leithéidí de
cheapachán a fhógairt.
Ba é Kennedy a d’fhó-
gair an ceapachán mar
nach mbeidh cruinniú
de shraith cultúir na
Comhairle Aireachta
Thuaidh/Theas ann go
dtí an 9 Iúil.

Póstaeir 'Tá' agus 'Níl' crochta
Colm Ó Broin

SEOLADH póstaeir Ghaeilge ar
son agus in aghaidh an
Chonartha Fhioscaigh le
tamall anuas.  Chroch an grúpa
'Thefuture Initiative' póstaeir
Dé Luain seo caite ag cáineadh
an chonartha.

“Tá feachtas faoi lán seol
againn; ar líne, i measc ár
gcairde féin agus os comhair
an phobail,” arsa rúnaí na hea-
graíochta, Diarmaid Ó Cadhla. 

“Mar chuid lárnach den
fheachtais seo tá 350 póstaer
crochta in airde againn, tá siad
le feiceáil thar timpeall ar
chathair Chorcaí agus áiteanna
i bPort Láirge agus i mBaile
Átha Cliath.”

Tá 12 phointe ar na póstaeir,
agus iad ar mheascán
dathanna chun aird a thar-
raingt orthu. Maíonn siad gur
ar mhaithe le bainc
idirnáisiúnta atá an conradh á
rith agus go bhfuil na bainc
agus an tAontas Eorpach ag
iarraidh “níos mó smachta” ar
mhuintir na tíre. 

Deir siad freisin go bhfuil
“bulaíocht” ar bun ag an rialtas
agus go bhfuil eacnamaíocht
na tíre scriosta acu. 

“A mhalairt slí” a éalaíonn
póstaeir eile.

“Tá muid ag iarraidh díriú ar
an mhórfhadhb atá timpeall ar
an ábhar seachas na mion-
phointí dlíthiúla a bhaineann
leis,” ar Ó Cadhla. 

“Is í an mhórfhadhb san ná
go bhfuil Éire faoi chois - agus
méadóidh an Conradh

Fioscach seo an fhadhb
seachas cabhrú linn. Ar an
Luan, beidh na póstaeir go léir
á dtaispeáint againn in aon áit
amháin den céad uair agus
cuirfimid fáilte roimh éinne ar
mhaith leo ceisteanna a chur,
grianghraif a thógáil nó lab-
hairt linn mar geall ar an reifre-
ann nó an ráiteas a bheidh á
chur amach againn ag an ócáid
seo.”

Sheol an Lucht Oibre pós-
taeir Ghaeilge an tseachtain
seo caite, atá le crochadh tim-
peall na tíre. 

“Bí Cinnte, Vótáil Tá” atá
scríofa ar na póstaeir atá ar son
an Chonartha Fhioscaigh.

Ag seoladh na bpóstaer,
dúirt an Tánaiste agus Cean-
naire an Lucht Oibre, Eamon
Gilmore: 

"Níl sé soiléir céard iad na
hiarmhairtí a bheadh ann don
tír má bhíonn vóta in aghaidh
an Chonartha seo. Níl sé soiléir
an mbeidh maoiniú éige-
andála ar fáil dúinn má bhíonn
sé ag teastáil agus níl sé soiléir
an mbeidh muinín ag infheis-
teoirí in Éireann,” ar seisean. 

“Is canúint den 
Bhéarla sin (an Ultais)
agus ní ceart athrú a
chur air. Ach tá siad ag
déanamh ‘cultural
vandalism’ air.”

Foras cáinte go géar ag údar Conallach
Colm Ó Broin

TÁ cáineadh géar déanta ar
Fhoras na Gaeilge ag an scríb-
hneoir Pádraig Ó Baoighill. 

Rinne an Conallach an
cáineadh agus leabhar nua dá
chuid, ‘Oidhreacht Rann na
Feirste’, á sheoladh aige i
gCultúrlann McAdam Ó
Fiaich i mBéal Feirste ar an
Satharn seo caite. 

Thug sé buíochas d’Údaras
na Gaeltachta, d’Ealaín na
Gaeltachta agus do Chomhal-
tas Uladh ach dúirt sé gurb é

a mhalairt ar fad a bhí fíor
faoi Fhoras na Gaeilge.

Thagair sé do ráiteas a
rinne Seosamh Mac Grianna
faoin nGúm sna 1930í , tráth
ar dhúirt sé go raibh na trí
bliana go leith a chaith sé ag
obair leis an nGúm mar a
bheadh príosún ann, áit ar
tugadh “masla, easonóir agus
anró” dó.

“Mar scríbhneoir lánaim-
seartha Gaeilge agus mar
fhear muinteartha do
Sheosamh, is sin go díreach
mar atá mise anois,” arsa Ó

Baoighill.
Dúirt Ó Baoighill go raibh

“praiseach” déanta  de Scéim
na gCoimisiún, a chuireann
tacaíocht ar fáil do scríbh-
neoirí na Gaeilge.

Ag caint dó le Gaelscéal
dúirt an t-údar: “De réir na
scéime, bhí ar gach foil-
sitheoir ceithre iarratas a
chur isteach le haghaidh
coimisiúnaithe, agus iad a
chur in ord ‘a haon go
ceathar’ ó thaobh tosaíochta
de.” 

Dúirt Ó Baoighill leis an

nuachtán seo nach raibh an
comhlacht foilsitheoireachta
Coiscéim sásta é sin a
dhéanamh toisc go gcothódh
sé mioscais idir scríbhneoirí
agus gur thacaigh sé go
hiomlán leis an seasamh a
thóg siad.

Níl tacaíocht faighte aige
ón bhForas le dhá bhliain
anuas de bharr seo, ar
seisean.

Ag caint dó Dé Sathairn,
cháin Ó Baoighill an tSamhail
Nua Mhaoinithe chomh
maith. 

“Mar chuid lárnach den
fheachtais seo tá 350
póstaer crochta in airde
againn, tá siad le feiceáil
thar timpeall ar chathair
Chorcaí agus áiteanna i
bPort Láirge agus i
mBaile Átha Cliath.”

Roinnt de na póstaeir a sheol an grúpa thefuture Initiative an tseachtain seo.

CLUAS SA
CHEANNÁRAS
Lenár gcomhfhreagraí
polaitiúil i dTeach
Laighean, Colm Ó Broin

An choir is
mó i stair
an Stáit
PLÉADH an choir is mó i stair an
Stáit sa Dáil an tseachtain seo caite.
B’shin é buamáil Bhaile Átha Cliath
agus Mhuineacháin, a tharla ar an 17
Bealtaine 1974 agus a mharaigh 33
duine. 

Níor gabhadh, níor cúisíodh agus
níor  ciontaíodh duine ar bith i leith
na coire seo le 38 bliain anuas. 

Dúirt Caoimhghín Ó Caoláin, ó
Shinn Féin gur léir go raibh fórsaí na
Breataine páirteach san ionsaí agus
chuir sé ceist ar an Aire Dlí agus Cirt,
Alan Shatter, an raibh aon dul chun
cinn déanta maidir le heolas faoin
sléacht a fháil ó Rialtas na
Breataine. Dúirt an tAire Shatter go
raibh an cheist ardaithe ag Rialtas
na hÉireann lena gcomhghleacaithe
i Londain go minic agus go n-
ardódh siad an cheist leo gach deis a
bheadh acu amach anseo.

Sin mar a sheasann cúrsaí faoi
láthair – ardaíonn Rialtas na hÉire-
ann an cheist agus diúltaíonn Rial-
tas na Breataine fáisnéis a chur ar
fáil agus leantar leis an éagóir ar
íobartaigh na buamála.

Dar leis an ngrúpa ‘Justice for the
Forgotten’, tá an cheist á hardú ag
an rialtas ionas gur féidir leo a rá sa
Dáil go bhfuil sé ardaithe acu, ach
níl siad ag cur aon bhrú ar rialtas na
Breataine an fhírinne a insint.

Moladh an Taoiseach Enda Kenny
anuraidh nuair a rinne sé cáineadh
géar ar easpa comhoibrithe na Vat-
acáine i leith fhiosruithe faoi bhaill
den chléir a rinne ionsaithe gnéis ar
pháistí. Dar leis an ngrúpa ‘Justice

for the Forgotten’, níl difir ar bith
idir sheasamh an Vatacáin agus
seasamh Rialtas na Breataine.

“Tá sé díreach mar an gcéanna, tá
siad ag diúltú comhoibriú le fios-
rúchán in Éirinn,” arsa Margaret
Unwin ón ngrúpa. “Níl aon suim ag
rialtas na hÉireann dúshlán na
Breataine a thabhairt ar an gceist
seo, áfach,” ar sise.

Gan míniú cuimsitheach ó Rialtas
na Breataine agus Rialtas na hÉire-
ann faoi na ceisteanna a bhaineann
leis an ár seo, beidh údar maith ag
daoine glacadh leis go raibh ról éigin
ag fórsaí slándála na Breataine san
ionsaí agus gur chuir rialtais na
hÉireann an t-eolas seo i bhfolach ar
eagla go spreagfadh sé tacaíocht don
fhoréigean poblachtach sna 1970í.

Bhíodh ‘Justice for the Forgotten’
ag fáil maoinithe ón Roinn Dlí agus
Cirt ach tháinig deireadh leis sin in
2009. Tá siad fós ar an bhfód de
bharr tacaíochta a d’aimsigh Ionad
Pat Finucane dóibh ach bhí orthu
oifigí na heagraíochta a dhúnadh an
mhí seo caite. Léirigh Ó Caoláin
imní faoi seo agus dúirt go raibh
baol ann do na doiciméid atá
bailithe le chéile ag an bhfeachtas i
rith na mblianta.

Dúirt an tAire Shatter nach raibh
maoiniú ag an Roinn don ghrúpa
ach go bhféadfadh an Roinn cabhair
a thabhairt don ghrúpa ó thaobh
stóráil doiciméad de. B’fhéidir gur
cheart don ghrúpa neamhaird a
dhéanamh den tairiscint seo, áfach,
bunaithe ar an líon doiciméad
oifigiúil a bhain leis an gcás seo a
d’imigh ar strae thar na blianta.

Deir Unwin go raibh orthu
deireadh a chur leis an obair
chomhairleoireachta a rinne siad le
teaghlaigh na marbh ach nach
gcuirfeadh an séanadh maoinithe
stop leis an obair stocaireachta atá
ar bun acu chun an fhírinne faoin
gcás a nochtadh.

 
 

Tá an Rialtas tiomanta le heolas a 

sholáthar go díreach chugatsa.

I dtosach, chuireamar téacs iomlán 

an Chonartha agus treoir amach 

chugatsa. Anois, agus sinn ag 

druidim i dtreo lá an Reifrinn, tá 

bileog eolais – le heochairghnéithe 

an Chonartha ann – á cur amach 

chugatsa sa bhaile. 

Tá tuilleadh eolais ar fáil ag

www.stabilitytreaty.ie

Reifreann ar an 
gConradh Cobhsaíochta 

31 Bealtaine 2012

Ag seachadadh 
eolais chugatsa 

Níor gabhadh, níor
cúisíodh agus níor
ciontaíodh duine ar
bith i leith na coire
seo le 38 bliain anuas. 

Bernie McNally, a tháinig slán ó bhuamáil Shráid Talbóid, ag comóradh 38 bliain d’uafáis i mBaile Átha Cliath agus i
Muineacháin Déardaoin seo caite. GRIANGHRAF: SASKO LAZAROV/PHOTOCALL IRELAND.

Bua san Eoraip!
Níos mó Gaeilge ná Eastóinis nó Máltais i bParlaimint na hEorpa
Ar lean ó leathanach a haon

BHÍ cúigear feisirí sa Phar-
laimint ó Mhálta anuraidh
agus labhair siad Máltais leath
den am agus Béarla don leath
eile. Labhair an seisear feisirí
ón Eastóin níos mó Béarla ná
Eastóinis le linn na bliana.
Níor labhair triúr acu Eastói-
nis ar bith sa Pharlaimint i rith
2011. 

Bhí an Laitvis beagáinín
chun cinn ar an nGaeilge sa
Pharlaimint anuraidh –
labhraíodh í ar feadh 52
nóiméad san iomlán. 

Bronnadh aitheantas ar an
nGaeilge mar theanga oifigiúil
de chuid an Aontais Eorpaigh
in 2007. Labhair Seán Kelly
níos mó Gaeilge ná éinne eile
sa pharlaimint anuraidh (bea-
gnach 26 nóiméad) ach ba í
Bairbre de Brún an Gaeilgeoir
ba dhíograisí óir is i nGaeilge
amháin a labhair sise i Stras-
bourg. D'éirigh de Brún as an
bparlaimint ag tús na míosa
agus tá Martina Anderson
ceaptha mar chomharba
uirthi ag Sinn Féin.

Mar aon le Bairbre de Brún,
is i nGaeilge amháin a labhair
iarfheisire de chuid Fhianna
Fáil, Seán Ó Neachtain, sular
éirigh sé as an bParlaimint in

2009. Abairtí gearra ag tús
óráidí a bhí sa chuid is mó den
Ghaeilge a labhair Seán Kelly
anuraidh.

Mhol Pádraig Ó Laighin na
feisirí Éireannacha as Gaeilge
a labhairt, go háirithe leis an
an laghad ama a bhíonn acu le
labhairt sa Pharlaimint i rith
na bliana agus an brú a
bhíonn ar fheisirí ó gach tír
Béarla a úsáíd.

Mhol Daithí Mac Carthaigh
na feisirí Éireannacha as cin-
nireachta a ghlacadh ó thaobh
na Gaeilge de, ach dúirt sé go
bhfuil sé tábhachtach go
mbeadh an Ghaeilge mar
phríomhtheanga labhartha ag
duine amháin acu ar a laghad
sa Pharlaimint amach anseo.

In ainneoin go bhfuil stádas
oifigiúil aici, níl an Ghaeilge ar
chomhchéim leis na tean-
gacha eile atá aitheanta ag an
Aontas Eorpach. Mar sham-
pla, níl leagan de shuíomh
idirlín Pharlaimint na hEorpa
ar fáil i nGaeilge agus ní
aistrítear treoracha Eorpacha
go Gaeilge ach  an oiread.

Dar leis an triúr gníomhaí a
labhair le Gaelscéal, léiríonn
na torthaí go bhfuil gá ann
deireadh a chur leis na heis-
ceachtaí seo don Ghaeilge san
AE.

Tá na meastacháin ar an
méid ama a labhraíodh
na teangacha éagsúla
bunaithe ar líon na
bhfocal ar thaifead
oifigiúil na Parlaiminte
Eorpaigh roinnte ar ráta
trí fhocal in aghaidh an
tsoicind.

An Ghaeilge: 45 nóiméad

Feisire Nóiméid  Céatadán 
Ghaeilge Gaeilge

Sean Kelly (FG) 25.40 nóiméad 15%
Jim Higgins (FG) 7 nóiméad 21%
Bairbre de Brún (SF) 5.20 nóiméad 100%
Pat the Cope Gallagher (FF) 5.10 nóiméad 18%
Liam Aylward (FF) 1 nóiméad 10%
Joe Higgins (PS) 50 soicind 10%

An Mháltais: 32 nóiméad 

Feisire Nóiméid Céatadán 
Mháltaise Máltaise

Simon Busuttil 18.40 nóiméad 41%
David Casa 8 nóiméad 97%
Edward Scicluna 4.40 nóiméad 69%
Louis Grech 50 soicind 29%
John Attard-Montalto 0 soicind 0%

An Eastóinis 13.16 nóiméad

Feisire Nóiméid Céatadán 
Eastóinise Eastóinise

Siiri Oviir 11.40 nóiméad 100%
Vilja Savisaar-Toomast 56 soicind 100%
Ivari Padar 40 soicind 100%
Kristiina Ojuland 0 soicind 0%
Tunne Kelam 0 soicind 0%
Indrek Tarand 0 soicind 0%

Simon Busuttil David Casa

Edward Scicluna Louis Grech

John Attard-MontaltoSiiri Oviir Vilja Savisaar-Toomast

Ivari Padar Kristiina Ojuland Tunne Kelam Indrek Tarand

Sean Kelly (FG) Jim Higgins (FG) Bairbre de Brún (SF) Pat the Cope Gallagher (FF)

Liam Aylward(FF) Joe Higgins (PS)

Daltaí Ghaelscoile ag agóidíocht ar son stádas oifigiúil don
Ghaeilge san Aontas Eorpach. GRIANGHRAF: PHOTOCALL IRELAND.

Mar adeir ár gcuid mac léinn: ‘cúrsa thar barr … spreagúil … nuálaíoch
… ceannródaíoch … scileanna tábhachtacha i gcomhthéacsaí oibre …
teastaíonn an Ghaeilge ghairmiúil’

Tá Roinn na Nua-Ghaeilge ag tairiscint Cúrsa Dioplóma páirtaimseartha sa Ghaeilge
Fheidhmeach (Leibhéal 7) a mhairfidh ar feadh dhá bhliain.  Is é príomhaidhm an
chúrsa oiliúint sa Ghaeilge a chur ar fáil a chuirfidh ar chumas na mac léinn a fhreast-
alóidh ar an gcúrsa a ngnó gairmiúil a chur i gcrích go héifeachtach agus go tuisceanach
trí mheán na Gaeilge.  Tá Acht na dTeangacha Oifigiúla 2003 curtha i bhfeidhm go
hiomlán agus is tábhachtaí ná riamh an dioplóma seo sa chomhthéacs sin.  Cuirfear an
cúrsa ar siúl ar an gcoinníoll go gcuirfidh dóthain iarratasóirí isteach air.

Caighdeán Iontrála: Ní mór caighdeán iontrála nach lú ná caighdeán ghrád D/D3 sa 
Ghaeilge i scrúdú na hArdteistiméireachta ardleibhéil a bheith 
bainte amach ag iarratasóirí.  D’fhéadfadh an Chomhairle 
Acadúil glacadh leis le daoine lánfhásta a mbeadh cothrom 
chaighdeán an mháithreánaigh bainte amach acu.  Fáilteofar 
roimh mhic léinn fochéime chomh maith.

Costas: Is í an táille laghdaithe don chéad bhliain (12/13) €900.  

Eolas Breise: Oifig na Gaeilge Labhartha,
Seomra G02, Áras Uí Rathaille, Coláiste na hOllscoile, Corcaigh
Guthán: 021-4902314, Facs : 021-4903329
Ríomhphost : g.labh@ucc.ie 

Ná dein a thuilleadh moille!  Cuir isteach air inniu!  
Bainfidh tú taitneamh agus tairbhe as.

Cúrsa Dioplóma sna hEalaíona
(An Ghaeilge Fheidhmeach)

2012 – 2014

 Is é an dáta deireanach ar a nglacfar le foirmeacha 
iarratais comhlánaithe

Déardaoin, 28 Meitheamh (June) 2012

NUACHT
BLÚIRÍNÍ

Naíonraí
Gaelacha an
ceathrú cuid 
de chinn nua
an Tuaiscirt
Ba naíonraí
in earnáil na
Gaelsco-
laíochta an
ceathrú cuid
d’iomlán na
naíonraí a
cheadaigh an
Roinn
Oideachais ó Thuaidh le cúig bliain
anuas. Dúirt an tAire Oideachais, John
O’Dowd, gur ceadaíodh 32 iarrtas ar
naíonraí nua ó Thuaidh ó 2007 i leith.
Ba in earnáil na Gaelscolaíochta a bhí
ocht gcinn acu sin. Bhí sé ag tabhairt
freagra ar cheist scríofa ón gComhalta
den Tionól Reachtach, Dáithí McKay.
AMacC

Reachtaíocht nua
i dtaobh eolas ar
mhí-úsáid páistí a
roinnt. 

Tá reachtaíocht
nua ag teacht i
bhfeidhm a chial-
laíonn go mbeidh
gá ag daoine eolas
ar mhí-úsáid i
gcoinne páistí agus
daoine

leochaileacha a thabhairt chun solais.
Ní bhainfidh an píosa reachtaíochta
áirithe seo le sagairt, áfach, mar go
bhfuil siad díolmhaithe as eolas a roin-
nt faoi rún na faoistine mar gheall ar
rialú cúirte in 1945. Mhol Emily Logan,
an tOmbudsman do Leanaí gur cheart
forálacha a chur isteach sa reachtaíocht
a bhainfidh na pribhléidí áirithe sin
uathu. MNíT

Seoltar scéalta chuig:
nuacht@gaelsceal.ie

Síneadh ama ag Binse
Fiosrúcháin Smithwick 
Tá an tAire Dlí agus
Cirt, Alan Shatter, i ndi-
aidh síneadh ama cúig
mhí a thabhairt do
Bhinse Fiosrúcháin
Smithwick. Tá an
bhinse a reáchtáil ó
2005 ar chostas €8 mil-
liúin go dtí seo, agus iad ag iniúchadh
ról na nGardaí i ndúnmharú an Ard-
cheannfoirt, Harry Breen, agus an
Cheannfoirt, Robert Buachanna in
1989. Ionsaíodh an bheirt fhear díreach
i ndiaidh cruinniú a bheith acu leis na
gardaí i nDún Dealgan. D’fhogair an
Breitheamh Peter Smithwick go raibh
síneadh ama de dhíth mar gur tháinig
níos mó finnéithe chun tosaigh le linn
an fhiosrúcháin ná mar a bhí ceaptha.
MNíT

Buille láidir don Cheathrún Titanic 
D’fhógair lucht eagraithe an ‘Titanic Lockdown Festival’ nach dtioc-
fadh leo leanúint ar aghaidh leis an fhéile a bhí in ainm  a bheith ar siúl
ag tús na míosa seo chugainn de bharr nach raibh na ticéid ag díol. 

Bhí ceoltóirí móra le rá, ar nós ‘New Order’ agus ‘Happy Mondays’,
le bheith ag seinm ag an bhféile deireadh seachtaine i gCeantar an
Titanic, i mBéal Feirste. Tá infheistiú mór á dhéanamh sa cheantar
áirithe seo ar bhruach an Lagáin chun gnó agus turasóirí a mhealladh
go Béal Feirste. 

Comhartha é seo de dheacrachtaí airgid na linne, dar leis an lucht
eagraithe. Is féidir aisíoc a fháil ar na ticéid atá ceannaithe ach é a iar-
raidh ón áit ar ceannaíodh iad. MNíT

Roinnt daltaí Ardteiste caite 
amach as scoileanna ar na mallaibh
Caitheamh amach triúr as High School, Ráth Garbh mar
gheall ar ‘Rave’ a d’eagraíodh i seomra caidrimh na séú
bliana ar an Aoine seo caite. 

Caitheamh amach ceathrar daltaí eile as Oatlands College
i Stigh Lorgan i ndiaidh dóibh tagairtí maslachla a scríobh
faoina múinteoirí agus iad a chur in airde ar Facebook. 

Tá tuismitheoirí na ndaltaí áirithe ag beartú achomharc a
dhéanamh faoi alt 29 den Acht Oideachais áfach. MNíT

£500,000 le dul chuig Cumann For-
bartha Charn Tóchair
Méabh Ní Thuathaláin

TÁ Cumann Forbartha Charn
Tóchair i nDoire ag fáil £500,000 fá
choinne scéim caomhnaithe coil-
learnaí. 

Tá an cumann chun 130 acra de
seanchoill Dhroim nDamh a chean-
nach mar chuid den scéim. 

“Go príomha, fuair muid an t-
airgead leis an áit a cheannach agus
tá áthas orainn gur éirigh linn. Bhí
muid ag iarraidh an chuid seo a
cheangal leis an tseanchoill agus í a
leathnú amach. Beidh plean bain-
istíochta caomhnaithe á chur i bhfei-
dhm againn thar roinnt blianta chun
spriocanna an tionscadail a bhaint
amach,”  arsa Niall ó Cathain, a chur

an t-iarratas le chéile. 
Grúpa pobail is é Cumann For-

bartha Charn Tóchair atá tiomanta
d'forbairt an cheantair agus do chur
chun cinn na Gaeilge agus is toradh
é an maoiniú seo ar iarrachtaí an
phobail áitiúil. 

Is tionscadail é atá an pobal a
stiúiradh  agus iad i gceannas air.
Tabharfaidh sé deis don phobal páirt
a glacadh i dtionscadail oidhreachta
a gceantar dúchais.

Tírdhreach ársa atá i gcoill Dhroim
nDamh, coill a bhfuil stair na tíre le
fáil inti. Tá crainn ón 16ú haois déag
inti, seanghnáthóga nadúrtha,
oidhreacht sheandálaíochta agus
dhá dhúnfort ón Iarannaois. 

Tá an choill mar chuid lárnach

d’imeachtaí an phobail. Tá cuid de
faoi bhainistiú an phobail ó 1998,
faoi scáth an Woodland Trust. Cúis
bróid atá inti. Bhí ceolchoirm ar siúl
sa seandúnfort an tseachtain seo
caite agus tá lá teaghlaigh eagraithe
ann an tseachtain seo chugainn. “Is i
nGaeilge a bhíonns na himeachtaí
seo den chuid is mó. Cuirtear achan
rud sa dá theanga, agus cuid mhaith
de na comharthaí is i nGaeilge
amháin atá siad,” arsa Niall Ó
Catháin. 

Tá an scéim cómhaoinithe ag
Gníomhaireacht Timpeallachta
Thuaisceart Éireann (The Northern
Ireland Environment Agency) agus ag
an gCiste Oidhreachta Crannchuir.
(Heritage Lottery Fund). 

Cúrsaí Gàidhlig ar oileáin na hAlban
Katie McGreal

TÁ Feis na nGael ag eagrú grúpaí le
freastal ar chúrsaí Gàidhlig ar
Oileán Leodhais agus ar Oileán
Sgiathánach i mí Iúil 2012 agus is ea
an Aoine seo, 25 Bealtaine an dáta
deireanach le cur isteach air. 
Tá cúnamh airgid ar fáil do na cúr-
saí agus chlúdóidh sin costais an
chúrsa agus lóistín don tseacht-
ain. 

Tá dhá chineál cúrsa ar fail agus
tá an dá cheann oiriúnach d’fhogh-
laimeoirí.

Beidh an cúrsa ar Oileán Leodhais
ar siúl ar an 7 go dtí an 14 Iúil. Fan-
faidh lucht an chúrsa i dtithe na
ndaoine áitiúla a bhfuil Gaidhlig
acu agus múinfear an Ghaidhlig ag
baint úsáid as Módh Ulpan.  Beidh
ranganna ar siúl ar maidin agus
meascán d'imeachtaí ar siúl um
thráthnóna. Beidh cúrsa ar fáil

freisin dóibh siúd a bhfuil Gaidhlig
acu cheana féin. 

Beidh an cúrsa ar Oileán Sgiathá-
nach ar siúl an tseachtain ina dhi-
aidh sin, ón 16 go dtí 20 Iúil agus
beidh siad lonnaithe sa choláiste
tríú leibhéil, Sabhal Mor Ostaig. Tá
an cúrsa seo dírithe ar dhaoine a
bhfuil Gaeilge acu. 

Tá tuilleadh eolais ar fáil ó
Dheirdre ar 087 2621537 nó feisnan-
gael@gmail.com. 

Labhraíonn saineolaí sláinte
an Tí Bháin i gConamara
Máirtín Ó Catháin

THUG saineolaí aclaíochta agus
sláinte a d’oibrigh ar feadh 11 bhliain
sa Teach Bán, Meiriceá, léacht faoina
cúrsaí seo ag comhdháil sa gClochán
i gConamara an tseachtain seo – agus
tá sé féin “i bhfad róramhar” de réir
threoracha an BMI!  

D’admhaigh Ted Vickey go
mbeadh sé sa réimse murtallach
(obese) dá gcoinneofaí le toisí an BMI,
córas atá go mór i gceist anois.  

De réir an chórais seo, cuirtear
airde, déanamh colainne agus
meáchan sa gcomhaireamh agus má
tá tú os cionn 25 tá tú tite i bhfeoil
agus i raimhreacht.  

Dúirt an Dr Vickey nach dtugann
an cineál seo tomhais an pictiúr ceart
scaití; tá sé féin 18 gcloch meáchain
agus é tuairim is 5’ 10” ar airde.  Coin-
níonn sé an-aclaí a deir sé. 

I bpíosa cainte a bhí fuinniúil agus
gealgháireach, mhínigh Ted Vickey
go bhfuil Éire sna sála ar na Stáit Aon-
taithe anois, ar bhealach amháin, ar a
laghad.  

45% de mhuintir Mheiriceá atá
róthrom, arsa Vickey  ach tá 39% de
mhuintir na hÉireann róthrom anois.
Níor mhór dúinn uilig a bheith ag dul
i dtreo na Seapáine, a deir sé.  3% acu
siúd atá os cionn an mheáchain
cheart. 

Bhí Ted Vickey ina chomhairleoir

aclaíochta agus sláinte sa Teach Bán
le linn bhlianta George H. Bush, Bill
Clinton agus George W. Bush.  Tá sé
ag obair in Éirinn faoi láthair agus é ag
déanamh tuilleadh staidéir ar chúrsa
aclaíochta.  

Labhair sé sa gClochán faoin leas a
d’fhéadfaí a bhaint as deiseanna nua
teicneolaíochta i gcúrsaí aclaíochta
agus imeachtaí faoin aer. 

Mar shampla, sách simplí dúirt
Vickey go bhféadfá cuntas a chur
isteach in do theileafón póca – má tá
deiseanna áiríthe ar fáil air – faoin

gcaoi a raibh ag éirí leat i do chuid
aclaíochta.  Bheadh a dhá oiread do
sheans ann go mbainfeá amach cibé
ar bith cuspóir a bhí agat i do chuid
aclaíochta dá ndéanfá sin, a deir Vick-
ey – agus tá sin cruthaithe!

Má tá tú ag iarraidh oiread áiríthe
meacháin a chailleadh, d’fhéadfá
cuntas a chuir amach ar Facebook
chuile sheachtain;  ní ligfeadh an
náire duit cliseadh ansin!  

An oíche roimhe sin, thóg sé féin
pictiúr den dinnéar a bhí aige ar a
phláta leis an bhfón póca – má choin-
níonn tú cuntas mar sin, feicfidh tú le
do dhá shúil féin céard atá ite agat in
imeacht seachtaine!

Agus maidir le deiseanna eile – ta
siad ann.  Tá deis ann a chuireann i
bhfostú ort féin agus thabharfadh sé
tomhais duit ar an méid
gníomhaíochta fisiciúil a rinne tú i
gcaitheamh an lae…agus inseoidh sé
duit cé mhéid beatha a bheas
ceadaithe duit trathnóna!

Is é Joe Mac Donnchadha,
Príomhfheidhmeannach Choiste
Gairmoideachais Chontae na Gail-
limhe a bhí ina chathaoirleach ar an
gcomhdháil.  Iarchaptaen ar fhoire-
ann iomána na Gaillimhe é Joe.  

Tar éis dó Ted Vickey a chloisteáil,
dúirt Joe nach raibh a fhios aige beo
cén chaoi a ndearna sé féin gnó ar
pháirc na himeartha san aimsir a cait-
headh!

Os cionn 100 sa ló ag imeacht ach
níl sagairt ar fáil le cur thar sáile leo
Máirtín Ó Catháin

NÍL sagairt bhreise le cuir i measc
imirceoirí na hÉireann thar lear mar
nach bhfuil fáil orthu.  

Sin é a dúirt Easpag Chluain Fear-
ta, an Dr Seán Ó Ciarba, an tseach-
tain seo.  

Is é an tEaspag Ó Ciarba atá i
gceannas, go sealadach, ar
Choimisiún na nEaspag don Imirce. 

Bhí cruinniú ag an Easpag Ó Ciar-
ba leis na sagairt atá imeasc na n-
imirceoirí le gairid agus rinneadh plé
ar an gcúnamh atá ag teastáil thar
lear.  

Ceathrar sagart do chuid Dheoisí
na hÉireann atá ar dualgas i dtíortha
eile anois: tá beirt i Meiriceá, sagart
amháin sa mBreatain agus sagart
amháin i Melbourne na hAstráile.

Dúirt an tEaspag Ó Ciarba le
Gaelscéal nach bhfuil córas foirmiúil
ar bith ann le sagairt a roghnú le dhul
imeasc na n-imirceach. 

“B’fhéidir go gcuirfeadh muid féin
ceist ar shagairt a bheadh feiliúnach
le haghaidh na hoibre nó b’fhéidir go
dtiocfadh sagart chugainn agus é ag
iarraidh a dhul thar lear,” a deir an
tEaspag.  

“Ach níl aon nduine nua againn

anois le cur leis an gceathrar atá ar
dualgas cheana féin”. 

Beidh cruinniú ag baill
Choimisiún na nEaspag faoi chúrsaí
imirce aríst an tseachtain seo
chugainn agus beidh an t-ábhar seo
á tharraingt anuas chomh maith le
hábhar eile. 

Dúirt urlabhraí in oifig an
Choimisiúin i Maigh Nuad go bhfuil
go leor glaoch ar na cáipéisí eolais
atá curtha i dtoll a chéile acu do

dhaoine a bheadh ag cuimhneamh
ar imeacht.   

“Tugann na cáipéisí comhairle
agus eolas faoi dhaoine ar féidir
teagbháil a dhéanamh leo ach a
sroicheann imircigh tír eile,” a deir
urlabhraí sa gCoimisiún.  

“Sin cuid thábhachtach den
eolas”. 

De réir na bhfigiúirí is deireanaí a
tháinig ón Oifig Staidrimh tá os
cionn 100 duine sa ló ag fágáil na tíre
seo.  De réir na bhfigiúirí oifigiúla,
d’imigh 76,400  idir Aibreán 2011
agus Aibreán 2012.  

Cé nach bhfuil lear mór daoine óga
ag dul go Meiriceá anois de bharr sri-
anta a bheith ar an inimirce ansin is
ann is mo a d’fhéadfadh cúnamh a
bheith ag teastáil.  Maireann go leor
Éireannach faoi cheilt i Meiriceá mar
nach bhfuil stádas dleathach oibre
ná cónaithe acu sa tír. 

Chuir Easbuig na hÉireann beirt
shagart ar dualgas i mBoston nuair a
bhí an rabharta mór imirce ann sna
1980óidí.  Bhí sagairt acu freisin i
gcathracha ar nós Nua Eabhrach,
Chicago, Philidelphia, San Francisco
agus áiteacha eile.  Ba fusa go mór a
theacht ar shagairt an uair sin ná
anois. 

Cad a dhéanfaimid
feasta gan todhchaí?
Peadar de Blúit 

TÁ sé ráite go mion minic ag
Uachtarán Aontas na Mac Léinn
in Éirinn (AMLÉ) go luíonn tod-
hchaí ár dtíre leis na scoláirí atá
sa chóras oideachas anois. 

Faoi láthair tá an Uachtarán
céanna chun tosaigh ar
eagraíochtaí a bhfuil cinneadh
mór le déanamh acu. 

Le roinnt blianta anuas tá glu-
aiseacht na mac léinn i mbun
feachtais chun deireadh a chur
le táillí tríú leibhéal. 

Is é seo bunús na hea-
graíochta, an bhunchloch atá
acu – córas oideachais gan táillí.
D’éirigh leo bua mór a fháil an
uair dheireanach a bhí Páirtí an
Lucht Oibre sa rialtas, nuair a
thógadh isteach córas
oideachas tríú leibhéal gan táil-
lí. 

Tá Páirtí an Lucht Oibre ar ais
anois, agus a mhalairt de
chluiche atá á imirt acu – mar
gheall ar an gcluiche sin a chinn
AMLÉ dul i dteagmháil lena
mbaill chun fiafraí dóibh cén
seasamh a bhí uathu amach
anseo.

Sna laethanta deireanacha de
thoghchán 2011, gheall Páirtí an
Lucht Oibre nach seasfaidís le
aon mhéadú ar tháillí tríú leib-
héal. Thug Fine Gael an gheal-
lúint céanna, ach níor shínigh
siad geallúint phoiblí mar a
dhein Páirtí an Lucht Oibre. Mar
gheall ar an ngeallúint sin a
d’aimsigh Pairtí na an Lucht
Oibre an cruatan ó na mic léinn
atá faighte acu le nach mór bli-
ain anuas. 

Bhí teacht ag páirtithe reatha
an rialtais ar na cuntais a bhí
ann ag deireadh ré Chowen,
agus gheall siad go fóill go
mbeidís in ann deileáil leis an
bhfadhb, agus nach rachaidís sa
tóir ar aon duine. 

Bréag a bhí ansin. 
Gheall siad freisin do na mic

léinn agus do go leor cúinní eile
den saol go mbeadh cánachas
cruthaíoch ann, agus nach
ndíreofaí ar na daoine ba
bhoichte. Bréag a bhí ansin.
Anois le hardú eile ar tháillí tríú
leibhéal agus an deontas de
shíor faoi bhagairt tá gá ag na
mic léinn suí síos ag roghanna
eile a phlé.

Inné, tháinig Comhdháil
Náisiúnta Speisialta AMLÉ le
chéile chun na roghanna atá os
a gcomhair a phlé agus cin-
neadh a dhéanamh. Bhí an
comhrá úd ar siúl le tamall,
agus teannas a dhóthain ag
baint leis ar feadh píosa. 

Bhí cinneadh le déanamh ag
an gComhdháil Náisiúnta i
mBéal Átha na Sluaighe ach bhí
feachtas i gcoinne an chinneadh
sin a dhéanamh. An argóint a

deineadh ná nach raibh a
dhóthain ama ag daoine le
hullmhú don vóta céanna. 

An fíor-rud a bhí sonraithe ag
an gComhdháil ná go mb’fhearr
le roinnt daoine cinneadh a
sheachaint ar mhaithe leis an
eagraíocht a choimeád le chéile.
Le linn a fheachtas don
Uachtarántacht, sonraigh an
tUachtarán tofa, John Logue, go
raibh (ag an am) 9 mí fágtha
roimh an gcéad cháinaisnéis
eile, gan trácht ar bhaol buiséid
gan choinne. 

Tá an dáta sin ag teannadh le
AMLÉ agus fuadar fúthu –
bíodh a fhios acu nó ná bíodh.
Caithfear cinneadh a dhéanamh
ag deireadh na míosa agus gan
an cinneadh sin a chur ar an
méar fhada arís.

Mar a deirim, is minic ráite é
ag Uachtarán AMLÉ gur daoine
óga, le hoiliúint a bheidh mar
réiteach na faidhbe ina bhfuil-
imid faoi láthair. 

Mura bhfuil amach roimh an
dream sin ach imirce, áfach, is
fíor a rá nach bhfuil mórán de
dhóchas ann. Tá cinneadh anois
déanta ag na mic léinn, agus
déanfaidh an rialtas a gcin-
neadh féin ar ball. Titeann
torthaí an cinnidh sin ar go leor
againn, agus mar sin caithfimid
seasamh leis na mic léinn agus a
gcinneadh úd.

Is é Oifigeach na Gaeilge, agus
Leas-Uachtarán tofa na Gaeilge
le Aontas na Mac Léinn in Éirinn
é Peadar de Blúit. Dhein sé
staidéir ar an nGaeilge agus ar
an bhFealsúnacht i gColáiste na
Tríonóide, áit ar bhain sé céim
onórach amach.

An tEaspag John Kirby

Ted Vickey

An Clochán - an baile i bhfad siar 

Máirtín Ó Catháin

I
S é an rud a fheicfidh tú le do
dhá shúil a thabharfaidh an
chéad léamh duit ar áit ar bith.
Bunaithe ar an tomhais sin, tá
dul chun cinn iontach déanta i

mbaile mór an Chlocháin le ceathrú
céid.  

An té a tháinig isteach don
Chlochán ón taobh thoir den bhaile
mór 25 bliain ó shin – agus nach
raibh ann ó shin – is ar éigin go n-
aithneodh sé an áit anois.  Ní gá go
n-aontódh an té atá beadaithe i
dtaobh slachta agus leagan amach
ar fhoirgintí le chuile shórt atá tar-
laithe. San am céanna, is breá an t-
athrú é i gcomórtas leis an gcaoi a
raibh an Clochán san aimsir a cait-
headh.  

Lena chois sin, tá leathnú agus
feabhas mór ar an réimse seirbhísí
agus deiseanna siopadóireachta sa
mbaile mór le riar blianta.  

Dhá chéad bliain go ham seo a
bunaíodh baile mór an Chlochán.
In aon turas a thug fear d’arbh ainm
John D’Arcy faoin dúshlán seo in
1812.  Cé go mba Gaillmheach é
D’Arcy – bhí cónaí air gar do Bhaile
Locha Riach – bhain sé le haicme na
dtiarnaí talún.  Bronnadh ceantar
fada, fairsing talún agus maoine air
agus é sna ficheadaí.  Is léir go raibh
dul chun cinn agus ábaltacht ag
baint le D’Arcy.  Ach ní chuireann an
t-údar agus an staraí, Kathleen Vil-
liers-Tuthill, soineantacht na hóige
as an gcomhaireamh ach an oiread
agus í ag trácht ar an obair a chuir sé
roimhe – baile mór a mhúnlú sa
gceann thiar de Chonamara in 1812! 

Bhí a leagan féin ag D’Arcy ar an
gcúis a bhí aige le dhul i mbun na
hoibre seo scór blianta ina dhiaidh
sin – tráth a mbeadh cuid mhaith de
shoineantacht na hóige imithe.  Mar
seo a scríobh John D’Arcy in 1831:
“Connemara was inhabited by a race

of people, wild, as its mountains,
whose principal occupation was
smuggling, about that time I under-
took the difficult task of improving
the lands and civilising the people,
for which purpose I commenced
building the town of Clifden”.  

Má thugann sin léargas iomlán ar
dhearca D’Arcy ar mhuintir Chona-
mara is cosúil nach raibh mórán
meáchain aige sna glúnta a chuaigh
romhainn.  Ach sin scéal eile anois.

Stráinséaraí agus Aicmí

Tá scéal  bhunú an Chlocháin agus
múnlú an bhaile mhóir sna chéad
bhlianta scríofa ag an staaraí, Kath-
leen Villiers-Tuthill, sa leabhar nua
dar teideal, “A Colony of Strangers –
the founding and early history of
Clifden”.  As an gClochán féin i
Kathleen agus tá go leor leabhra
scríofa aice faoi stair Chonamara.  

Tá an ceann is deireanaí seo foil-
sithe agus an séasúr ceiliúrtha ar
bhunú an Chlocháin ar tí tosú. 

B’fhéidir go bhfuil leide i dteideal
an leabhair nua seo faoin deighilt
shóisialta agus intinne a bhíodh ann
idir mhuintir na tuaithe mórthim-
peall agus muintir an bhaile mhóir –
“a colony of strangers”. 

Ní teaghlaigh dhúchasacha a bhí i
bhformhór an dreama a chur bun
faoin gClochán.  Bhíodh sé ráite go
raibh go leor aicmí sóisialta sa
mbaile mór – 4 aicme uilig de réir
chuid de na leaganacha!  Bhíodh, a
deirtear, chaon aicme acu seo ag
caitheamh súil chlaonta i dtreo na
n-aicmí a bhí ar chéim níos “ísle”.
Ar ndóigh, níl an t-aicmeachas seo
teoranta don Chlochán; tá sé feicthe
againn in áiteacha in iarthar na
hÉireann le blianta beaga anuas go
bhfuil drogall ar dhaoine tithe
Comhairle Contae a ligean i ngar
dóibh.  Ar ndóigh bhíodh caint ann

freisin go mba baile “Gallda” é an
Clochán – baile garastúin – agus go
raibh bearna mhór idir an taobh sin
tíre agus Gaeltacht Chonamara, mar
shampla. 

“Fast forward”,  mar a deir an
Béarla.  Is é firinne an scéil go gclo-
isfeá níos mo Gaeilge sa gClochán
anois ná a chloisfeá labhartha go
poiblí i mbailte ar nós Uachtar Ard
agus Maigh Cuillin.  Tá seo tárlaithe
níos suntasaí fós ó bunaíodh siopaí
Aldi agus Lidl sa mbaile mór; tá
daoine ag teacht chomh fada aneas
le Ros Muc, Camas agus níos faide
ag siopadóireacht scaití – sin chomh
maith le muintir Charna agus Chill
Chiaráin a bhí i gcónaí ag dul i dtreo
an Chlocháin.  Tá sean-mhúnla
sóisialta an bhaile ag athrú.  

Go deimhin, b’fhorbróirí a tháinig
isteach as ceantracha tuaithe
Chonamara ba mhó a chuir an t-
athrú ar dhreach an bhaile mhóir –
John Sweeney as an gCladach
Dubh, Martin Acton as an gCladach
Dubh agus Josie Conneely as Baile
Conaola.  Anois, fuair na fir ghnó
sin uilig buillí nuair a thit an toin as
cúrsaí tógála agus gnó.  San am
chéanna cuireadh slacht ar an áit. 

Baile ag méadú

DE réir na bhfigiúirí Daonáirimh is
deireanaí, tá daonra an Chlocháin
ag méadú go maith.  Tá 2,056 ina
gcónaí ann anois – sin 569 níos mo
ná mar a bhí ann in 2006.  De réir
céatadáin, sin 37% de mhéadú in
imeacht 5 bhliana – an méadú is mo
i mbaile mór ar bith i gCúige Chon-
nacht.  Cuireann an méadú seo ion-
tas ar dhaoine áitiúla agus caithfear
a chur sa gcomhaireamh gur baile é
bhfuil triail cuairteoir air.  D’fhéad-
fadh sé tarlú go raibh ócáid nó

turasóirí go leor ann an oíche ar
dearnadh an comhaireamh.  Ar an
taobh eile den scéal tógadh go leor
tithe breise Comhairle Contae ar an
mbaile chomh maith le hárasáin a
tógadh nuair a bhí fuadar faoin eac-
namaíocht.  Bheidís sin ligthe
amach le tionóntaithe.  Is díol
spéise é, mar shampla, gur as taobh
amuigh den tír seo 15% de na
daoine atá ag fáil íocaíochtaí as an
oifig leasa shóisialaigh sa gClochán
agus cuireann na daoine sin leis an
daonra freisin. 

Braitheann an Clochán go leor ar
thurasóireacht agus tá an tionscail
sin lagaithe le leathscór bliain, ó
thosaigh an claonadh i dtreo Bhaile

Átha Cliath agus cathracha móra
eile.  Fós féin, tagann sluaite maithe. 

Ach tá an baile ag braith freisin ar
na ceantracha tuaithe in iarthar
Chonamara; tá an daonra ag laghdú
sa taobh sin tíre le fada agus beidh
siopaí agus seirbhísí sa mbaile mór
thíos leis sin má leanann an claon-
adh sin ar aghaidh.  Teastaíonn an
dream sin ar thagair John D’Arcy
dóibh, bídís “chomh fiáin leis na
cnoic” nó ná bíodh. 

Cuirfidh Ryan Tubridy, fear sib-
hialta as Baile Átha Cliath, tús leis
an tseachtain mhór cheiliúrtha
bhunú an Chlocháin agus
oidhreacht John D’Arcy ar an 26
Bealtaine.   

Tugann Máirtín Ó Catháin spléachadh
ar an gClochán - baile atá ag ceiliúradh
200 bhliain ar an tsaol i mbliana

An Clochán, Conamara nó 'Clifden' mar is fearr aithne air. 

'Clifden Castle'. Thóg John D'arcy é in 1815. 

Níl áit scíthe faoi shuaimhneas ag      
Tar éis 180 bliain a chaitheamh in uaigh gan marc ar bith, an bhfuil sé in am an 57 fear de ‘Duffy’s Cut’,
a athadhlacadh agus meas na marbh a thaispeáint dóibh?  Is i dtreo seo go díreach atá grúpa Meiriceá-
nach agus roinnt acu de bhunús na hÉireann ag obair. Labhair Treasa Bhreathnach le roinnt acu
chun a fháil amach cén áit a seasann sean-scannal lucht Duffy’s Cut sa lá atá inniu ann. 

I
N 1832 fostaíodh Philip Duffy
chun an míle ba dheacra
d’iarnród Mheiriceá, ó
Philidelphia go dtí Columbia a
thógáil i Stáit Aontaithe

Mheiriceá. Chun é sin a dhéanamh
theastaigh oibrithe uaidh agus mar
sin chuaigh sé chuig na dugaí in
Philidelphia chun casadh leis an
long, ‘John Stamp’ a tháinig ó
Dhoire na hÉireann.  

D’fhostaigh sé 47 fear ar an spota,
fir a thaistil ó chontaetha Liatroma,
Dhún na nGall, Thír Eoghan agus
Dhoire.  D’oibrigh siad le deichniúir
Éireannach eile a bhí sna Stáit Aon-
taithe cheana féin, agus a bhí fos-
taithe ag Philip Duffy roimhe.  

Ba i mí an Mheitheamh a fos-
taíodh iad, agus faoi mhí Lúnasa na
bliana céanna, bhíodar ar fad
marbh, 57 fear, agus iad curtha 30
troigh faoin bhfód.  

Bhí amhras agus éiginnteacht ag
baint le cúis bháis mhuintir Duffy’s
Cut, mar a ghlaoití orthu, síos tríd
na blianta.  In 1909, thosaigh Martin
W.Clement ó Iarnród Pennsylvania,
ag coinneáil comhaid faoi Duffy’s
Cut agus faoi Philip Duffy féin.  

In 1968 fuair seanathair William
Watson, Joseph Tripician, greim ar
an gcomhad céanna.  

Is Ollamh le Stair é an Dr William
Watson agus é ag obair in Ollscoil
Immaculata atá suite níos lú ná míle
ó shuíomh Duffy’s Cut. Is in 2004 a
cuireadh tús leis an tochailt
seandálaíochta ar shuíomh Duffy’s
Cut, agus in 2008 a fuarthas na céad
choirp.  In 2011 fuarthas olluaigh, áit
a bhfuil 57 fear agus bean amháin
curtha. 

Tá oifig an Dr. Bill Watson ag fei-
dhmiú mar cheannáras ar an togra ó
2003 i leith, agus Ollscoil Immacula-
ta ag tabhairt creidiúna acadúil don
togra ina iomlána. Deir an Dr. Wat-
son, “Bhí creidiúínt acadúil na
hOllscoile riachtanach chun go
mbeadh siad in ann comhartha
stairiúil Pennsylvania a chur ar an
suíomh in 2004 agus chun na cead-
únais uilig a fháil ón mbaile, ón
gcontae agus ón stát i gcomhar na
tochailte seandálaíochta.”  

Go dtí 2011 bhí roinnt daoine den
tuairim gur cheart an mhilleán faoi
bhás na bhfear a chur ar an gcalar
(cholera) a bhí briste amach sa
cheantar ag an am.  Ní raibh aon fhi-
anaise ann d’aon chúis eile báis.  In
2011 rinneadh na gcorp de
sheachtar de na mairbh a thochailt,
agus uathu sin fuarthas amach go
raibh fianaise ann gur maraíodh iad
de thoradh tráma ó fhórsa maol
(blunt force trauma).  Ní raibh aon
ghortaithe cosanta le sonrú ar na
coirp, rud a thugann le fios go raibh
lámha na bhfear ceangailte taobh

thiar dá ndroim agus a thugann le
fios gur maraíodh na fir ar bhealach
brúidiúil.  Bhí duine de na fir curtha
i gcónra ina raibh150 tairne sa gclár,
gné eile a thugann le fios nach raibh
sé i gceist go mbeadh sé éasca na fir
seo a thochailt aníos.    

I Márta na bliana seo, rinneadh
cúigear d’fhir Duffy’s Cut a
athadhlacadh i reilig West Laurel
Hill in Pennsylvania.  

“Rinneadh an cinneadh na fir a
athadhlacadh i reilig West Laurel
Hill, mar gur shín duine éigin as an
reilig a lámh amach chugainn,” a
deir an Dr. Watson.  “Bhí aithne
agamsa ar an reilig ar aon nós, óna
bheith ag seinm na bpíopaí uileann
ag roinnt de na sochraidí ann.  Tá a
lán ceannairí de Réabhlóid Thion-
sclaíochta Philidelphia curtha
ansin, agus cheap muid mba cheart
go mbeadh na fostaithe ó Duffy’s
Cut curtha in aice le roinnt acu siúd
a rinne oirbheart d’fhir Duffy’s Cut
siar in 1832.” 

Is grúpa d’Éireannaigh agus de
Mheiriceánaigh ar de bhunadh na
hÉireann iad atá ag obair go dian
chun na fir seo a aithint agus iad a

athadhlacadh.  Duine acu siúd é
Matt Patterson atá ag obair mar fhi-
aclóir dlí-eolaíochta ar an togra.  Is
as Contaetha an Chabháin agus
Fhear Manach do mhuintir Matt
Patterson, agus tá sé mar bhall d’ea-
graíocht Gael-Mheiriceánach ina
bhaile cónaithe féin, ‘The Lancaster
Irish America Cultural Society’.  Tar
éis dó éisteacht le cur i láthair  a
rinne an Dr. Bill Watson, chuir sé
suim sa togra agus tháinig sé ar bord
in 2009.  

Mar fhiaclóir dlí-eolaíochta, deir
Bill Patterson, “Déanaim anailís ar
chloigeann, giall agus fiacla na
gcorp chun eolas a bhailiú faoina
ndúchas, a n-aois, a n-inscne, a n-

aiste bia agus neart nithe eile dá
saol.  Is é an laíon (pulp), (an
soláthar fola agus néaróga), sna fia-
cla a chuireann an t-eolas is fearr ar
fáil d’anailís DNA.  Tá cosaint ar fáil
don laíon ón dá ábhair is crua sa
gcorp – cruan (enamel) agus déidín
(dentin), ábhair nach ngéilleann do
mheath an choirp go héasca.” Faoi
láthair tá an Dr. Norm Goodman,
fiaclóir dlí-eolaíochta eile, agus iar-
leas-chróinéir (ex deputy coroner)
ag obair leis an togra chomh maith. 

Bhí an bheirt acu seo in ann duine
de na fir a aithint, agus iad ag úsáid
na modhanna fiosrúcháin thuaslu-
aite. Beidh duine amháin ar a
laghad, d’fhir Duffy’s Cut, á
athadhlacadh in Éirinn go luath.
Mar sin cé hé an fear seo a shíleann
siad go bhfuil siad in ann é a aithint
agus a ainmniú tar éis tréimhse
chomh fada?

Deir Matt Patterson,  “Creideann
muid gurbh é seo fear darbh ainm,
John Ruddy, fear oibre 18 mbliana
d’aois as Co. Dhún na nGall.  Tá
máchail (defect) iontach suimiúil
agus iontach neamhchoitianta aige,
ina bhfuil a chúlfhiacail (molar) in

easnamh, máchail a ritheann trí
mhuintir Ruddy.  Tá muid ag fiosrú
an scéil seo faoi láthair.” Is suimiúil
an scéal é, ach tá an mháchail
chéanna ag an Ambasadóir na
hÉireann do Mheiriceá, Michael
Collins. 

Chuala Joe Devoy faoi scéala
Duffy’s Cut ón bhfiaclóir dlí-
eolaíochta, Matt Patterson, agus iad
ag ól beorach tráth.  “Bhí an scéal
seo dochreidte domsa, dochreidte
nár chuala mé faoi cheana agus gur
tharla sé chomh gar dom,” a deir
Joe.  

Is as Tuar an Fhíona i gCo. Phort
Láirge é Joe Devoy ó dhúchas, agus
chuaigh sé go Meiriceá nuair a bhí
sé 18 mbliana d’aois. Tá beirt mhac
aige, Eoin agus Aidan, agus deir sé
go bhfuil siad díreach cosúil lena n-
athair agus go bhfuil siad, ‘iontach
bródúil’ faoina n-oidhreacht Éirean-
nach.  “Mar imirceach Éireannach,
ní féidir liom a shamhlú cén chaoi
ar airigh na fir seo agus céard a bhí
amach rompu agus iad ag sroichint
Pennslyvania - níor labhair siad an
teanga agus d’oibrigh siad ó dhubh
go dubh leis an ngrian ag scoilteadh

Ba i mí an Mheitheamh a
fostaíodh iad, agus faoi
mhí Lúnasa na bliana
céanna, bhíodar ar fad
marbh, 57 fear, agus iad
curtha 30 troigh faoin
bhfód.  

An 'liosán' ag Duffy's Cut ina bhfuarthas coirp na bhfear a maraíodh.

   fir ‘Duffy’s Cut’ go fóill
na gcloch in Pennslyvania, agus iad
chun bás a fháil 6 seachtainí i ndi-
aidh dóibh an domhain nua a
shroichint, taobh le taobh lena
gcairde.” 

Tá Joe Devoy ag obair le ARA
Construction Corp., comhlacht atá
bainteach le crann poibleog (tulip
poplar) 150 bliain d’aois a bhaint ón
suíomh.  “D’fhás an crann seo os
cionn cheathrar d’fhir Duffy’s Cut
atá curtha ann.  Tá an t-adhmad ón
crann seo sábháilte againn agus tá
sé i gceist againn 57 uirlis ceoil a
dhéanamh as an adhmad seo, ceann
do gach aon fhear acu.  D’fhás an
crann seo as na fir seo, agus tho-
saigh sé ag fás beagnach láithreach
tar éis a mbás.  Is iad na fir seo a
chinntigh beatha an chrainn seo
agus tá súil againn go dtabharfaidh
an crann seo beatha do na fir arís
agus go gcabhróidh sé lena scéalta a
insint.”   

Tá sé i gceist anois na fir eile a
thochailt agus iad a athadhlacadh,
ach tá roinnt dúshlán i gceist.
Ceann acu sin is ea an comhlacht
iarnród Amtrak – is leis an gcomh-
lacht Amtrack an talamh ina bhfuil
na fir curtha agus ar ndóigh is iad
sin chomh maith a chaithfidh cead a
thabhairt chun na fir a thochailt
agus deis a thabhairt dóibh
athadhlacadh a dhéanamh orthu.
Chun cabhrú le fir Duffy’s Cut a n-
áit suain dheireanach a aimsiú,

caithfidh comhoibriú iomlán a
bheith ar fáil ó Amtrack, rud nach
bhfuil ann go fóill ar mhaithe le
constaicí praiticiúla agus sábháil-
teachta, dar leo.  

Mar sin, an bhfuil an fhoireann
dóchasach go mbeidh an meas
chéanna á thaispeáint d’fhir Duffy’s
Cut agus a taispeánadh don
chúigear a athadhlacadh i mí an
Mhárta, agus go ndéanfar iad ar fad
a athadhlacadh?

Deir Joe Devoy, “Mar Ghael-
Mheiriceánach bródúil, tuigim gurb
é buanseasmhacht na bhfear seo
agus na milliún eile a tháinig ina
ndiaidh a réitigh an bóthar dúinn ar
fad chun a theacht go Meiriceá lenár
gcloigne in airde agus an fáilte a
chuirtear romhainn mar phobal ar
chomhchéim leis na Meiriceá-
naigh.”

“Tá súil agam go mbeidh na fir
seo á dtabhairt abhaile chun iad a

athadhlacadh.  Chun é sin a
dhéanamh beidh orainn iad a
aithint agus a muintir a aithint
chomh maith,” a deir Matt Patter-
son.  “Tá súil agam go mbeidh mé
féin ann nuair a dhéanfar iad a
athadhlacadh.  Mar atá ráite
cheana, airíonn muid dáimh leis na
fir agus an bhean seo, agus tabhar-
faidh muid a gcearta dóibh.”

Cé gur léir go bhfuil gach uile iar-
racht á dhéanamh chun deis

sochraide cuí a thabhairt do na fir
seo, is léir chomh maith go bhfuil
dúshlán fós os a gcomhar.  

Dar le Dr Bill Watson, “Tá muid
dóchasach, ar ndóigh, go dtabharfar
an aird agus an meas céanna dóibh
siúd atá fós faoin gcré ag Duffy’s
Cut lá éigin.  Ach, ní féidir linn aon
sonraí breise a thabhairt ag an
bpointe seo faoin amchlár ina dtar-
lóidh sé sin, nó an bealach ina dtar-
lóidh sé.”    

Piopaí a fuarthas ag 'Duffy's Cut'. Is féidir 'Derry' a léamh ar cheann amháin acu. Plaic chuimhneacháin 'Duffy's Cut'.

IDIRNÁISIÚNTA

Adhlacadh Mná
Leispiach Diúltaithe
Scott De Buitléir

AALBORG na Danmhairge: Dhiúl-
taigh biocáire i dtuaisceart Iútlainn
(Jutland) na Danmhairge adhlacadh
a thabhairt do bhean 74 bliain
d'aois toisc go raibh sí i gcaidreamh
le bean eile ar feadh thart ar 30 bli-
ain.

Dúirt Kirsten Østergaard, iníon
na mná; “cheap mé; an féidir gur
chóir náire a bheith orainn?
D'fhéach mé ar pháirtí mo mháthar
agus bhí sí ina tost. Bhí mé trína
chéile di. Nach uafásach é seo a
dhéanamh léi, tar éis di [máthair
Kirsten] a chailliúint.”

Dúirt an biocáire leis an
gcraoltóir Danmhargach, DR1, gur
cheap sé nár cheart dó duine
homaighnéasach a adhlacadh toisc
an nós a bhí aige gan daoine
homaighnéasacha a phósadh ina
dheoise in Aalborg san Iútlainn,
cathair ina bhfuil a daonra ar
chóimhéid le Luimneach. “Ach cin-
neadh iomlán mícheart a bhí ann,”
a dúirt sé, “d'iarr mé go maithfí
dom é, go háirithe ar iníon agus ar

pháirtí na mná.”
Níor ghlac Østergaard le leith-

scéal an bhiocáire, áfach. “Cén
maitheas é sin domsa anois?
Baineann seo lena chuid luacha
faoin daonnacht, agus nílim cinnte
gur athraigh siad. Creidim go bhfuil
brón air, ach toisc go bhfuil sé i ndi-
aidh é a chur i ndrochsholas, agus
ní bhaineann sé sin linne.”

Mhol Jan Kauffmann, ceannaire
an ‘Rainbow Liberty Foundation’,
grúpa cearta LADT i gCóbanhávan,
gur cheart bata agus bóthar a thab-
hairt don bhiocáire as a chuid iom-
pair “toisc gur fostaí de chuid an
stáit é agus gan aon chúiteamh air-
gid a thabhairt dó. Ní ceart fostaithe
stáit a bheith idirdhealaitheach ar
chor ar bith,” A dúirt an ceannaire.

I ndiaidh don teaghlach gearán
oifigiúil a dhéanamh i gcoinne an
bhiocáire, dúirt an tEaspag Hen-
ning Toft Bro: “cás brónach atá ann
agus beidh ar an sagart seo é féin a
mhíniú”. a. Beidh an tEaspag ag
caitheamh súl ar aon phionós a
ghearrfar ar an mbiocáire.

Twitter: @scottdebuitleir

Gearrscannán le déanamh i nGaeilge Mhanann!
Méabh Ní Thuathaláin 

BEIDH obair ag toiseacht go luath ar
ghearrscannán i nGaeilge Mhanann. 

Fíorscéal atá ann faoi bhean a lois-
ceadh ar chuaille. Dódh go cnámh í
féin agus a mac sa bhliain 1617, i ndi-
aidh go fuarthas ciontach í mar fhia-
chailleach. 

Níl cuntas ar bith eile ann de mharú
mná ar an bhealach seo ar Mhanainn,
cé gur dearnadh géarleanúintí
uafásacha ar na milliúin bean in
iarthar na hEorpa timpeall an ama sin. 

Tharla an eachtra seo in Baile an
Chaisleáin, ar Mhanainn, áit a bheas

an taifead ar dul ar aghaidh. 
Is de thoradh scéim ‘MannIN

shorts’, de chuid Chomhairle Éalaíon
Mhanainn, go bhfuil an tionscadail
seo á reáchtáil. Scéim atá ag iarraidh
scannánaíocht dúchasach Mhanan-
nach a chur chun cinn. 

Fuair an cainteoir dúchasach deire-
anach bás in 1974, ach tá iarrachtaí ar
siúl chun an teanga a thabhairt ar ais
arís. Faoi láthair, maíonn thart ar
1,850 duine go bhfuil Gaeilge
Mhanainn ar a dtoil acu. 

Tá os cionn 1,000 duine ag fogh-
laim sna scoileanna agus tá líon na
ndaltaí atá ag freastal ar Bhunscoill

Ghaelgagh agus líon na bhfogh-
laimeoirí fásta ag fás go leanúnach. 

D’fhógair an stiúrthóir go bhfuil
siad ag lorg aisteoirí do na páirteanna
móra agus mionpháirteanna. Tá
Oifigeach Forbartha Ghaeilge
Mhanainn, Adrian Cain, dóchasach go
n-éireoidh leis an ghearrscannán
cainteoirí Gaeilge Mhanainn a aimsiú
cé go n-admhaíonn sé nach ionann na
cainteoirí maithe Gaeilge Mhanainn
agus aisteoirí maithe i gcónaí. Is féidir
tuilleadh eolais a fháil ar leathanach
Facebook  ‘Solace in wicca’. 

http://www.facebook.com/pages/S
olace-in-Wicca/103644903092676

‘Ciapadh’ curtha i leith Phéas an Choirn 
Anton Mac Cába

DEIR náisiúnaithe  sa Chorn go bhfuil
na péas dá gciapadh. Rinne idir Mike
Chappell, iar-rúnaí an Chonartha
Ceiltigh sa Chorn, gearán leis na péas
le déanaí, chomh maith leis an Chon-
radh féin. 

Dúirt Chappell go ndeachaigh beirt
phéas chun tí chuige gur chuir ceist
air, “cad é bhí ar intinn agam a

dhéanamh maidir leis an tóirse.” Níor
thuig Chappell ar dtús gurb é an
tóirse Oilimpeach a bhí i gceist: tá sin
le hiompar tríd an Chorn. Is beart sin
nach bhfuil ar bhlas náisiúnaithe.

Dúirt Tony Leaman, rúnaí an
Chonartha sa Chorn, go raibh ciapadh
mar seo ag éirí coitianta. “Tá cead ag
daoine agóid a dhéanamh,” ar
seisean. Tá imní air, ach go háirithe,
mar nach bhfuil rún ag duine ar bith a

dhath mídhleathach a dhéanamh.
Chuala sé féin scéal ó chomharsa go
raibh na péas ag buaileadh ar dhoras
s’aige nuair a bhí sé as an teach.
“Duine ar bith a ardaíonn a
chloigeann, déanann siad iarracht ar
stop a chur leis,” ar seisean. “Níl rud
ar bith cearr leis na gnáth-phéas. Tá
na hoifigigh sinsearacha buartha faoi
sheasamh ar bith ar son neamh-
spleáchais an Choirn.”  

Focail le Gaoth Le Concubhar Ó Liatháin

SÚIL SIAR na Seachtaine

Rialtas na Breataine os comhair na Cúirte Eorpaigh um Chearta an Duine

Donncha Ó hÉallaithe

Tús na seachtóidí agus an choimhlint
i dTuaisceart Éireann ag géarú, rinne
Rialtas na hÉireann gearáin leis an
gCoimisiún um Chearta an Duine
faoin Ríocht Aontaithe a bheith ag
sárú cearta daonna, nuair a tugadh
imtheorannú isteach i dTuaisceart
Éireann. 

Úsáideadh arm na Breataine le
beagnach 350 poblachtach a ghabháil
agus a chur faoi ghlas, gan aon chúis
curtha ina leith, i Lúnasa 1971.
Deineadh roinnt de na poblachtaigh a
tógadh an oíche sin, a chiapadh agus
a chéasadh chomh maith, le linn a
gceistithe.

Ghlac an Coimisiún um Chearta an

Duine leis gur ciapadh cuid de na
géibheannaigh a imtheorannaíodh
agus cuireadh an cás ar aghaidh ag
an gCúirt um Chearta an Duine i
Strasbourg. 

B’ait ar bhealach go mbeadh Rial-
tas na hÉireann ag tógáil cáis in
aghaidh na Breataine ag an gCúirt
um Chearta an Duine faoi imtheoran-
nú, mar, os comhair na cúirte céanna,
sa chás cailiúil Gerry Lawless v.
Éirinn,  frítheadh Rialtas na hÉire-
ann ciontach faoi chearta daonna a
shárú nuair rinne rialtas De Valera
imtheorannú a úsáid sna caogaidí in
aghaidh an IRA. 

Cé nach raibh aon bhá ag INNIU le
ceachtar brainse den IRA, ba mhinic
leis an nuachtán Gaeilge an cheist a
ardú faoi imtheorannú agus faoi chia-
padh na bpríosúnach i ngéibheann.
Ba le teann sásaimh, mar sin, a bhí
INNIU in ann a thuairisciú ar an
gcéad leathanach, dhá scór bliain ó
shin, go mbeadh tús á chur le próiséas
faoina mbeadh Rialtas na Breataine á

chúisiú maidir le sárú cearta daonna
na ngéibheannach ó Thuaidh. Bhí sé
curtha i leith na Breataine go raibh an
t-imtheorannú, mar a cuireadh i
bhfeidhm é ó Thuaidh, ag sárú Alt 5
den Choinbhinsiún Eorpach um
Chearta an Duine a geallann saoirse
an duine agus ag sárú Alt 6 chomh
maith, a geallann ceart an duine ar
éisteacht chóir ó bhínse dlí neamhch-
laonta. 

Thóg an próiséas éisteachta i Stras-
bourg os cionn 5 bliana ó thús go
deireadh. Ghlac an Coimisiún Eor-
pach um Chearta an Duine leis i 1976
go raibh ciapadh déanta ag an
mBreatain ar na príosúnaigh a ainm-
níodh sa chás.  Ansin cuireadh an cás
faoi bhráid na cúirte i Strasbourg. In
Eanáir na bliana 1978 fógraíodh an
breithiúnas: frítheadh an Bhreatain
ciontach as ‘inhuman and degrading
treatment’ a usáid le linn cheistiú na
ngéibheannach a imtheorannaíodh
ach rialaíodh nár úsáideadh ‘torture’
orthu! 

INNIU, 26 Bealtaine, 1972

J’acuse! Déarfaidh
Éire ag Strasbourg
‘Dé Luain seo chugainn cuirfear tús
le seisiún nua de Choimisiún na
hEorpa um Chearta Daonna i Stras-
bourg na Fraince, faoi scáth
Chomhairle na hEorpa, agus i measc
na gceisteanna móra a bhéas á bplé
ag an seisiún seo beidh na cásanna
atá curtha ag rialtas na hÉireann in
aghaidh rialtas na “Ríochta Aon-
taithe” maidir leis na Sé Chontae. 

Ainneoin go bhfuil Poblacht na
hÉireann agus an “Ríocht Aon-
taithe” tar éis conarthaí cairdis a
shíniú mar ullmhúcháin le páirt a
ghlacadh i gComhphobal na hEorpa
ó 1 Eanáir 1973 amach, tá easaontas
oifigiúil idir an dá rialtas ar cheist na
Sé Chontae.

Tá gearán déanta ag rialtas na
Poblachta leis an gCoimisiúin faoi

alt 24 den Choinbhinsiún um Chear-
ta Daonna de Chomhairle na hEor-
pa.

Ceadaíonn Alt 24 do rialtas ar bith
a shínigh an Coimbhinsiún gearán a
dhéanamh go dtí an Coimisiún um
Chearta Daonna, trí Ardrúnaí
Chomhairle na hEorpa faoi aon sárú
ar ghealltanais an Choinbhinsiúin a
mhaítear a bheith déanta ag rialtas
eile a bhfuil an Coinbhinsiún sínithe
acu.

Níl na cásanna atá tugtha ag Rial-
tas na hÉireann imithe chomh fada
leis an gCúirt um Chearta Daonna go
fóill.

Is é a bhéas á phlé ag an
gCoimisiún Dé Luain, an bhfuil nó
nach bhfuil bunús leis na gearáin?

Chuir rialtas na hÉireann an
chéad chás in aghaidh na “Ríochta
Aontaithe” 16 Nollaig. Tá gearáin
eile curtha ar aghaidh (25 Feabhra
agus 6 Márta) faoi nithe eile a thit
amach sna Sé Chontae idir an dá
linn.’

‘Má chailleann duine éigean in RTÉ Domhnach Broc
an ceann, is sa Ghaeltacht a dhoirtfear an fhuil’

B
EIDH Dáimh Scoil
Mhúscraí ar siúl an Aoine
beag seo in Óstán Ghob-
natan i mBaile Bhuirne.   Is
é an t-aon dáimh scoil nó

cúirt filíochta sa tír é agus tá sé ar bun
ó Dhomhnach Cincíse, 1925.  

B'iad Pádraig Ó Crualaoi,  ‘Gael na
nGael’,  Pádraig Mac Suibhne, ‘An
Suibhneach Meann’ (mo shean-
uncail) agus Dónal Ó  Ceocháin, a
chuir an ócáid bhliantúil seo ar siúl.

Ar feadh leathchéad bliain bhí
m’uncail, Peadar Ó Liatháin, a cail-
leadh le déanaí, ina Chléireach ar an
Dáimh Scoil.   

Is é dualgas an Chléirigh ceist a
chumadh, píosa filíochta, a thabhar-
faidh dúshlán dá chomhfhilí píosaí
filíochta a chumadh mar fhreagra air.   

Bhain an chéad cheist a scrígh sé in
1958 leis an Sputnik.  Bhíodh sé i gcó-
naí tráthúil, agus bhain an cheist
dheireannach óna pheann le clúmhil-
leadh RTÉ ar an Athair Kevin
Reynolds.     Bí cinnte gur deineadh
ionsaí tréan ar an gcraoltóir náisiúnta
agus a gcuid eiticí sna véarsaí sin –
agus beidh go leor den tsórt céanna le
clos nuair a thabharfaidh na filí frea-
gra Dé hAoine. 

Mar sin féin, tá Dáimh Scoil
Mhúscraí Uí Fhloinn ana cheanúil ar
RTÉ agus ar RTÉ Raidió na Gaeltachta
ach go háirithe.  Tá siad go mór faoi
chomaoin an staisiúin as ucht an
choimitmint leanúnach a léirigh

Raidió na Gaeltachta chun imeachtaí
na Dáimh Scoile a thaifeadadh agus a
chraoladh.    

Cinnte tugann an Dáimh Scoil
ábhar do chlár nó dhó don Raidió
agus bíonn sé le clos ar fud na tíre –
agus ar fud an domhain dá bharr.
Ach tá tábhacht leis an aitheantas a
thugann an Raidió don ócáid ar leith
seo. 

Agus Raidió na Gaeltachta ag ceil-
iúradh dhá scór bliain ar an aer, tá
ceiliúradh á dhéanamh ar an éacht
chraoltóireachta phobail sin.  Ba
staisiún é Raidió na Gaeltachta a
d’fhás ón bpobal aníos, freagra na n-
údarás ar an réabhlóid raidió a bhí
tionscnaithe i gConamara. 

Ar chúl téarmaí, áfach, tá sceanairt
á dhéanamh ag údaráis RTÉ ar an
staisiún.   Tá RTÉ faoi bhrú, tá’s agat.

Tá fíneálacha móra le díol as ucht an
chlúmhillte a rinneadh ar chlár Béar-
la ar an Athair Reynolds agus ar bhaill
eile den Chléir, is cosúil, gan trácht ar
chúiteamh agus ar chostais.  

Tá titim mhór ar an ioncam
fógraíochta de bharr an chúlú eacna-
maíochta. 

Cé a íocfaidh as seo?  
Cé eile, ach Raidió na Gaeltachta

agus cláracha Gaeilge ar theilifís.   Ní
hé nach bhfuil gach earnáil in RTÉ ag
fulaingt ciorrú éigean – ach de bhrí go
bhfuil an buiséad chomh híseal ag
cláracha Gaeilge agus ag Raidió na
Gaeltachta, is mó arís an dochar a
dheintear.  Go deimhin tá sé as
comhréir ar fad  i gcomparáid leis an
gcuid eile den stáisiún.  

Tá go leor imithe ón staisiún –
craoltóirí breátha le blianta fós fágtha
ar chúl an mhicreafóin – agus tá tuil-
leadh á lorg ag RTÉ.  Tá caint ann go
mbeidh deireadh ar fad leis an tseirb-
hís sa deisceart.   Ait liom i ndiaidh na
sceanairte más staisiún atá ann ach
iarlais. 

Tharla sé seo roimhe, in 2003, nuair
go raibh titim mhór eile ar ioncam
RTÉ.  Gearradh sciar mór de bhuiséad
Raidió na Gaeltachta – agus ar éigean
go bhfuair sé ar ais é, fiú nuair a bhí
RTÉ ar snámh in airgead le linn
bhlianta caithréimeacha an Tíogair.    

An ceacht atá le foghlaim as seo,
má chailleann duine éigean in RTÉ
Domhnach Broc an ceann, is sa
Ghaeltacht nó taobh amuigh den
Pháil a dhoirtfear an fhuil.   

Agus an sceanairt seo ar siúl, beidh
áthas oraibh a chlos go mbeidh na
céadta cultacha á chaitheamh ag Jed-
ward agus iad ag Comórtas na hEo-
raifíse agus go mbeidh slua mór
tuairisceoirí ag RTÉ sa Pholainn agus
san Úcráin chun tuairisciú agus trách-
taireacht (i mBéarla amháin, is dócha)
a dhéanamh ag Cluichí Ceannais
Sacair na hEorpa an mhí seo
chugainn. 

An bhfuil fearg ort go fóill? Ba
cheart go mbeadh.   Má tá, agus má tá
fonn filíochta ort le cois, tar go dtí
Dáimh Scoil Mhúscraí Dé hAoine i
mBaile Bhuirne.  Beidh fáilte romhat
– agus roimh an Raidió chomh maith. 

Agus Raidió na Gaeltachta
ag ceiliúradh dhá scór bli-
ain ar an aer, tá ceiliúradh
á dhéanamh ar an éacht
chraoltóireachta phobail
sin.  Ba staisiún é Raidió na
Gaeltachta a d’fhás ón
bpobal aníos, freagra na
n-údarás ar an réabhlóid
raidió a bhí tionscnaithe i
gConamara. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Cén tairbhe cent 
rua d’airgead na
Gaeltachta a
chaitheamh in 
áiteanna Béarla
A chara,

Ní foláir béasaí a athrú. 
Cén tairbhe cent rua d’airgead na Gaeltach-

ta a chaitheamh i mBéal an Mhuirthid, baile
Béarla a bhfuil dhá mheánscoil lánBhéarla
ann nó ar an gClochán Liath, baile Béarla eile
nach bhfuil ann ach bhunscoileanna agus
meánscoil lánBhéarla nó ar an bhFál Carrach,
baile Béarla le meánscoil Bhéarla nó an Char-
raig i nDeisceart Thír Chonail, baile Béarla le
meánscoil Bhéarla?

Cad is fiú airgead na Gaeltacht a ídiú ar
mhonarchana a fhostaíonn Béarlóirí as baile
isteach den chuid is mó?

Mura dteastaíonn ón bpobal in áit ar leith
an Ghaeilge a bheith in uachtar agus oibriú sa
treo sin laistigh de chreatlach Phlean 20 Bli-
ain don Ghaeilge, ni fiú cent de ‘airgead na
Gaeltachta’ a chaitheamh ann. Rinne agus
déanann cur i gcéill dochar as cuimhse don
Ghaeilge sa Ghaeltacht.

Mura mbíonn fágtha den Ghaelacht ach
cúpla leathpharóiste is cuma ach córas
oideachais a fhreagraíonn do riachtanais an
chainteora dhúchais a bheith i réim inti agus
an Ghaeilge mar riachtanas fostaíochta agus
teanga oibre do ghardaí, bhreithiúna, oifigigh

chomhairle áitiúla, dhochtúirí, lucht siopaí
agus chléir, srl.

Má leanntar den síorghéilleadh don Bhéar-
la agus do Bhéalóirí in ainm a bheith ‘réasú-
nach’ cuirfear deireadh le gach áisínteacht
tacaíochta Gaeltachta pé scéal é toisc nach
mbeidh Gaeltacht ar bith fágtha i gceann 10
mbliana. Ní fiú leanacht leis an tseafóid ar
mhaithe le bréagleagan amach nach gcrei-
deann éinne ann.

Caithfear diúltú don Bhéarla ar mhaithe
leis an nGaeilge. An gá do chúigear a
labhraíonn Gaeilge iompú ar an mBéarla mar
gheall go dtagann duine nach fiú dó nó di an
Ghaeilge (nó teanga ar bith eile seachas Béar-
la) a fhoghlaim.

Bíodh an Ghaeilge ina haonteanga phoiblí
agus oifigiúil i pé ceantar a bhíonn sásta
glacadh lena leithéid le fanacht sa Ghaeltacht
mar in éagmais a leithéid de chur chuige ní
bheidh an Ghaeilge in uachtar i bpobal ar bith
i gceann 10 mbliana.

Misneach anois nó aiféala (agus corr-
amadán ag fiafraí cad a tharla) ar ball.

Beir bua agus beannacht,

Dáithí Mac Carthaigh
Co. na Mí

Scannalach!
A chara,

Nach bhfuil sé scannalach go bhfuil fos-
taithe atá tar éis eirí as obair le pinsin, ag dul
thar nais ag obair páirt-aimseartha agus
daoine óga ag bogadh amach ó Choláistí

nuair nach bhfuil siad ábalta post beag páirt-
aimseartha a ghnóthú. 

Tá seo ag tarlú i ngach Roinn an Rialtais,
beagnach, dar leis na nuachtáin inniu agus tá
cúrsa mo mhic i mbaol don bhliain seo
chugainn, toisc gur ghearradh a Dheontas 3ú
leibhéil. 

Nach ait an mac an saol seo?

Eilís Uí Bhriain
Co. Chorcaí 

‘Google translate
stailceanna arís’ 
(Google translate
strikes again)
A Chara,

Ar an mbóthar isteach go Beann Éadair
anois tá oibrithe bóithre.

Tá dromchla nua á chur ar an mbóthar. Tá
comharthaí Béarla geal oráiste á úsáid ag an
gconraitheoir ag tabhairt rabhadh do tiomá-
naithe. 

Glacaim leis go bhfuil na conraitheoirí fos-
taithe ag Comhairle Contae Fhine Gall. Tá
dhá fhógra le Gaeilge orthu nach ndéanann
ciall.

“Uimh marcanna ar bhóithre”  ??
Uimh (Uimhir) = No (Number)
Ar déanadh an Gaeilge a lorg ar ‘No.’ nó

‘No’ sa riomhaire aistriúcháin?
An bhfuil Oifigeach Gaeilge fostaithe ag

Comhairle Contae Fhine Gall a bhí ábalta
cuidiú leis an gconraitheoir Gaeilge a chur ar
a chuid comharthaí?

Cén fáth nach bhfuil sé de thaithí ag an
gconraitheoir fógraí Gaeilge a bheith ina
seilbh agus á n-úsáid i gcónaí?

An dtugann seo leid dúinn nach bhfuil na
Comhairlí Contaethe eile lena bhfuil siad fos-
taithe ag comhlíonadh a ndualgaisí maidir le
comharthaíocht?

‘Ryan’ atá ar thaobh leoraí amháin.
Cén méid conradh a bhuaigh ‘Ryan’ ón

Stáit?

Gach dea-mhéin,
F. Ó Snodaigh

Loistín de dhíth le
teaghlach Gaelach!
Litir 
A chairde,

Táim ag lórg lóistín a fháil le teaghlaigh
dúchais idir na bhForbacha agus An

Cheathrú Rua.
Táimid ag rith le toinscadal teanga sa For-

bacha agus tá gá orainn chun feabhas a chur
ar ár nGaeilge.

Ba mhaith linn a bheith i gcónaí le teagh-
laigh dúchais agus is mór againn tú an litir
seo a foilsiú.

Le meas
Aidan Duggan
dugganaidan@yahoo.co.uk

Spórt na hÉireann 
Is minic, agus muintir an
domhain ag smaoineamh ar
Éirinn, go smaoiníonn siad faoi
chúrsaí ólacháin.

Ní féidir é a sheanadh, maith
nó olc, tá dúil ag cuid mhór Éire-
annach san ól. 

Ní féidir é a sheanadh ach an
oiread go bhfuil fadhb ar leith
againn maidir le déagóirí a bhei-
th ag ól faraor.

Nach iontach mar sin an
tseachtaine mhór spórt a bhí

againn, le bua Katie Taylor sa
dornálaíocht, le cluiche ceannais
rugbaí idir dhá fhoireann Éirean-
nach agus ar ndóigh, deireadh
seachtaine iontach dár gcluichí
dúchasacha Gaelacha féin. 

Tá ár n-eagraíochtaí spóirt
agus ár n-imreoirí spóirt le
moladh go hard na spéire as an
obair ar fad a dhéanann siad.

Ar ndóigh, tá moladh ar leith
ag dul do Katie Taylor mar is
sampla den scoth do’aos óg na

tíre í.
Is duine ar leith í a bhfuil

Craobh an Domhain sa
dornálaíocht bainte amach aici
ceithre bliana as a chéile agus is
cúis bhróid don tír go mbeidh a
leithéid de bhean óg ag déanamh
ionadaíochta ar son na hÉireann
ag na Cluichí Oilimpeacha i
Sasana faoi cheann dha mhí nó
mar sin.

Maith thú a Katie. 

Dea-scéal don Ghaeilge
FARAOR, is minic a bhíonn drochscéal
faoi thodhchaí na Gaeilge le léamh sna
páipéir in Éirinn, Gaelscéal san
aíreamh. 

Mar sin, déanaimis a mhór as dea-
scéal nuair a nochtar é. n tseachtain seo
is féidir le Gaelscéal a léiriú go bhfuil
cuid mhaith Gaeilge á labhairt i bPar-

laimint na hEorpa, go bhfuil níos mó
Gaeilge á labhairt ná mar atá in dhá
theanga oifigiúil eile agus mar sin go
bhfuil rath ar an stádas atá ag an teanga
san Eoraip.

Ní ‘cur amú ama’ an stádas sin ach a
mhalairt. 

Tá moladh ag dul do na polaiteoirí

Éireannacha i bParlaimint na hEorpa
atá sásta an teanga a labhairt – díreach
mar a labhraíonn polaiteoirí na náisiúin
eile a gcuid teangacha féin sa Phar-
laimint.

Tá ceacht le foghlaim anseo, nuair a
bhíonn daoine ag súil go labhróidh
polaiteoirí Gaeilge, déanfaidh siad

amhlaidh.
Tá sé go hiomlán nadúrtha normálta

‘teangacha’ éagsúla a labhairt san
Eoraip agus mar sin de, tá polaiteoirí
sásta an Ghaeilge a labhairt. 

Tá a mhalairt fíor i nDáil Éireann fara-
or, ach léiríonn an eispéaras Eorpach
gur féidir sin a athrú. 

COMHGHAIRDEAS le
gach buaiteoir a bhain
duais amach ag Gradaim
Chumarsáide an
Oireachtais 2012 agus
comhghairdeas le gach
duine a fuair ainm-
niúchán. 

Is cinnte go raibh siad
tuilte go maith ag gach
duine acu.

Comhghairdeas le
foireann an Oireachtais
chomh maith as ócáid
den scoth a eagrú arís i
mbliana. 

Gradaim 
Chumarsáide an
Oireachtais 2012

Páidí Ó Lionáird

C
OSÚIL leis na milliúin eile
in Éirinn agus i gcéin,
ceannaímse ticéid don
Chrannchur Náisiúnta
gach uile sheachtain. 

Is maith liom a shamhlú go dtéann
an €10 a chaithimse gach seachtain i
dtreo cúiseanna maithe mar go
gcaitear céatadán den tsuim sin ar
thograí pobail nó pobalbhunaithe. 

Ní thabharfainnse cearrbhachas ar
an gcleachtas seo, ach cad eile é
murar cearrbhachas é? 

Tá €10.43 i gcúntas cearrbhachais

paddypower.com agam. D’osclaíos an
cuntas seo le €50 thart fá ocht
mbliana ó shin d’fhonn freastal ar an
spleodar ar fad a bhíonn mórthim-
peall ar fhéile rásaíochta Cheltenham. 

Ní hé go mbím ann, ach anseo sa
bhaile bíonn clúdach cuimsitheach ar
gach uile rás a ritear ann agus ar
ndoigh bíonn suim nach beag ag
muintir na hÉireann sa bhféile sin
toisc barr feabhais na hearnála capall
ráis anseo.

Ar ndoigh, cosúil le gach duine ar
mhaith leo corr gheall a chur ar cha-
pall ráis nó imreoirí gailf nó cluichí
peile, bítear thuas seal, thíos seal. 

Ach táim fós ag baint taitnimh as
mo chéad infheistíocht agus níos
fearr ná sin fiú, uair ar bith go dtéann
mo chuntas os cionn €60, tógaim €50
amach as. Ní tharlaíonn sé seo
rómhinic.

B’fhéídir go léiríonn an tsuim atá sa

chuntas agam cé chomh hoilte is
atáim ag roghnú na mbuaiteoirí ach i
ndáiríre, is cuma liom mar tá sult le
baint as an bpróiséas – capall a phio-
cadh agus an mothú sin nuair atá do
rogha ag teacht i dtreo chríoch an ráis
agus é chun cinn. 

Aidréanailín ag cúrsáil trí mo
chóras agus ag tabhairt sásaimh dom
nach bhfuil éasca a mhíniú. B’fhéidir
gur toisc nach dtarlaíonn sé rómhinic
dom gurb shin an chúis nach féidir
liom é a mhíniú go ciallmhar.

Ag leibhéil eile, áfach, níl sult á
bhaint as gnó an chearrbhachais. Tá
fás as cuimse tagtha ar an andúile
cearrbhachais sa tír le blianta beaga
anuas agus níl mórán á rá nó á phlé
faoin bhfadhb seo. 

Tá a líon siúd atá ag lorg cúnaimh le
dul i ngleic leis an bhfadhb seo
ardaithe fá 50% le dhá bhliain anuas.
Fir óga is mó atá ina measc úd atá i

dtrioblóid agus raon a gcuid fiachais
idir €30,000 agus suas go
€2,000,000. Sin dhá mhilliún euro!

Tá cúiseanna ann a léiríonn cén
fáth agus cé chomh héasca agus atá sé
dul ó leibhéal íseal cearrbhachais
(mar atáimse) go dtí na leibhéil thuas.
Ar an gcéad dul síos, ní gá dul taobh
amuigh de do sheomra suite sa bhaile
chun cuntas mar atá agamsa a oscailt. 

Má tá teacht agat ar an idirlíon agus
cárta creidmheasa, ní gá ach deich
nóiméad a chaitheamh ina bhun agus
is féidir leat tosú ar do léine (agus i
bhfad níos mó ná sin) a chailliúint
láithreach. Bhí uair ann go gcaithfeá
iarracht a dhéanamh le geall a chur
agus dul chuig siopa an gheallghla-
cadóra, ach ní gá anois ach an “app” a
íoslódáil chuig an bhfón póca agus tá
leat.

Tá ceist eile ag eascairt as an
eipidéim seo, áfach, a mhéadaíonn an

Is iomaí feasachán nuach-
ta a bhíonn á chraoladh ar
RTÉ agus is minic go
mbíonn tuairisc spóirt ina
ndiaidh. Le roinnt míonna
anuas, tá sé tugtha faoi
ndeara agam gur iomaí
tagairt a dhéantar do
chearrbhachas agus an
corrlach a bhíonn á
thairiscint ar chapaill, ar
fhoirne agus ar imreoirí
spóirt aonair. 

Buaiteoir Cinnte! Cuir do theach  

Cá bhfuil Enda?

Eoghan Ó Néill 

A
G oscailt scoileanna, ag
tabhairt cuairte ar thithe
solais agus ag seoladh
rásanna rothaíochta
urraithe. 

Ach diabhal am aige na saolta seo
chun ceannasaíocht a thabhairt dóibh
siúd atá ag brú an Chonartha Cobh-
saíochta, reifreann atá, dar leis féin,
níos tábhachtaí ná aon olltoghchán,
Eorpach ná áitiúil. 

Oíche Luain fágadh é ag an Tanáiste
agus ag Norah Casey, bean gnó ón seó
teilifíse Dragon’s Den, chun cás an rial-
tais a chur ar Frontline.

Ach cá raibh an Taoiseach, cean-
nasaí an rialtais, ceannasaí an fheach-
tais?

Cén t-iontas go bhfuil an líon vótóirí
nach bhfuil a n-intinn déanta suas acu
ag méadú i rith an ama?

Agus má tá easpa ceannasaíochta ag
an mbarr cén t-iontas go bhfuil sin le
sonrú i measc na nAirí.

Michael Ó Nuanáin ag maslú na
nGréagach (dála an scéil thug na Gréa-
gaigh Aristotle, Socrates agus Plato
dúinn – thug Fine Gael Phil Flanigan,
Leo Varadkar agus Brian Hayes
dúinn).

Richard Bruton ag rá go mbeidh an
dara reifreann ann agus ansin ag
maíomh nár cheart dúinn aon aird a
thabhairt ar an amaidí a tháinig amach
as a bhéal. 

Ruairí Quinn ag maíomh nach
gcuirfí as an áireamh an reifreann a
chur ar athló – agus ansin a urlabhraí
ag maíomh nach gcuirfear an reifre-
ann ar athló.

Pat Rabbitte ag maíomh nach bhfuil
aon phlean ann, plean B ná eile. 

Agus dá réir agus dá réir.
Tá an rud ina chíor thuathail agus

níl aon cheannaire ná ceannasaíocht
ar an taobh ‘Tá.’

B’fhéidir go dtiocfaidh Leo Varadkar
chun tosaigh sna laethanta deiridh
lena chur ar ár súile dúinn arís eile
nach bhfuil aon rud iontach daon-
lathach faoi reifreann!

Bhí mise cinnte de nuair a thosaigh
an feachtas seo go mbeadh tromlach
ar son an Chonartha.

Ach tá an rialtas seo agus lucht ‘Tá’
go ginearálta chomh míchumasach
sin agus nach bhfuil mé cinnte a thuil-
leadh. 

Dar liom anois go mbeidh sé teann,

iontach teann. 
Spraoi maith don iománaí seo ar an

gclaí!
Dream amháin nach bhfuil ar an

gclaí ná Sinn Féin.
Tá siad i lár an aonaigh ar bhealach

nach raibh riamh roimhe.
Bónas ar leith acu an reifreann seo. 
Tá Fianna Fáil fágtha in aon champa

leis an rialtas agus beag poiblíochta
acu dá bharr. 

Mar gheall ar na rialacha faoi
thuairisciú cothrom, beidh ceannairí
an fheachtais ‘Níl’ (Sinn Féin) ag fáil an
dúrud poiblíochta.

Agus sa mhullach ar an iomlán,
beidh Ard Fheis Shinn Féin i gCill
Áirne an deireadh seachtaine seo i
mbéal an reifrinn.

Ach ná bíodh duine ar bith amaid-
each go leor chun creidiúint a thab-
hairt do na pobalbhreitheanna a deir
go bhfuil 20% den phobal ó dheas ag
tacú le Sinn Féin.

Léiríonn na pobalbhreitheanna an
leibhéal míshástachta leis an rialtas. Ní
hionann sin agus tacaíocht do Shinn
Féin.  

Dá mbeadh toghchán ann amárach
ní bhfaighfeadh Sinn Féin 20% den
vóta.

Ach sin ráite, tá siad ag déanamh go
fíormhaith ó dheas na saolta seo.

Tá siad ag aimsiú meánchean-
nasaíocht nua agus beidh na ceannairí
nua sin in ann an páirtí a thógáil ar
bhonn logánta.

Is ar éigean go bhfuil aon eagraíocht

ag Sinn Féin in go leor leor paróistí sna
26 Chontae. Tá siad i bhfad ar chúl Fhi-
anna Fáil agus na bpáirtithe eile.

Idir seo agus toghchán na gComhair-
lí in 2014, beidh Sinn Féin ag cur le
struchtúr an pháirtí chun go dtiocfadh
leo iomaíocht a thabhairt do na páir-
tithe eile i mbunús mór pharóiste fud
an stáit.

Agus is iontach an t-ardán é an
feachtas reifrinn seo chun cuidiú leo
an aidhm sin a bhaint amach. 

Ar ndóigh tá na mórnuachtáin agus
na mórmheáin á n-ionsaí gan stad. 

Cén dochar?
An tseachtain seo caite lasc thug an

Irish Independent lascadh do Shinn
Féin ina n-eagarfhocal. Cic sa bhreis a
bhí ann ar an treascairt laethúil a
thugann colúnaithe an Indo don
pháirtí. 

An tseachtain roimhe sin, bhí
eagarfhocal ag an Irish Times ag las-
cadh Shinn Féin. 

Níl nuachtán ar bith, oiread is ceann
amháin, sa tír seo, thuaidh ná theas, a
thugann tacaíocht ná a thug tacaíocht
riamh do Shinn Féin. Bunús acu lab-
hair siad amach go láidir arís is arís eile
i gcoinne an pháirtí agus gach ar bhain
leis.

Bhí RTÉ binbeach riamh ina
gcoinne. 

Agus ní thig liom smaoineamh ar
oiread is colúnaí nuachtáin amháin
sna mórnuachtáin, thuaidh ná theas, a
labhair amach ar son Shinn Féin go
rialta – seachas Jim Gibney, a scríob-
hann colún don Irish News.

Mar sin, cé go bhfuil 99% de na
meáin sa tír seo i gcoinne an pháirtí tá
a vóta ag ardú agus ag ardú, thuaidh
agus theas. 

An é go bhfuil siad ag fás beag beann
ar naimhdeas na meán, na dtráchtairí
agus lucht na cumhachta?

Nó an é go bhfuil siad ag fás cionn is
na meáin is na tráchtairí agus an bhu-
naíocht a bheith ina gcoinne?

An Taoiseach Enda Kenny ag cur tús le séasúr na sútha talún an tseachtain seo caite i gContae na Mí. 
[PIC : MARK STEDMAN/PHOTOCALL IRELAND]

t-amhras atá léirithe faoi chur chuige
léirithe an chraoltóra náisiúnta. 

Bíodh is go bhfuil greim faighte
ag RTÉ ar an ngéarchéim sa tseom-
ra nuachta agus cúrsaí reatha, tá
fadhb eile fós le láimhseáil acu sa
rannóg spóirt. 

Is iomaí feasachán nuachta a
bhíonn á chraoladh ar RTÉ agus is
minic go mbíonn tuairisc spóirt
ina ndiaidh. 

Le roinnt míonna anuas, tá sé
tugtha faoi ndeara agam gur iomaí
tagairt a dhéantar do chearrb-
hachas agus an corrlach a bhíonn á
thairiscint ar chapaill, ar fhoirne
agus ar imreoirí spóirt aonair. 

I measc na gcláracha raidió is mó
a bhfuil tóir air sa tír tá an clár
spóirt a bhíonn ar raidió RTÉ 1
gach Satharn agus Domhnach. 

Tá sé níos coitianta i measc
láithreoirí áirithe ná eile ach fós tá

sé tar éis sleamhnú isteach i
ngnáthchaint na gcláracha. 

Anois in áit díreach a insint cé
atá san iomaíocht, tugtar tuilleadh
eolais fiú – rogha na coitiantachta,
an corrlach atá bainteach leis an
ócáid, an tsuim airgid a bhuafá dá
mbeadh carnchomórtas agat ar
rogha imeachtaí. 

Agus sin an t-eolas a
ghríosaíonn fir óga lena gcuid air-
gid a chur síos ar an gcéad dul
síos. 

Deirtear gur éasca amadán agus
a chuid airgid a scarúint óna chéile
agus is fíor sin, ach ní gá don
chraoltóir náisiúnta a bheith ag
cabhrú le cás na ngeallghlacadóirí. 

Is annamh bocht iad ar an gcéad
dul síos agus i bhfianaise ardú
brabúis an chomhlachta thuaslu-
aite fá 16% anuraidh, go dtí suim
€121 milliún, tá dóthain ráite. 

Agus nach iad atá glic – bron-
nann siad geall carthanachta ar
chláracha raidió, bíonn duine dá
‘réalta’ ar nós an eapainmneach
Paddy Power chun corr nod a
thabhairt don phobal éisteachta. 

Ní chloisfidh tú riamh na focail
diamhaire sin, “Sure Thing”,
uaidh siúd ach gríosfaidh sé tú
chun geall a chur mar sin fhéin.

Agus ní le RTÉ raidió 1 amháin
atá an fhadhb, leantar an nós céan-
na ar RTÉ RnaG agus ar 2FM, mar
sin tá an fhadhb seo ceantrach
trasna stiúideonna an chraoltóra i
gcoiteann.

Ní thiocfaidh cás clúmhillte nó
leabhail chun cinn ag eirí as seo
agus ní minic a chloisfear cás ag
dul os comhair na cúirte, ach tá an
fhadhb seo ag dul i méid agus
caithfear dul i ngleic léi sula mbei-
dh se ró-mhall.

air!

An FSS - Cleachtas Míshláintiúil

Conall Ó Móráin

Cá dtosófá?
An t-aon rud a theastaíonn ó

dhuine, agus é tinn, ná go dtiocfadh
biseach air. Is cuma cé chomh casta,
costasach agus atá an leigheas is ar an
tsláinte amháin a dhíríonn muid agus
muid breoite.

Agus ar ndóigh nuair a thagann an
tsláinte thar n-ais orainn bíonn muid,
go hiomlán intuigthe, fíor, fíor
bhuíoch mar go bhfuil a fhios againn
gurb í an tsláinte an rud is tábhachtaí
dúinn ar fad. 

Níl uainn ach an méid sin. Dá bharr
sin, ní bhíonn muid criticiúil a
dhóthain. Cuireann muid an milleán
ar Airí Rialtais, ar an Roinn Sláinte, ar
Fheidhmeannacht na Seirbhíse
Sláinte, dreamanna gan ainm agus
uaireanta caithfear a rá, gan anam.

Scríobh mé sa cholún seo tamall
maith ó shin faoin bhfear gnó Gerry
Robinson, a bhfuil cónaí anois air i
nDún na nGall, ach go bhfuil sár-ainm
aige ar a chumas chun gnóthaí móra a
rith sa Ríocht Aontaithe. 

Tar éis dó éirí as, thug an BBC, gur
maith leo Gerry go mór, sraith clár dó
ar a dtugadh ‘Can Gerry Fix The
NHS?’. Tá roinnt mhaith dos na
deacrachtaí céanna ag an NHS i
Sasana agus atá ag an gcóras leighis sa
tír seo. 

Bíonn scuainí d’othair ann chun a
theacht ar na dochtúirí agus ar na
speisialtóirí is fearr i gcóras na
Breataine agus, mar is féidir tarlú
rómhinic sa tír seo freisin, is féidir
fanacht bliain nó dhó ar obráid sa
Bhreatain. 

Smaoinigh air seo i gcúrsaí gnó, mar
a rith Gerry Robinson. Má tá scuaine i
mbialann is féidir rudaí a bhrostú tríd
an dara scuaine a chur ar fáil agus bia a
fhreastal ó dhá chuntar.  

In ospidéil, d’fhéadfaí an rud céan-
na a dhéanamh ach nuair a thriail
Gerry bealaigh gnáth ghnó a chur i
bhfeidhm in ospidéal rith sé díreach
isteach sna constaicí. 

An chéad cheann ná nach raibh
dóthain dochtúirí oilte ar fáil. Tá sé ar
nós iarracht a dhéanamh greim d’fháil
ar mhearcair a bheith ag iarradh iom-
lán na fírinne d’fháil faoi cén fáth nach
bhfuil dóthain dochtúirí ann ach i
ndeireadh an lae  bíonn daoine
amhrasach gur ar na ndochtúirí féin
an locht, in ainneoin iad a bheith ag
gearán ó thaobh amháin dá mbéal
faoin easpa. 

Oireann ganntanais do dhaoine
chun obair agus pá a choimeád in

airde. Tá sé taispeáinte go bhfuil rátaí
pá trasna an chórais leighis, idir
riarthóirí agus cleachtóirí, i bhfad
chun tosaigh ar thíortha eile san
Eoraip. Chiallódh breis dochtúirí nach
mbeadh an obair chomh flúirseach
agus go mbeadh comórtas do shórt
éigin ann maidir le praghas. 

An rud is mó a chur alltacht orm i
sraith clár Robinson ná meon dochtúir
amháin, go mb’fhéidir gur meon an
mionlaigh é, ach nuair a mhol altra go
bhféadfaí a dhá oiread den líon obráidí
a dhéanamh go simplí trí obrádlann a
roinnt ina dhá leath agus balla
eatarthu, rud loighciúil a d’fhéadfaí a
dhéanamh ar bheagán costais, cosúil
leis an scuaine sa mbialann a roinnt
ina dhá chuid, ba é an freagra a bhí ag
an máinlia i gceannas na hobrádlainne
nach raibh sé chun comhairle a ghla-
cadh ó aon bhanaltra mar gur aige siúd
a bhí na sé chéim ollscoile, rud nach

raibh ag an altra ciallmhar úd. 
Ní raibh béasa na muice ar an bhfear

céanna. Ach seo constaic a chur an
dochtúir féin sa mbealach in ainneoin
go raibh sé tar éis mionn Hipeacraitéis
a ghlacadh chun a dhian dícheall a
dhéanamh cabhrú leo siúd atá breoite. 

Tá mise amhrasach go bhfuil roinnt
don sórt smaoineamh sin taobh thiar
den mhéid atá ag tarlú faoi láthair
maidir le hospidéal nua na leanaí i
mBaile Átha Cliath. 

Is é sin, go bhfuil mion-ríochtaí
dochtúirí áirithe á gcosaint. 

Arís, cosúil leis an mhearcair níl sé
éasca greim d’fháil ar dhuine gur féidir
iontaoibh iomlán a bheith agam as an
mhéid atá á rá acu, maidir leis an
suíomh is fearr don ospidéal sin, cibé
acu an cóir go mbeadh sé i lár na
cathrach i mBaile Átha Cliath nó i lár
na tíre i mBaile Átha Luain.  

Arís, cé go bhfuil na hoibleagáidí
céanna ar gach dochtúir, bíonn tagairtí
á dhéanamh acu faoi eitic Phrotastú-
nach in ospidéal nó eitic Chaitliceach i
gceann eile. 

Cheapfá go raibh fuil de shórt
éagsúil ag daoine atá ar chreideamh
difriúil. 

Go bhfóire Dia ar Mhoslamaigh agus
ar Ghiúdaigh nach gcloistear faic
faoina gcuid eiticí inár n-ospidéil.
Caithfidh nach bhfuil aon fhuil in aon
chor acu siúd? 

Nó an é go bhfuil foirne difriúla
dochtúirí ann, i bhfolach taobh thiar
do chlóca an reiligiúin, ach nach bhfuil
á dhéanamh acu ach ag tabhairt aire
dá bpaiste féin, is cuma faoi na leanaí?

Agus ansin tá ceist neamh-
láithreachta atá an-ard sa chóras
leighis. Tá sé róshimplí an milleán a
chur ar an strus a bhíonn ar altraí agus
ar chleachtóirí eile. Tá an chuma air, cé
nach féidir a bheith dearfach mar nach
gcuirtear an cheist (féach an
mhearcair úd arís) go bhfuil cultúr sa
chóras a ghlacann leis go dtógfaidh

daoine líon iomlán na laethanta ‘as
láthair’ a bhfuil siad ina dteideal, is
cuma iad a bheith tinn nó gan bheith.

Ag ‘úsáid an chórais’ atá na daoine
seo, agus arís nuair nach mbíonn foire-
ann tacaíochta iomlán ar fáil cuireann
sé sin moill ar othair – rud arís nach
bhfuil cothrom orthu sin atá tinn.
Freisin, déarfaidh máinlianna leat, iad
siúd atá dáiríre faoin tSeirbhís Sláinte
a fheabhsú, nach féidir leo othair a
bhogadh tapa go leor chuig obrádlann
mar go gcaithfidh póirtéir an tralaí a
bhrú agus go bhfuil a mbealaigh agus
a gcuid amanna féin ag na póirtéirí.
Cosúil le soilsí tráchta briste is féidir le
rud chomh simplí leis sin moill thar
cuimse a chur ar an trácht, nó sa chás
seo ar reáchtáil éifeachtach ospidéil. 

Mar a fheictear, tá deacrachtaí agus
constaicí ag gach leibhéil sa chóras. In
ainneoin na tréan-iarrachta a rinne
Gerry Robinson níor éirigh leis mórán
de dhifir a dhéanamh agus d’fhág sé
go croíbhriste ag an gcóras. Nuair a
oibríonn an córas bíonn sé thar barr
agus bíonn muid uilig thar a bheith
buíoch dos na daoine cineálta ar fad a
bhíonn cabhrach ann. Nuair nach n-
oibríonn sé tá an chuma air go bhfuil
sé ar nós an phian a bhoinn ar bhean
ag am breithe clainne, uafásach ach
dearmadta a luaithe a bhoinn sé thart. 

Sin, nó bíonn an t-othar marbh.
Níl aon Shang ri La ann. Ní féidir go

mbeadh córas leighis ann gan pian
agus ainnis de bharr na gcúrsaí lena
mbíonn siad ag plé, ach cosúil leis an
titim 35% atá tagtha ar ionfhabhtuithe
a fhaightear san ospidéal de bharr go
bhfuil daoine ag glanadh na n-
ospidéal arís (rud nach raibh á
dhéanamh de réir cosúlachta) tá an-
chuid rudaí nach gcosnaíonn airgead a
d’fhéadfadh gach duine sa chóras
leighis déanamh iad féin chun cúrsaí a
fheabhsú. Tá sé in am togra inmheá-
nach a lainseáil faoina gcuirfeadh an
córas leighis leigheas air féin.

Colúnaí na
Bliana 
2012

Seoladh na Seirbhíse Aerleighis Éigeandála (EAS) ag tús na seachtaine, bhí
an tAire Sláinte an Dr. James Reilly agus an tAire Dlí agus Cirt agus Comhio-
nannais , Alan Shatter. Tacóidh an héiliceaptar nua seo leis an ghnáthsheirb-
hís Otharchairr [PIC : LAURA HUTTON/PHOTOCALL IRELAND]

GRADAIM CHUMARSAIDE 
Oíche mhór 
ag Gradaim 
Chumarsáide an
Oireachtais 2012
Katie McGreal

CHUIR Aengus Mac Grianna,
ó nuacht RTÉ, bronnadh
Ghradaim Chumarsáide an
Oireachtais 2012 i láthair Dé
hAoine seo caite agus bhí slua
mór i láthair don ócáid in
Óstán an Galway Bay ar
Bhóthar na Trá. 

Thosaigh an bronnadh
thart ar 8.30in le píosa cainte
ó Aire Stáit na Gaeltachta,
Dinny McGinley, sular bhronn
sé na duaiseanna ar na
buaiteoirí. 

“Creidim go bhfuil tábhacht
ar leith ag baint le hearnáil na
meán Gaeilge,” a dúirt sé, “ní
amháin go bhfuil sí ag cuidiú
le gnéithe tábhachtacha dár
gcultúr ach tá sí ag spreagadh
fuinnimh agus cruthaíochta i
measc ealaíontóirí agus
daoine gairmiúla.”

Bhronnadar 8 ngradam ar
an oíche ar dhaoine éagsúla
atá ag obair sna meáin
Ghaeilge, idir meáin chraolta,
meáin chlóite agus meáin
leictreonacha. 

Bhuaigh colúnaí
Ghaelscéal, Conall Ó Móráin,
gradam Cholúnaí na Bliana
agus bhuaigh Scéal na Gaeilge
le Rosg do TG4 an gradam
Sraith Teilifíse na Bliana.
Fuair Orla Bradshaw ó
Fhoinse an gradam Iriseoir na
Bliana agus bhuaigh Páidí Ó
Lionáird an gradam Craoltóir
Teilifíse na Bliana. D’éirigh le
Brídín Nic Dhonncha (Gráinne
ó Ros na Rún) gradam Aisteoir
na Bliana a bhaint amach.
Fuair RTÉ Raidió na Gaeltach-
ta dá ghradam. Bhuaigh
Gearóid Mac Donncha, ón
gclár Adhmhaidin, gradam
Chraoltóir Raidió na Bliana
agus bhuaigh an clár
Adhmhaidin gradam Chlár
Raidió na Bliana. 

Bronnadh Buaic-Ghradam
na bliana ar Chathal Póirtéir
agus fuair RTÉ Raidió na
Gaeltachta Buaic-Ghradam
Cumarsáide speisialta le ceil-
iúradh a dhéanamh ar an
stáisiún atá ar an bhfód le dhá
scór bliain. 

Comhghairdeas leis na
buaiteoirí uilig agus is cinnte
gur chuir lucht an Oireachtais
an-oíche ar siúl do gach duine
a bhí i láthair. 

Ag bronnadh Gradaim Chumarsáide an Oireachtais in Óstán Chuan na Gaillimhe, Dé hAoine bhí, ó chlé: Loretta Ní Ghabhain, TG4; Treasa Bhreathnach, BBC
Thuaisceart Éirinn; Deirdre Ní Choistín, TG4 agus Katie McGreal, Gaelscéal.

Cillian Fennell, Stillwater Communications, Máirín Uí Chomáin agus Máire Ní Thuathail, Eo
Teilifíse, ag baint suilt as Gradaim Chumarsáide an Oireachtais san oíche Dé hAoine seo
caite i mBóthar na Trá. [PIC: SEÁN Ó MAINNÍN]

Ag bronnadh Gradaim Chumarsáide an Oireachtais in Óstán Chuan na Gaillimhe, DéhAoine
bhí ó chlé: Maidhc P Ó Conghaile, , Micheal Mac Giolla Easbuic, Uachtarán Oireachtas na
Gaeilge, agus a bhean chéile, Bernadette. PIC: SEAN O MAINNIN

Ag bronnadh Gradaim Chumarsáide an Oireachtais in Óstán
Chuan na Gaillimhe, Dé hAoine bhí nuachtleitheoir RTÉ agus
fear an tí don oíche, Aengus Mac Grianna, agus Máirín Nic
Dhonnchadha, Oireachtas na Gaeilge. Pic: Sean O Mainnin

Réaltaí Ros na Rún : Tara Breathnach agus Brídín Nic Dhonn-
cha, a bhain an duais d’aisteoir na bliana, ó Ros na Rún 

[PIC: ANDREW DOWNES]



Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

AN OIREACHTAIS  2012

Ag bronnadh Gradaim Chumarsáide an Oireachtais in Óstán
Chuan na Gaillimhe, Dé hAoine bhí Máire Treasa Ní Dhub-
hghaill, Tg4 agus Áine Ní Dhubhghaill. [PIC: ANDREW DOWNES]

Ag síneadh amach a ngradam! Diarmaid Goggins, léiritheoir, Rosg, buaiteoirí Gradam Cumarsáide an Oireachtais do Shraith
Teileifíse na Bliana, "Scéal na Gaeilge"  do TG4 agus Gearóid Mac Donncha, RTÉ Raidió na Gaeltachta, a bhain gradam Craoltóir
Raidió na Bliana agus a bhí páirteach le Gradam Sraith Raidió na Bliana lena chlár "Adhmhaidin". PIC: SEAŃ O ́MAINNIŃ

Eagarthóir Ghaelscéal, Ciarán Dunbar ag glacadh an Ghradaim
do Cholúnaí na Bliana ar son cholúnaí Ghaelscéal, Conall Ó
Móráin, ón Aire Stáit Gaeltachta, Donncha Mac Fhionnghaile.
PIC: SEAN O MAINNIN

Ceannaire RTÉ Raidió na Gaeltachta Edel Ní Chuireáin ag
glacadh le Gradam Speisialta ó Uachtarán an Oireachtais,
Micheál Mac Giolla Easbuic, agus ceiliúradh á dhéanamh ar 40
bliain ag craoladh. PICTIUR LE SEAN O MAINNIN

Páidí  Ó Lionáird,  TG4, a bhain gradam cumarsáide an Oireach-
tais do chraoltóir teilifíse na bliana le Liam Ó Maolaodha,
Stiúrthóir an Oireachtais. PIC: SEAN O MAINNIN

NUACHTRÉIGIÚNACH

Cúntóir riachtanas
speisialta páirtaimseartha 

Cuirfear painéal le chéile d'iarrastóirí chun aon 
fholúntas eile a líonadh i rith na bliana.

Ag teastáil i Scoil MhicDara, 
An Cheathrú Rua, Co. na Gaillimhe. 

Uimhir Rolla 19932H.
Ag tosú ar  03-09-2012. 

CV agus litir mholta ag teastáil.
Seol d'iarratas chuig An Cathaoirleach, 

Scoil Mhic Dara, An Cheathrú Rua, 
Co. na Gaillimhe roimh an 6ú Meitheamh 2012. 

Cruinniú Chinn Bhliana
Beidh Cruinniú Chinn Bhliana de scairshealbhóirí an Chomharchumainn ar siúl i Seanscoil Sailearna,  

Déardaoin an 7 Meitheamh, 2012  ag 8.00i.n.

Tá folúntais le líonadh  ar  an gCoiste Bainistíochta sna  ceantair  éagsúla i limistéir an Chomharchumainn.

Tá páipéir  ainmniúcháin  do thoghchán an Choiste le fáil in oifig an Chomharchumainn.  Ní mór páipéir ainmniúcháin
agus rúin le haghaidh an Chruinniú Chinn Bhliana a bheith ar ais in oifig an Chomharchumainn, Na hAille, Indreabhán
roimh 4.00i.n. Dé hAoine, 1 Meitheamh, 2012.  Caithfidh moltóirí  agus  cuiditheoirí gach  rún a bheith  ina scairshealb-
hóirí a bhfuil a scaireanna íoctha suas chun dáta acu.  Is é an cás céanna é ag iarrthóirí Coiste, ag a moltóirí  agus  ag a
gcuiditheoirí.

Morgan Ó Concubhair (Bainisteoir)

Comharchumann Shailearna Teo.

Folúntas

Dea-scéal
d’fhear as
Leitir Mór
Katie McGreal

BHUAIGH Patrick J. Connolly
(Pádraig Mhichael Mhóir) as Leitir
Mór i gConamara, a bhfuil cónaí air i
Weymouth, Massachusetts,
$800,000 i gCrannchur Massachu-
setts le déanaí. Bhuaigh sé sa
chluiche ‘$1000 A Week For Life’
agus roghnaigh sé an duais cnap-
shuime (lump-sum). Deir sé go n-
úsáidfidh sé an t-airgead le neart billí
a íoc. 

Is seo an cúigiú duine a bhuaigh
an duais is fearr sa chluiche. Caith-
fidh sé $240,000 den airgead a íoc i

gcáin. 
Is col ceathrar é Patrick le John

Connolly as Leitir Mór a d’imir iomá-
naíocht do Ghaillimh agus is as Loch
an Iolra i mBaile na hAbhainn í Áine,
bean chéile Patrick agus tá iníon
amháin acu, Deidre.  

“Táimid thar a bheith sásta dó,” a
dúirt a dheirfiúr, Peigí Ní Chonghaile
a bhfuil cónaí uirthi i gConamara. 

Cois Fharraige
Lucht Traid-
phicnic ag lorg
cabhrach 
TÁ lucht ‘Traidphicnic’, féile cheoil
an Spidéil, ag obair go dian arís. 

Beidh Seó Faisin an Spidéil ar siúl
ar an Aoine seo, 25 Bealtaine sa
Chrúiscín Lán ag 9in le hairgead a
bhailiú don fhéile agus tá cuntas
Fundit acu freisin ar an suíomh
www.fundit.ie. 

Thosaigh feachtas Fundit an
tseachtain seo. Táthar ag lorg €5,000
agus is féidir íoc ar líne ar an suíomh
www.fundit.ie. Ní gheobhaidh siad

aon airgead mura bhfaighidh siad an
€5,000 san iomlán.  

Glacfaidh 12 mhainicín ó chomh-
lachtaí sa Spidéal páirt sa Seó Faisin.
Taispeánfar na héadaí is déanaí atá
ar fáil i siopa Standúin. Beidh Máire
Treasa Ní Dhubhghaill ó PONC ar
TG4 mar bhean an tí don oíche. Tá
ticéid ar fáil ón gCrúiscín Lán ar €5.

Úsáidfear an t-airgead a bhaileofar

CONNACHTA
NUACHT

Seoltar scéalta chuig:
nuacht@gaelsceal.ie

Daltaí ó Scoil Mhic Dara, An Cheathrú Rua agus Scoil Tuairín, a rinne a gcéad Chomaoineach i Séipéal  Mhic Dara, An Cheathrú Rua, an Satharn seo caite. Ar
gcúl tá an múinteoir, Mairtín Breathnach, agus an tAthair Ciarán de Bláca. PIC: SEAŃ O ́MAINNIŃ

chun an fhéile ealaíonta, traidisiún-
ta, Traidphicnic a chur ar siúl sa
Spidéal ar an 6 agus 7 Iúil le fáilte a
chur roimh lucht Rás Aigéin Volvo.
Beidh neart seisiúin cheoil ar siúl le
linn na deiridh seachtaine agus
eagrófar ceardlanna do dhaoine le
foghlaim conas ceol a chasadh. 

Tabharfaidh Martin Hayes agus
Caoimhin Ó Raghallaigh ceardlann
ar an bhfidil, beidh ceardlanna le
Danny O’Mahony ar an mbosca ceoil
agus beidh ceardlann ar an gcon-
sairtín le Peadar Ó Riada ar an
Satharn, 7 Iúil. Má tá suim ag éinne
páirt a ghlacadh sna ceardlanna seo
is féidir réamhchlárú a dhéanamh trí
ríomhphost a sheoladh go dtí traid-
phicnic@gmail.com. 

Go dtí seo, bhí Oíche Waxála Cos
agus agus tá €1300 bailithe acu go
dtí seo. KMcG

Cruinniú poiblí ar
thurasóireacht
BEIDH cruinniú poiblí faoi
thurasóireacht i nDeisceart Chona-
mara ar siúl amárach, Déardaoin, 24
Bealtaine ag 7in i Seanscoil Sailearna

in Indreabhán. 
Pléifear cúrsaí turasóireachta sa

cheantar le linn an chruinnithe agus
conas turasóirí a mhealladh chuig an
áit. Deirtear go bhfuil ísliú tagtha ar
an méid turasóirí atá ag úsáid an
bhóthair chósta le dul go Conamara
le cúpla bliain anuas. 

Tá fáilte roimh chách chuig an
gcruinniú, go háirithe éinne a bhfuil
suim acu i dturasóireacht sa chean-
tar. KMcG

An Fód Dubh 
Príomh-
Stiúrthóir
de dhíth do
Naíonra na
hEachléime
TÁ Comhar Naíonraí na Gaeltachta
Teo., ag lorg iarratais do phost
Príomh-Stiúrthóra do Naíonra na
hEachléime ar an bhFód Dubh i gCo.
Mhaigh Eo. 

Beidh taithí ag obair le páistí faoi

bhun chúig bliana d’aois agus taithí
bainistíochta foirne ina bhuntáiste
don phost seo agus tá cáilíocht
FETAC leibhéal a cúig i gcúram
leanaí riachtanach, mar aon le
Gaeilge líofa . 

Naíonra nua é seo atá Comhar
Naíonraí na Gaeltachta Teo. ag bunú
agus táthar ag siúl le go n-osclóidh sé
i Meán Fómhair seo chugainn. Tá
liosta sealadach acu don chéad bhli-
ain agus tá suas le 80 páiste ar an
liosta sin. Beidh an naíonra lon-
naithe in aice le bunscoil an chean-
tair. 

Is post páirtaimseartha é seo, ó
Luan go hAoine ó 9rn go dtí 1in. Tá
tuilleadh eolais ar fáil ó Oifigeach
Forbartha Chomhar Naíonraí na
Gaeltachta ag 094 95 43934.

Caithfidh iarrthóirí CV agus litir
iarratais a sheoladh chuig Pattie
Stundún, Oifigeach Forbartha,
Comhar Naíonraí na Gaeltachta Teo.,
Cill Chiaráin, Partraí, Co. Mhaigh Eo
roimh an Aoine beag seo, 25 Beal-
taine agus beidh na hagallaimh ar
siúl an tseachtain ina dhiaidh sin.
KMcG

Acaill 
Tráthnóntaí
eolais faoin
gClár um
Fhorbairt
Áitiúil agus
Pobail
BEIDH tráthnónta eolais faoin gClár
um Fhorbairt Áitiúil agus Pobail
(LCDP) ar siúl in Óstán Ghob an
Choire in Acaill ar an Luan seo

chugainn, 28 Bealtaine agus ar an
gCéadaoin ina dhiaidh sin, 30 Beal-
taine, beidh ceann eile in Halla
Thuar Mhic Éadaigh ó 7in. 

Beidh LCDP ar fáil sna ceantair
Ghaeltachta, Tuar Mhic Éadaigh,
Baile Chruaich agus Acaill i Maigh
Eo. Tugann Comhlacht Forbartha
Iardheisceart Mhaigh Eo cuireadh do
dhaoine aonair agus do ghrúpaí
pobail ó na ceantair sin a theacht
chuig na tráthnónta seo chun eolas a
fháil faoin gClár Forbartha.  

Pléifear an réimse tacaíochtaí atá
ar fáil faoi LCDP le linn na dtráth-
nónta. Clúdófar tacaíochtaí fiontair,
tacaíochtaí do dhaoine atá
dífhostaithe go fadtéarmach, cláir
oiliúna agus oideachais, obair óige
agus tacaíochtaí do ghrúpaí pobail.

Beidh sólaistí ar fáil ar na
hoícheanta sin agus tá tuilleadh
eolais ar fáil ó Chomhlacht Forbartha
Iardheisceart Mhaigh Eo ar 098-
41950 nó info@southmayo.com.
KMcG

Caisleán an Bharraigh
Campaí
Samhraidh
Gaeilge 
CUIRFIDH Togra Mhaigh Eo de
Chonradh na Gaeilge i gCaisleán an
Bharraigh Campaí Samhraidh ar fáil
ar fud Mhaigh Eo í mí Iúil agus í mí
Lúnasa an samhradh seo.

Beidh campaí seachtaine ar siúl i
gCaisleán an Bharraigh, i mBéal an

Átha agus Muraisc agus beidh campa
coicíse ar siúl i mBéal Átha na Muice.
Tosóidh na campaí ag 10 gach maid-
in agus críochnófar ag 2.30in. 

Is féidir le páistí idir 4 bliana agus
12 bhliain déag d’aois freastal ar na
campaí. Déanfaidh siad ceol, damh-
sa Gaelach, spórt, ealaíon,
potaireacht agus drámaíocht. 

Beidh costas €50 in aghaidh na
seachtaine ar na campaí. Tá tuil-
leadh eolais ar fáil ó Bhrídín ar 094
9022444 nó ag eolas@con-
radhmhaigheo.ie. KMcG

Seomra
Ranga nua
do Ghaelscoil
Liatroma
THUG Comhairle Contae Liatroma
cead coinneála do Ghaelscoil Liatro-
ma fá choinne trí sheomra ranga
réamhdhéanta agus stóras ar
shuíomh na scoile ag Cora Droma
Rúisc. 

Dúirt Caitríona Ní Chonchradha,
príomhoide na scoile, gur céim mhór
chun cinn seo. 

Tá 205 dalta ar an scoil agus seo an
séú bliain ar an mbóthar di. 

“Tá an t-ádh dearg linn,” ar sise.
“Tá muintir na háite iontach báúil
leis an Ghaeilge. Tá súil ag an scoil
foirgneamh buan a fháil. An céad
céim ansin ná meánscoil,” ar sise.
AMacC

SCOIL CHUIMSITHEACH CHIARÁIN
AN CHEATHRÚ RUA, CO. NA GAILLIMHE

Fáilteofar roimh iarratais do phost ionadaíochta don scoilbhliain 2012/2013 

Béarla  (14 uair)
(saoire mháithreachais) le héifeacht ón 12ú Meán Fómhair, 2012.

Cáilíochtaí: De réir mheamram na Roinne Oideachais & Scileanna 
Tuarastal: De réir mheamram agus scálaí na Roinne Oideachais agus 

Scileanna

Glacfar le hiarratais ar na foirmeacha oifigiúla atá le fáil uaimse:
Seosamh Mac Donncha,

Rúnaí an Bhoird Bhainistíochta,
Oifigí an Choiste Gairmoideachais,

Coiléar Bán, Baile Átha an Rí, Co. na Gaillimhe.
Fón: 091-874535      Ríomhphost: mnimhainnin@cogalvec.ie

Is é an dáta deireanach d’iarratais a bheith faighte (sa phost nó trí sheachadadh
láimhe amháin) ná roimh 4.00i.n. ar an  6ú Meitheamh, 2012.

Tionólfar agallaimh don phost thuasluaite ar an 14ú Meitheamh, 2012.   

Tabhair faoi deara nach nglacfar le hiarratais ar bith i ndiaidh an spriocdháta,
go bhféadfadh gearrliostú a bheith i gceist agus go ndícháileofar éinne a
dhéanann canbhasáil.

Scoil Ghaeltachta í Scoil Chuimsitheach Chiaráin ina 
ndéantar an teagasc iomlán tré Ghaeilge.

Is fostóir comhionannais Scoil Chuimsitheach Chiaráin.

MÚINTEOIR AG TEASTÁIL

Folúntas

Scannán mór eile do cheantar an Líonáin? 
Máirtín Ó Catháin

BHÍ cuairteoir spéisiúil i gceantar
an Chaoláire Rua ar an gCéadaoin
seo caite.  Tháinig Mel Gibson,
laoch an scannáin ‘Braveheart’, go
hiarthar Chonamara ar héileacap-
tar as Baile Átha Cliath go gcaith-
feadh sé súil ar an  gCaoláire agus
ar cheantar an Líonáin.  Tá sé ag
tóraíocht áite le scannán nua a
dhéanamh. ‘Berserker’ an teideal
atá ar an saothar seo agus
baineann sé leis na Lochlannaigh. 

Rinne Mel Gibson roinnt cainte
le daoine a bhí ag obair ar chliab-
háin diúilicíní sa gceantar.  

Níor thuig cuid acu ag an am go
rabhadar ag caint le duine de
laochra móra scannáin an
domhain.  Chuaigh Gibson as sin
don Chlochán agus chaith sé béilí
in Óstán an Abbeyglen.  

D’imigh sé ar ais go Baile Átha
Cliath an lá céanna.  Níl a fhios cén
cinneadh atá tógtha ag Gibson faoi
cheantar an Líonáin. 

In agallamh a rinne sé i Meiriceá
le gairid, dúirt Gibson gur scannán
garbh a mbeadh daoine fiáine ann

a bheadh sa gceann seo ar a bhfuil
an teideal ‘Berserker’.  Is é Gibson é
féin, i gcomhar le Randall Wallace,
a scríobh an leagan scannáin de
‘Braveheart’, a chuir an dréacht i
dtoll a chéile. 

Dhá bhliain ó shin a thosaigh
Mel Gibson ag obair ar an scannán
seo agus bhí sé ar intinn aige go
mbeadh Leonardo DiCaprio ag ais-
teoireacht ann.  Ach, d’imigh
DeCaprio as an bpictiúr agus
b’éigean do Gibson múnla nua a
chur ar an bplean. 

Níor éirigh go maith leis na scan-
náin is deireanaí a thriail Mel Gib-

son.  
Is beag spéise a bhí ag an bpobal

sa scannán ‘The Beaver’ agus is
amhlaidh go gcuirfear an ceann is
deireanaí dá chuid, ‘Get the
Gringo’, amach ar dhlúthdhiosca;
níl suim ar bith ag na pictiúrlanna
ann. 

Tá aird tarraingthe ag Mel Gib-
son air féin ar bhealaí eile freisin
nach bhfuil ag cuidiú lena cháil.
Tá caint agus dearca frith-Ghiú-
dach curtha ina leith roinnt babh-
taí. 

Ba mhór a chuideodh obair ar
scannán mór le taobh an Líonáin
agus an ceantar thimpeall ansin,
go háiríthe agus cúrsaí eacna-
maíocht chomh dona agus atá.  Ar
an Líonán a rinneadh an scannán
‘The Field’ – bunaithe ar dhráma
John B. Keane – in 1989.  Chuir an
obair sin beocht sa gceantar an
fhaid agus a bhí sé á dhéanamh
agus chuidigh sé leis an
turasóireachta ar feadh roinnt
blianta freisin.  

Cuireann roinnt daoine tuairisc
faoin scannán sin fós féin nuair a
thagann siad an bealach.   

Mel Gibson : Ag teacht go Conamara? 

Máirtín Davy, Pádraic Molloy agus Mark O’Toole ag Comórtas Amhráin
nuachumtha Eanach Mheáin ag an deireadh seachtain seo caite. Bhuaigh
Pádraic an comórtas. 

Uíbh Fhailí 
90 post ag
déantúsóirí
céachtaí
sneachta
CRUTHÓFAR 90 post níos déanaí i
mbliana i gcomhlacht in Uíbh Fhailí
a dhéanann céachtaí sneachta. 

Tá Romaquip ag beartú síneadh
40,000 troigh cearnach a thógáil
taobh le monarcha an chomhlach-
ta, atá lonnaithe in Eastáit Tion-
sclaíoch Syngefield i mBiorra. 

Beidh an comhlacht ag lorg oib-
rithe “ardoilte”, ina measc; táthairí,
oibrithe hiodrálacha, oirtheoirí
agus oibreoirí meaisíní. 

Bunaíodh Romaquip in 1984 agus
tá conarthaí móra buaite acu i
Sasana le blianta beaga anuas. 

Tá 50 duine fostaithe acu faoi
láthair agus déanann siad céachtaí
sneachta, spréiteoirí salainn mar
aon le meaisín chun ábhar
athchúrsála a shórtáil ar thaobh an
bhóthair. 

Tá an comhlacht ag súil go mbei-
dh an síneadh críochnaithe i Meán
Fómhair. CÓB

An Mhí
Fód iompaithe
ar pháirc nua
don Uaimh
TÁ an fód iompaithe ar pháirc
pobail nua san Uaimh i gCo. na Mí.
Beidh an áis nua suite ar 68 acra a
fuarthas ó mhianach na Teamhrach,
nuair a bheidh sé críochnaithe.
Beidh trí pháirc spóirt, cosán
lúbtha, agus áiteanna maisithe mar
chuid den chéad chuid den fhor-
bairt a bheas ag oscailt ag deireadh
na bliana.

Chuir an Comhairleoir Shane Cas-
sells fáilte roimh an dul chun cinn.

"Chinntíodh €750,000 de
mhaoiniú don pháirc in 2008 agus
tá ciste inmheánach bunaithe
againn anois chun an pháirc a fhor-
bairt sna blianta beaga amach
romhainn,” ar seisean. CÓB

BÁC
‘Poitín’ le
feiceáil ar an
scáileán
CUIRFIDH Filmbase an scannán,
‘Poitín’, ar an scáileán anocht ag
7.30in i bhfoirgneamh Filmbase i
mBarra an Teampaill.

Is é ‘Poitín’ an chéad phríomhscan-
nán a rinneadh go hiomláin trí
Ghaeilge. Scríobh agus stiúraigh Bob
Quinn é den chéad uair in 1977 tráth
ar léirigh an comhlacht Cinegael é. Tá
páirt an phríomhcharachtar ag Cyril
Cusack,  seanfhear a bhfuil cónaí air i
gConamara in éineacht lena iníon
agus déanann sé a chuid poitín féin.
Tá Donal McCann agus Niall Tóibín
sa scannán freisin. 

Bhí sé ar an scáileán den chéad
uair in 1979 agus rinne an pobal go
ginearálta, neart gearáin faoi.  

Is gníomhaíocht tiomsaithe airgid é
seo de ghearrscannán atá lucht Film-
base ag iarraidh a dhéanamh i gCill
Mhantáin i Meitheamh na bliana seo.   

Tá fotheidil Bhéarla ar an scannán
anois agus tá costas €5 ar thicéid.
KMcG

Loch Garman
Deireadh le
cúnamh
fadtéarmach
in Ospidéal
Ghuaire
TÁ sé deimhnithe ag Feidhmean-
nacht na Seirbhísí Sláinte go bhfuil
deireadh le teacht le cúnamh
fadtéarmach in Ospidéal Cheantar
Ghuaire i Loch Garman. Faoin
bplean, bogfar seachtar seanduine
ón ionad roimh dheireadh Mei-
thimh. Dúirt an FSS nach gcaillfear
leaba ar bith san ospidéal agus go
raibh na leapacha á mbaint ionas go
bhféadfaí ardú stádais a thabhairt do
líon na leapacha ' íosghrádaithe'.
Méadóidh sé seo líon na leapacha
seo ó 4 go 11. Baintear úsáid as lea-
pacha íosghrádaithe chun cúram a
thabhairt d'othair a bhí in ospidéal
ginearálta ach nach bhfuil leigheasta

go hiomlán go fóill. Tabharfar rogha
don seachtar bogadh go teach
altranais príobháideach nó chuig
Ospidéal Naomh Eoin in Inis
Córthaidh (30km ó Ghuaire), atá faoi
stiúir an FSS. Dúirt an Fheidhmean-
nacht go bhfaighidh na hothair
cúnamh airgeadais faoin chlár 'Fair
Deal'. De réir an FSS, bheadh 22 leaba
do chúram athshlánaithe, mao-
laithigh agus faoisimh do shean-
daoine in Ospidéal Ghuaire amach
anseo. Tá cáineadh géar déanta ag
comhairleoirí ón mbaile ar an gcin-
neadh. CÓB

Eacnamaíocht agus teanga le plé ag Scoil Samhraidh Cheatharlach 
Colm Ó Broin

BEIDH clár leathan ábhar faoi
chaibidil ag Scoil Samhraidh
Cheatharlach ar 13-14 Iúil, idir chúr-
saí teanga agus todhchaí an euro.

Is é “Ag cothú na todhchaí: For-
bairt na tíre agus na teanga” téama
na scoile, a bheas ar siúl 

in Óstán an Seven Oaks in mBaile
Cheatharlach.

Tá sé á eagrú ag Fondúireacht na
Gaeilge, Conradh na Gaeilge, Cois
Céim agus Gael Linn.

Cuirfidh Peadar Kirby, Ollamh

Emeritus in Ollscoil Luimnigh, tús
leis an scoil san oíche Dé hAoine 13
Iúil le léacht ar “Tábhacht na
Gaeilge i bhforbairt na tíre: Ag tab-
hairt aghaidh ar bhunlaigí agus ar
bhundúshláin ár staire”. I ndiaidh
na cainte beidh seisiún ceoil. Beidh
lá iomlán de léachtaí ar an Satharn.

Labhróidh Bríona Nic Dhiarma-
da, Ollscoil Notre Dame, SAM,
faoin “Gaeilge ar an Scailéan” agus
pléifidh Concubhar Ó Giollagáin ó
Acadamh na hOllscolaíochta
Gaeilge “Claonadh na Cumhachta
agus an Fhéiniúlacht Eitneach san

Aonú hAois is Fiche.” Ina dhiaidh
sin díreofar ar chúrsaí polaitíochta
agus eacnamaíochta.

Labhróidh Dan O’Brien,
eagarthóir eacnamaíochta an Irish
Times, ar “An Eoraip, an daon-
lathas agus rathúnas i ré na
géarchéime” agus labhróidh an
ceardchumannaí agus ball de
Choimisiún Bhanc Ceannais na
hÉireann, Des Geraghty, faoi
“Mhargaí ar mire”.

Déanfaidh Daniel Innerarity ón
eagraíocht Globernance, atá lon-
naithe in San Sabastien i dTír na

mBascach, plé ar “Nuálaíocht Pho-
laitiúil an Aontais Eorpaigh”.

Tabharfaidh comhfhreagraí an
Irish Times sa Bhruiséil, Arthur
Beesley, an léacht deireanach,
faoin méid atá i ndán don euro
agus don Aontas Eorpach. Beidh
“díospóireacht cruthaíoch” faoi
thodhchaí na tíre idir Fionnbarra Ó
Brolcháin, Theo Dorgan agus eile
ina dhiaidh sin. Cuirfear deireadh
leis an scoil samhraidh le dinnéar
agus siamsaíocht níos déanaí. Is
féidir tuilleadh eolais a fháil ag
www.fnag.ie.

Corn Ghael Linn buaite ag Gaelscoil an Mhuilinn

Katie McGreal

BHUAIGH foireann Ghaelscoil an
Mhuilinn sa Mhuileann gCearr
Corn Ghael Linn ag Féile Peile
Ghael Linn 2012 don tríú bliain as a
chéile. Bhí an fhéile ar siúl i
nGaeltacht Ráth Chairn, Co. na Mí,
ar an gCéadaoin agus an Déardaoin
seo caite. 

D’imir Ghaelscoil an Mhuilinn i
gcoinne fhoireann Ghaelscoil Uí

Riada i gCill Dara sa chluiche
craoibhe. An scór deireadh a bhí
ann ná 1-11 le 2-4. Bhí áthas an
domhain ar lucht tacaíochta na
scoile agus ar a múinteoir, Dara
Feirtéar. 

Ghlac captaen na foirne, Simon
Carr (mac leis an bpeileadóir iom-
ráiteach Tommy Carr ), leis an
gcorn ó riarthóir an chomórtais,
Seán Ó Ceallaigh, Gael Linn. 

Ghlac ocht bhfoireann páirt i

bhFéile Laighean i mbliana. B’shin
iad Gaelscoil Phort Laoise; Gaelscoil
an Mhuilinn, An Muileann gCearr;
Gaelscoil Cheatharlach; Gaelscoil
Éanna, An Uaimh; Gaelscoil Uí
Riada, Cill Choca; Gaelscoil Chill
Dara;  Scoil Santain, Tamhlacht,
BÁC agus Scoil Uí Ghramhnaigh,
Ráth Chairn. Foirne measctha de
naonúr a bhí sa chomórtas agus bhí
orthu ceathrar cailíní , ar a laghad, a
chur chun páirce i gcónaí.  

Peileadóirí óga Ghaelscoil an Mhuilinn, An Mhuileann gCearr, a thug leo Chorn Ghael Linn don tríú bliain as a
chéile ag Féile Peile Laighean Ghael Linn i Ráth Chairn le déanaí.

Bogfar seachtar atá ag fáil cúraim fhadthéaramaigh ó Ospidéal Cheantair
Ghuaire. Grianghraf: Kevin Higgins faoi Cheadúnas Creative Commons.

Scéalta 
Chorca Dhuibhne 
Breandán Mac Gearailt 

Cúrsaí Caide na
Gaeltachta 
NÍL a fhios ag duine an dtug an
‘scrúdú coinsiasa’ a bhí ag baill de
Chumann CLG na Gaeltachta an
tseachtain seo caite misneach dóibh
ar an nDomhnach seo caite. 

Ní raibh ach trí neomat fágtha sa
chluiche idir id féin agus Cill
Chuimín, i gCill Chuimín agus bhí an
Ghaeltacht seacht chúilín chun
deiridh,  0 – 14 V 0 - 7. 

Ansan fuair Dara Ó Sé cúilín don
nGaeltacht. Díreach ina dhiaidh sin,
fuair Colm Ó Muircheartaigh báire as
cic phionóis agus in am breise fuair
Jimí Mac Gearailt báire eile. Roin-
neadar na pointí 2- 8 V 0-14. 

Beidh an Ghaeltacht ar a dtriail in
aghaidh Thairbeart seachtain ón
Satharn, an 2ú lá de Mheitheamh i
nGallaras. Cén fáth ná fuil siad ag
glacadh páirt i gcomórtas Peile na
Gaeltachta? Nílid, mar bhuaigh an
Daingean orthu. Bhuaigh an
Daingean an tseachtain seo caite ar

Chrócaigh Chill Airne, curaithe an
chontae anuraidh , mar sin má
éiríonn leo foireann maith a bhreith
leo go Tír Chonaill, beidh sé deacair
an bhearna a bhaint díobh.                   

Ráiseanna
Bhéal Bán
BEIDH Ráiseanna capall Bhéal Bán
ar siúl i mbliana ar an 10ú
Meitheamh. Is ráiseanna aon lae a
bheidh ann i mbliana. Anuraidh bhí
na ráiseanna i dtús an Mheithimh
agus beartaíodh den chéad uair ar
dhá lá ráiseanna mar go raibh
deireadh seachtaine fada ann.
Braitheann dáta na ráiseanna cuid
mhaith ar an dtaoide. Anuraidh bhí
ard-aimsir ann, ach bhí daoine den

tuairim gur thosnaigh na ráiseanna
róluath. Ní fhanann taoide le haon
duine. Dúirt urlabhraí ón gcoiste go
bhfuil siad ag siúil le hard-lá agus iad
ag guí go mbeidh an ghrian ag tait-
neamh, “rud a bhíonn againn de
ghnáth Lá na Ráiseanna,” ar sé. Ní
oirfeadh dhá lá i mbliana, dar leis,
“ach beidh oiread lae agus bliana,
d’fhuinneamh agus de spórt againn
ar Thrá Béal Bán ar an deichiú lá de
Mheitheamh”. Duaischiste? “Tá ocht
rás aontaithe againn fé láthair,” ar sé.
Tá siad an-sásta leis an dtacaíocht
airgid áitiúil ón ngnáthphobal agus
gnónna áitiúla. ”Tá,” ar sé, “an trá ar
fheabhas agus tá súil againn go
mbeidh na ráiseanna agus an aimsir
amhlaidh.”

Le déanaí tá daoine bainteach le
Coiste na Ráiseanna agus go leor den
bpobal áitiúil ag éileamh go dtóg-
fadh an Chomhairle Contae an sean-

chainéal suiminte atá briste as an
tslí. Ais éalaithe uisce ab ea é d’ab-
hainn, ‘An Sileadh’. 

Tá an scéal curtha fé bhráid na
Comhairle ach níl aon fhreagra fach-
ta fós,  ach d’fhéadfadh an chonsta-
ic, a meastar atá baolach do chapaill
agus do dhaoine, a bheith glanta as
an tslí, sula mbeidh na ráiseanna
ann.

Fir Chorca
Dhuibhe le
seoladh chuig
Gaeltacht na
hAlban 
TÁ an fear scéalta, fear mara, fear
pinn agus an file, Dónal Mac an
tSíthigh ó Bhaile Eaglaise á réiteach
féin do thuras mara. Tá Dónal agus a
chairde ag  súil le cur chun farraige
an tseachtain seo ó Aontroim.
Rachaid anonn go Reachlainn agus
as san go hOilean Í. Tá súil acu a
bheith ann ar an 9 Meitheamh le
Féile Cholm Cille a chomóradh. Mar
is gnách, beidh go leor turas agus
eachtra ag baint le turas Dhónail.

“Lasaigí coinneal dúinn ar an
naoú lá fichead, [lá a seolta treasna
Shruth na Maoile] go mbeam ábalta
cur chun farraige agus tús a chur
lenár dturas.” Ní hé seo a chéad
thuras ar Oileáin na hAlban ag
Dónal. “Bhaineas ard-shásamh as an
dturas deireanach a bhí againn i
nGaeltacht na hAlban,” ar sé. San am
céanna, tá Dónal ar dhuine acu siúd
atá ag réiteacht  scannáin uair an
chloig faoi bhean ó Pharóiste an
Fhirtéaraigh a  dhein gaisce, blianta
fada ó shin. Shiúl sí 1,000 míle slí go
dtí Nua-Eabhrac aniar trí Mheiriceá
agus a páiste beag d’iníon ar a drom
aici. Chaith sí tamall ansúd ag obair
le hairgead a chnuasach do chostas
an bháid. Chuaigh sí abhaile agus ní
loitfeam a thuilleadh don scéal ort.
Deirtear liom gur scéal éachtach é a
d’eascair as shaol dhuine as an
ngnáth.   

€69 atá le caitheamh ar an N86

Ard Dioplóma i Léiriú Teilifíse

ar fáil i nGaeltacht na Rinne  agus Port Láirge 2012
i gcomhpháirtíocht le Nemeton Léiritheoirí Teilifíse, Údarás na Gaeltachta

agus Institiúid Teicneolaíochta Phort Láirge

Is cúrsa lánaimseartha bliana é seo dóibh siúd atá ag iarraidh scileanna       teil-
ifíse agus digiteacha a fhoglaim.

Tá an Ard Dioplóma bunaithe ar obair phraicticiúil agus tugann an cúrsa deis
duit saineolas a bhaint amach ar na scileanna riachtanacha ins na meáin chu-
marsáide agus na meáin margaíochta digiteacha m. sh; fís, fuaim, stiúrú agus
eagarthóireacht (Final Cut Pro) & srl. 

Riachtanaisí Iontrála: 
• Cáilíocht leibhéal 7 nó níos airde. 
• Gaeilge ag leibhéal tuisceana agus comhrá. 

• Glacfar le hiarratais ó dhaoine gan na cáilíochtaí thuasluaite, ach go bhfuil
taithí oibre acu sa tionscal  agus an cumas cuí Gaeilge. Déanfar measúnú ar
iarratais mar seo ó chás go cás. Gach eolas ar an gcúrsa agus foirmeacha iar-
ratais ar fáil ó: Nemeton TV, An Rinn, Co. Phortláirge 

Teil: 058-46499                    R-phost: blaithin@nemeton.ie 
Suíomh gréasáin:      www.wit.ie               www.nemeton.ie

LEANANN an chlibirt cainte fén
airgead, €69m atá le caitheamh ar
bhóthar an N86, ón gCam go dtí an
nDaingean. 

Dar leo siúd atá ina choinne go
loitfidh sé grástúlacht na timpeal-
lachta agus tionscail na
turasóireachta, agus go gcruthóidh
sé fadhbanna  mí-ádhmharacha
d’fheirmeoirí a mbeidh an bóthar
ag dul trína dtailte. 

Deir siad go bhfuil sé i gceist
cosán do rothair a fhorbairt. Mheas
bean ó Lios Póil gur beag duine a
bheadh sásta a bheith ar chonair
rothar ar bhóthar mór mar go
mbeidís ag slogadh deataigh nimh-
neach gluaisteán, go mór mór sa
tsamhradh. 

“Ní hé a haon ag an gComhairle
praiseach a dhéanamh,” ar sí, “ná
an ceann deireanach. Tá,”  ar sí,
“bóthar beag ón nDaingean soir
lastuas do Lios Pól go Abhainn an
Scáil. Tá mionbhóithre eile a thab-
harfadh gan dua go dtí an gCam tú
agus aon duine ná feiceann san, tá
sé  ar phláinéad eile. 

“Is dócha go bhfuil ceart dá
gcuid féin acu siúd atá ag moladh
malairt conair do  rothair,” arsa
bean ó Fhionn Trá, “ach iad siúd a
thaistealaíonn isteach agus amach

go Trá Lí chun oibre, is tabhartas
an fhorbairt a bhainfidh castaíocha
síoraí as an mbóthar.” Níl á spal-
padh acu siúd atá ina choinne, ach
raiméis agus fastaoim, dar léi. 

Baill de chlubanna Óige-Ógras Thrá Lí agus Michíl Uí Chiosóg in Inis ag baint suilt as a lá le  'Kilcornan Karting' agus
sa pháirc áitiúil i Luimneach Thiar ar an Satharn seo caite. 

Creimeadh
Farraige i
gCuan an
Daingin
FÉ láthair tá scrúdú ar tí tosnú ar
chreimeadh farraige agus ar
chumhacht na dtonn i gCuan an
Daingin. 

Beidh an chéad sprioc i Ros Bei-
the agus an dara sprioc i gCorca
Dhuibhne. Tá comhlacht Gearmá-
nach ag cur airgead trom ar fáil don
iarracht atá fé stiúir COC. 

Fear óg ó Ghaeltacht Uíbh
Ráthaigh, Mícheál Ó Sé, an príomh-
innealltóir. Is gearr go mbeidh céim
PhD á bhronnadh ar an bhfear óg
seo as na Ceanna. 

Meastar gur obair í seo a bhí á
éileamh ag go leor díobh siúd a
bhfuil suim acu i bhfuinneamh na
dtonn agus i gcreimeadh talún, rud

atá ag cruthú fadhbanna móra ar
fuaid an chuain, go mór mór in
áiteanna mar Ros Beithe, Inse, Cúl
Dorcha agus Dún Chaoin.  

Is beag cainte
ann 
fén Reifreann
CHUALA fear an lá cheana á rá go
mbeadh póstaeir i leith an reifrinn
ar fuaid na tíre acu. 

Ach an riach dath do mhana ná
póstaeir atá le feiscint sa cheantar ó
Fhine Gael, Fianna Fáil ná páirtí An
Lucht Oibre. 

Tá póstaeir ghlinn ghlasa agus
bán ar fuaid na Gaeltachta ag Sinn
Féin agus gach a bhfeaca as Gao-
lainn, sin ó Chuas an Bhodaigh go
Dún Chaoin. 

Chuala go raibh ceann Béarla i
bparóiste Fionn Trá ag Ard an
Bóthair ach n’fheaca-sa fós é. Is
beag cainte atá fén reifreann seo
agus ní fheaca fiú duine amháin ag
stocaireacht. 

Is léir go bhfuil na páirtithe ag
braith ar na meáin agus in go leor
cásanna ná fuil an fonn ceart ar
scata dul ó dhoras go doras. Deirtear
go bhféadfadh go leor daoine
fanacht aige baile ach ní déarfainn
san sa cheantar seo. “Is trua,”  arsa
feirmeoir ón gCill liom, “ná cuirtear
i bhfeidhm an dlí atá san Astráil, go
gcuirtear fíneáil orthú siúd ná
gcaitheann a vóta.” 

Dar leis go mbeidh tionchar mór
ar go leor feirmeoirí ag an dtreoir a
thug ceannasaíocht Chumann
Feirmeoirí Éireann ag moladh
d’fheirmeoirí guth a chaitheamh ar
son an reifrinn. Bhraithfeá san i
measc feirmeoirí a bhí in aghaidh an
reifrinn nó cuid acu siúd ná raibh
aon rogha ná cinneadh déanta acu.

Nótaí Uíbh Ráthaigh 
Comhluadar
BEIDH grúpa Comhluadar Uíbh
Ráthaigh ag teacht le chéile arís ar
an Sathairn an 26 Bealtaine – Pic-
nic as Gaeilge a bheidh ar siúl an
uair seo! Déan teangmháil leis an
gComhchoiste 9474888 nó féach
ar www.uibhrathach.ie (nuacht)
le haghaidh eolais.

Campaí Samhraidh
BEIDH 7 gcampa samhraidh á rith
i mbliana ag an gComhchoiste i
mBaile an Sceilg, ar an Dromaid, i
nDoire Fhíonáin, ar an gCaladh
agus san Fhaill Mhór.
Foirmeacha agus eolas ar fáil ón
gComhchoiste 9474888 agus
www.uibhrathach.ie (faoi ‘An
Ghaeilge & Cultúr’).  Tá éileamh

iontach léirithe ar na campaí
cheana féin – déan teangmháil go
luath chun d’áit a chinntiú!

Cúrsa Gaeilge don
Teastas Sóisearach
BEIDH cúrsa Gaeilge a mhairfidh
coicís ar siúl ag an gComhchoiste
ón 18 Meitheamh  dírithe ar
scoláirí a bheidh ag dul isteach sa
2ú agus sa 3ú bhliain.   Tá 40% de
marcanna sa Ghaeilge ag dul don
bhéaltriail anois agus cabhróidh
an cúrsa seo le scoláirí feabhas a
chur ar a gcuid Gaeilge labhartha.
Beidh bus ar fáil ó Chathair Said-
hbhín má bhíonn éileamh a
dhóthain ann dó.  Eolas ó
Choláiste na Sceilge nó ón
gComhchoiste ag 9474888.  

Patricia Ní Chonghaile    Comhordaitheoir Táirgíochta
patricia.nichonghaile@gaelsceal.ie

Tír Chonaill

McGee Group 
scriosta go
hiomlán
SCRIOSADH amach an
chomhlacht deireanach de
chuid Hughie McGee, fear gnó
aitheanta as Gaoth Dobhair ó
dhúchas. Ba é an Mac Aodha Group
a scriosadh. Bhíodh sé comhlacht ag
McGee tráth den tsaol ach tá siad
uilig scriosta amach anois, nó
scaoilte, nó i lámha glacadóra.
AMacC

Comhdháil
Fidléireachta
an Atlantaigh
Thuaidh in
Éirinn den
chéad uair
riamh
BEIDH Comhdháil Fidléireachta an
Atlantaigh Thuaidh (North Atlantic
Fiddle Convention) ar siúl in Éirinn
den chéad uair riamh i mbliana.
Beidh sé ar siúl in áiteanna éagsúla i
nDoire agus Dún na nGall ó 27
Meitheamh go dtí an 1 Iúil. 

Beidh neart imeachtaí  ceoil agus
damhsa ar siúl le linn na comhdhála. 

Stiúróidh an Dochtúir Matt Cran-
itch neart cainteanna le laochra
fidle,  ar nós Martin Hayes, Antóin
MacGabhann agus John Carty as
Éirinn, Pierre Schryer agus Andrea
Beaton ó Cheanada agus neart eile. 

Beidh club óige idirnáisiúnta ar
siúl le fidléirí as Albain, Ceanada
agus Éirinn. Déanfar neart ceardlan-
na agus seisiúin le linn na seachtaine
agus taispeánfar a dtallanna i seó ag
deireadh na seachtaine. 

Beidh céilí ar siúl i gCathair Dhoire
agus labhróidh Neil Rosenberg ag
comhdháil, ‘Ón gCos go Cluas’. Tá
clú ar Neil sa cheol Bluegrass agus tá
saineolas aige ar an mbéaloideas.
Labhróidh an fidléir, an Dochtúir
Alan Jabbour as na Stáit Aontaithe

ag an gcomhdháil seo freisin. 
Thosaigh Comhdháil Fidléireach-

ta an Atlantaigh Thuaidh in
Aberdeen na hAlban in 2001 le suim
a chruthú san fhidil mar uirlis ceoil
agus le háit lárnach a chruthú ina
bhféadfadh ceoltóirí casadh le
chéile. 

Tá tuilleadh eolais ar fáil ó
www.nafco2012.com nó 004 (0) 28
713 75134. KMcG

Doire 
Feis Charn
Tóchair 2012
TÁ síneadh ama ann d’iontrálaithe
atá ag iarraidh páirt a glacadh i
bhFeis Charn Tóchair, ar an 16
Meitheamh 2012 i gCo. Dhoire.

Beidh saibhreas cultúir agus tean-
ga na nGael a cheiliúradh ag Feis
Charn Tóchair go luath. Tá go dtí an 6
Meitheamh ag iontrálaithe le cur
isteach ar na comórtais i mbliana.
Beidh rannóga éagsúla san Fheis a
bheidh oiriúnach do dhaoine óga
agus do dhaoine fásta, idir fhogh-
laimeoirí na teanga agus cainteoirí
líofa, ceoltóirí aonair agus buíonta
ceoil. 

Seo an tríú bliain den fheis atá ag
fás agus tá lucht eagraithe na feise ag
súil le hos cionn 400 iontrálaí agus
scaifte mór chun tacú leis an lá.
Bronnfar duaiseanna airgid,
scoláireachtaí do chúrsaí Gaeltachta,
fáinní airgid agus óir ar na buaiteoirí.
Beidh Robert McMillan, Lynette Fay
agus Diarmaid Ó Maolchallann ón

Athbheochan Oileán Ghabhla 

Anton Mac Cába

TÁ athbheochaint ag tarlú ar
Oileán Ghabhla. Cuireadh naoi n-
iarrtas pleanála fá choinne for-
bairtí ar an oileán go Comhairle
Contae Dhún na nGall le hocht
mbliana anuas. Is le tithe a thógáil
nó a dheisiú na hiarratais.

Is ó Mhairéad Nic Shuibhne an
t-iarratas is déanaí, fá choinne tí
cónaithe agus dabhach

séarachais.
Bhí  daonra172 ar an oileán in

1911. 
Tháinig laghdú air thar na

blianta. D’aistrigh an chuid ba
mhó den phobal go tír mhór i lár
na seascaidí. 

Ní raibh cónaí buan ar an oileán
faoi na seachtóidí. Mhair cúrsaí
mar sin go cionn tamaill mhaith
de bhlianta. Dúirt Máirín Ní
Fhearraigh ó Comharchumann na

nOileán Beag gur thosaigh rudaí
ag tarlú ó lár na nóchaidí. 

“Bunaíodh an coiste forbartha,”
ar sise, “ansin cuireadh leic-
treachas isteach. Chomh luath
agus a tharla, thosaigh daoine ag
tógáil tithe, ag cóiriú tithe. Tá
pobal ann anois an chuid is mó
den bhliain. Is pobal beag é, thart
ar sheisear nó seachtar.” 

Dar léi go mbeidh méadú air
sin.

Tithe ar Ghabhla [PIC: LIAMFM]

ghrúpa Ioscaid. £2 an comórtas an
costas iontrála.

Tá bileog na Feise ar fáil ó An Carn.
Más mian leat tuilleadh eolais a fháil,
amharc ar líne www.ancarn.org nó
thig leat teagmháil a dhéanamh leis
an Oifigeach Forbartha Gaeilge,
Leonne Ní Loinsigh ag 028 7954 9978
nó ar leonne@ancarn.org. MNíT

Deisceart Uladh 
Múinteoirí 
ag teastáil!
TÁ coláistí samhraidh i gceantar an
Iúir agus Mhúrna ag lorg múinteoirí
Gaeilge d’imeachtaí don aos óg don
samhradh seo.

Tá  Coláiste Uí Fhiaich i gCoilleach
Eanach ag lorg múinteoirí ón 1 Iúil go
11 Iúil. Tá tuilleadh eolais ar fáil ó
Mary Caraher ar 028 3086 1627. Tá
Coláiste Bhoirche Íochtair in Áth na
Long ag lorg múinteoirí ón 3 Iúil go
dtí 7 Iúil. Tá tuilleadh eolais ar fáil ó
Caoimhe Ní Chathail ar 075 0042

8600. Tá Coláiste Bhlinne ar an
gCamloch ag lorg daoine ón 3 Iúil go
dtí 14 Iúil. Tá tuilleadh eolais ar fáil ó
Seán Fearon 078 7941 3477. Tá
Coláiste Lorcáin Uí Thuathail i
mBéal Leice ag lorg múinteoirí ón 23
Iúil go dtí 27 Iúil. Tá tuilleadh eolais
ar fáil ó Francis Murphy ar 077 3946
5354. Tá Coláiste Airt sa Mhullach
Bán ag lorg múinteoirí ón 9 Iúil go dtí
15 Iúil. Tá tuilleadh eolais ar fáil ó
Dhearbhla Bennett ar 079 0001 2435.
Tá Coláiste Áit Tí Chathail ag lorg
múinteoirí ón 16 Iúil go dtí 27 Iúil. Tá
tuilleadh eolais ar fáil ó Mairéad
White ar 028 4176 5859. Tá Coláiste
Dhroichead Mhaigh Eo ag lorg múin-
teoirí ón 6 Lúnasa go dtí 10 Lúnasa.
Tá tuilleadh eolais ar fáil ó Deirdre
Gribbin ar 077 3821 1170. Tá Coláiste
Shliabh gCuillinn i nDroim an Tí ag
lorg múinteoirí ón 24 Iúil go dtí 4
Lúnasa. Tá tuilleadh eolais ar fáil ó
Ciara McCoy ar 079 8029 4701.   

Caithfidh na múinteoirí a bheith
cáilithe agus Gaeilge líofa a bheith
acu. Bheadh sárscileanna i spórt,
ealaíne nó a leithéid ina gcabhair
mhór dóibh freisin.  KMcG

Northern Visions Slán ar feadh tamaill eile

Méabh Ní Thuathaláin 

TÁ faoiseamh ag teilifís pobail
Bhéal Feirste, NVTV, tar éis gur
éirigh leo maoiniú a chinntiú ar
feadh tamaill eile. 

Réiteach sealadach atá sa
mhaoiniú seo, áfach, a tháinig
chun solais mar gheall ar fheach-
tas achainí na heagraíochta agus
iarrachtaí a lucht tacaíochta.

Bhí an eagraíocht ealaíon faoi
bhagairt druidim le tamall anuas
nuair a tháinig deireadh tobann
leis an mhaoiniú ó Scáileáin
Thuaisceart Éireann (Northern
Ireland Screen). 

I ndiaidh cúig bliana de
mhaoiniú, rinneadh an cinneadh
nach raibh NVTV ag cloí leis na
critéir s’acu. Tháinig tuilleadh sri-
anta ar an eagraíocht nuair a diúl-
taíodh maoiniú ó Chomhairle
Ealaíon Thuaisceart Éireann ar an
bhunús céanna. 

Deir Ciarán Ó Brolcháin,
Feirsteach atá ag oibriú leis an
eagraíocht ar feadh dhá bhliain,
“Ba léir go raibh bearna polasaí
ann mar ní raibh NVTV ag titim
isteach in aon cheann de na ran-
nóga maoinithe.” 

Is ar an ábhar seo a chuaigh siad
i mbonn feachtais. 

“Oibríonn NVTV leis na pobail
áitiúla anseo i mBéal Feirste, leis
an phobal náisiúnach agus aon-
tachta ach ní amháin sin, tá obair
mhór déanta againn leis na pobail
mhionlaigh, ceoltóirí, ealaíontóirí
agus pobal na Gaeilge. Tuigeann
an pobal cé chomh tábhachtach is
atá an obair atá ar siúl againn,
tháinig beocht an fheachtais ó
phobal ilchultúrtha Bhéal Feirste,”
a deir Ó Brolcháin. 

Shínigh na mílte duine feachtas
ar líne ag léiriú a míshástacht le
Roinn Cultúir, Ealaíon agus Fóil-
líochta Thuaisceart Éireann  i

dtaobh druidim NVTV agus
d’éirigh leo. 

Deir Marilyn Hynman,
bunaitheoir NVTV, gur ábhar
dóchais é an méid tacaíochta a
fuair siad ó ghrúpaí agus ó
dhaoine timpeall na tíre. Tá
réiteach sealadach socraithe
anois, a chiallaíonn go mbeidh
siad ábalta leanacht ar aghaidh
lena chuid oibre ar feadh píosa
eile. 

Bhí fuinneamh an chomhlachta
dírithe ar an fheachtas seo le dhá
mhí anuas agus tá sí ag súil go
mbeidh siad ábalta díriú ar na
tionscadail éagsúla agus seirbhís
d’ardchaighdeán a chur ar fáil arís. 

Gabhann NVTV buíochas le
Comhairle Cathrach Bhéal Feirste,
Comhairle Ealaíon Thuaisceart
Éireann agus Roinn Cultúir,
Ealaíon agus Fóillíochta Thuais-
ceart Éireann a ghlac páirt san
cainteanna a tháinig ar an socrú. 

Scoláirí i mbun traenála ar scoil faisnéise a reáchtáil NVTV.

Ceoltóirí, scríbhneoirí agus gníomhaithe pobail as Gaoth Dobhair agus Rann na Feirste a bhí ar chuairt malartáin le hIonad Oideachais i nDún Éideann in Albain an deireadh seachtain seo caite.

Brídín Ni Mhaoldomhnaigh, Cailín Gaelach 2011, ag bronnadh bláthanna ar
Eibhlín Ní Cheanainn ó CLG Chloich Cheann Fhaola a bheas ag déanamh ion-
adaíochta do Dhún na nGall sa Chomórtas Naisiúnta Chailín Gaelach a bheas
ar siúl i nGaoth Dobhair le linn dheireadh seachtaine na Cincise.

[PIC: TOMÁS Ó CUIRREÁIN]

An Cloigtheach – Feidhm
cosanta nó clogaíochta?
Colm Ó Broin

I
S é an cloigtheach ceann de na
foirgnimh is tábhachtaí in
oidhreacht ailtireachta na
hÉireann. Meastar gur tógadh
os cionn 100 acu sa tír  agus tá

ar a laghad 20  fágtha atá slán nó
nach mór slán, roinnt acu atá 1,200
bliain d’aois. 

Bhí an Eaglais Cheilteach bunaithe
ar mhainistreacha, seachas deoisí
agus paróistí mar a bhí ar mhór-
Roinn na hEorpa, agus tógadh na
cloigthithe sna mainistreacha seo.

Tuairim a bhí i measc an phobail
leis na blianta ná go raibh feidhm
cosanta ag na cloigthithe -  go
ndeachaidh na manaigh i bhfolach
iontu agus iad faoi ionsaí ag na
Lochlannaigh. 

Luaitear cloigthithe in annála
éagsúla ó thús na meánaoise. Mar
shampla rinne ‘Gaill Átha Cliath’
loisceadh ar Chloigtheach Sláine in
946 de réir Annála Uladh agus ion-
saíodh cloigthithe san Iúr in 1058,
Mainistir Bhuithe in 1097 agus Ard
Mhacha in 1121.

An é cosaint an phríomhaidhm a
bhí leo mar sin?

Ní dóigh le Terry Barry, Ollamh
Ailtireachta Nua-Aoiseach i
gColáiste na Tríonóide, gur amh-
laidh a bhí cúrsaí.

“Ní bheadh mórán maitheasa leo
ar chor ar bith ó thaobh cosanta de,”
ar seisean. “Abraimis go raibh drong
mór saighdiúirí ag déanamh ion-
saithe ar chloigtheach, ní bheadh sé
deacair orthu an doras a bhriseadh
nó a dhó. Bheadh sé éasca go leor
acu dul isteach iontu. Dá gcuirfeadh
siad an bunleibhéal trí thine dhódh
sé na dréimirí agus na hurláir
adhmaid sna cloigthithe agus ar
ndóigh rachadh an deatach suas sna
túir ar nós simléir.”

Cén fáth mar sin go raibh doirse
na gcloigthithe suite os cionn leib-
héal na talún?

“D’fhéadfadh gur bealach a bhí
ann chun stop a chur le gadaithe
aonair, ach dá mbeadh grúpa mór
armtha ag iarraidh dul isteach iontu
ní stopfadh na doirse arda iad.” 

Dar le Barry, is cosúil gur fhás an
scéal faoin bhfeidhm cosanta in
éadan na Lochlannach toisc go
dtaitníonn scéalta corraitheacha leis
an bpobal.

“Ní mór cuimhneamh, áfach, gur
ionsaigh Éireannaigh cloigthithe

chomh maith agus nach rud a bhain
leis na Lochlannaigh amháin a bhí
ann.

“Bhí na mainistreacha san Eaglais
Cheilteach ceangailte le treibheanna
ar leith agus nuair a bhíodh cogadh
idir dhá threibh bhreathnaítí ar na
cloigthithe agus na mainistreacha
mar chuid de chumhacht an
fhreasúra agus d’ionsaítí iad dá réir.

“Mar shampla bhíodh sé ina
chogadh dearg go minic idir mainis-
tir Chluain Mhic Nóis agus mainistir
Bhiorra agus is iomaí uair a d’ion-
saigh siad a chéile, ionsaithe inar
maraíodh go leor daoine.”

“Ainneoin go raibh daoine
reiligiúnda i mbun cogaíochta lena
chéile, níl aon fhianaise ann gur
mhaígh siad go raibh ‘Dia ar a
dtaobh’, áfach.”

Teoiric eile atá ann ná gur
úsáideadh na cloigthithe mar thúir

faire, ach de réir an Ollaimh Barry tá
go leor acu lonnaithe in áiteanna nár
thug radharc maith ar an gceantar
máguaird, mar sin tá amhras ann an
raibh an fheidhm seo acu.

Cabhraíonn tuiscint ar an
nGaeilge leis an tseandálaíocht sa
chás seo. Cé nach bhfuil mórán brí le
sonrú san ainm Béarla, Round
Tower, tá ciall soiléir leis an ainm
Gaeilge.

“An míniú is follasaí atá ann ná
gur úsáideadh na túr mar chloigth-
ithe (belfrys). Chuirtí cloig i
spuaiceanna na séipéal ar an Mór-
Roinn ag an am ach ar chúis éigin
bhí na túir in Éirinn neamhspleách ó
na séipéil.”

Níor tháinig seandálaithe ar chloig
sna cloigthithe atá fós linn ach
luaitear iad i sliocht de chuid Annála
Uladh faoi ionsaí in 1020.

“Ard Macha uile go léir a loscadh

.i. an damhliag mór gona thuí de
luaidhe agus an cloigtheach gona
(lena) chloga.”

Fianaise atá ann a thacaíonn leis
an tuairim gur úsáideadh cloigthithe
chun glaoch a chur ar dhaoine a
theacht chun aifrinn.

“Tá teoiric ann gur truailliú ar an
bhfocal ‘clochtheach’ atá san ainm
reatha, ach i ndeireadh na dála is
ceist faoin rud is dóichí atá sa
mhíniú atá againn ar fheidhm na
bhfoirgneamh seo.”

Tá seans maith ann go mbaineann
éiginnteacht an phobail faoi fhei-
dhm na gcloigthithe leis an méid
ama atá imithe ó baineadh úsáid
astu.

“Tógadh an chuid is mó acu san
10ú-11ú aois ach tháinig meath orthu
ón 12ú haois ar aghaidh,” arsa Barry.

“Tar éis Shionad Chaisil ghlac an
eaglais in Éireann le struchtúr

eaglasta na Mór-Roinne. Tháinig
deireadh leis an Eaglais Cheilteach, a
bhí bunaithe ar mhainistreacha,
agus bunaíodh deoisí agus paróistí
ina n-áit.”

“As sin amach bhí cloig lonnaithe
sna séipéil agus sna hardeaglaisí
seachas i bhfoirgnimh neamh-
spleácha.”

Ina ainneoin seo, is siombal den tír
atá sa chloigtheach go fóill, mar
shampla tógadh ceann ag uaigh
Dhónaill Uí Chonaill sa 19ú hAois
agus ceann ag Messine na Beilige
mar ómós do dhaoine ó Éireann a
maraíodh sa Chéad Chogadh
Domhanda.

“Mar aon le hardchrosa, is iad na
cloigthithe na gnéithe ailtireachta is
sainiúla atá ag Éireann, mar sin tá
siad fíorthábhachtach ó thaobh
oidhreacht na tíre de,” arsa an tOl-
lamh Barry.

Is beag feidhm chosanta a bhí ag cloigthithe dar le seandálaithe.

Lios Tuathail ag súil leis na sluaite 

B
EIDH sluaite de scríbh-
neoirí agus de léitheoirí ag
tarraingt ar Lios Tuathail,
Ciarraí,  an tseachtain seo
chugainn do Sheachtain

na Scríbhneoirí. 
Osclóidh an tUachtarán, Micheál D.

Ó hUiginn, an fhéile go hoifigiúil ag
8in ar an gCéadaoin agus beidh neart
imeachtaí agus ócáidí ar siúl ón
gCéadaoin go dtí an Domhnach, 3
Meitheamh sa bhaile. 

Eagrófar neart turas siúlóide
litríochta le linn na féile. Ar an Déar-
daoin, tosóidh sé ag 11rn taobh
amuigh den Óstán ‘The Arms’ agus
déanfar turas timpeall an cheantair ag
léiriú na n-áiteanna agus na rudaí a
thug inspioráid do John B Keane agus
é ag scríobh. 

Clúdófar a áit bhreithe agus na
scoileanna inár d’fhreastail sé iontu.
Léifear cuid d’obair Keane amach le
linn na siúlóide freisin. Beidh siúlóid
eile in aice leis an bhFéil agus ceann
eile i Músaem Lartigue chomh maith
le cúpla ceann eile. Tá na siúlóidí uilig
saor in aisce é agus beidh fáilte roimh
chách. 

Cuirfidh  Grúpa Amharclan-
naíochta Lartigue agus  Daonghrúpa
Lios Tuathail seó ar siúl ag am lón an
lá céanna. léireofar neart saothair
éagsúla de chuid John B Keane. Léire-
ofar dánta, bailéid agus litreacha gre-
annmhara. Beidh Joe Stack ó RTÉ ina
láithreoir don oíche agus beidh Ais-
ling O’Sullivan ón Amharclann Druid
mar aoi speisialta. Beidh sé ar siúl san
Ionad Ealaíne agus Amharclainne St
John ag 1 i.n. Tá costas €8/10 air. 

Sa tráthnóna, beidh an tuairisceoir
spóirt agus an t-eagarthóir leabhar,
John Lanchester, ag labhairt leis an
scríbhneoir, Colm Tóibín san Óstán
‘The Arms’. D’fhoilsigh Tóibín an
cnuasach is déanaí dá shaothar, ‘New
Ways  to Kill Your Mother: Writers &
Their Families’ i mí Feabhra i mbliana
agus tá neart leabhar éagsúil scríofa
ag John Lanchester. Tosóidh an caint
ag 4.30in agus beidh costas €12/15
isteach. 

Eagrófar turas liteartha tithe táb-
hairne an tráthnóna sin ag 8in. Rach-
far go dtí na tithe tábhairne cáiliúla
agus cinn nach bhfuil chomh cáiliúil
ar an mbhaile le linn an turais agus
beidh neart siamsaíochta le feiceáil ón
ngrúpa drámaíochta ó Mhainistir na
Féile freisin. Casfaidh an grúpa le
chéile ag 8in taobh amuigh den Óstán
‘The Arms’ agus tá fáilte roimh chách.     

Ag an am céanna, beidh an fuirseoir
Meiriceánacha le Gaeilge, Des Bishop,
ag labhairt le Billy Keane faoina chéad
leabhar, ‘My Dad was nearly James
Bond’. Leabhar é seo atá bunaithe ar
sheó grinn Des agus é scríofa ag Des
agus a athair, Mike. Ba mainicín agus
aisteoir é Mike sula raibh clann aige,
ach nuair a bhí an chlann aige, thug sé
suas é le bheith ina athair agus ina
fhear chéile maith. Labhróidh Des
faoin leabhar greannmhar seo san
Óstán ‘The Arms’ ag 8.30in agus
beidh táille €12/15 isteach.  

Labhróidh painéil de shaineolaithe
ar chúrsaí foilsitheoireachta ar an
Aoine. Tabharfar moltaí don slua
faoin mbealach le gníomhaire a fháil
agus rudaí a chur i gcló. Beidh cúigear
ar an bpainéal, Vanessa Fox O’Lough-
lin, bunaitheoir na hiris náisiúnta
d’acmhainní scríbhneoirí ar líne,
www.writing.ie, Simon Trewin atá ag
obair sa rannóg foilsitheoireachta ó
1993, Faith O’Grady atá ina
gníomhaire leis an ngníomhaireacht
Lisa Richards i mBaile Átha Cliath.
Bhunaigh sí an roinn liteartha sa
chomhlacht in 1998. Beidh Ciara
Doorley, stiúrthóir eagarthóireachta
(editorial director) in Hachette Ire-
land, comhlacht foilsitheoireachta ó
2007 agus John Walsh, bunaitheoir
Doire Press a chuireann dánta agus
scéalta ficsin i gcló ann freisin. Beidh
an plé seo ar siúl san Ionad Plaza ag
2in agus beidh costas €10/12 isteach. 

Labhrófar faoin bpróiseas scríbh-
neoireachta chruthaitheach san Ionad
Ealaíne agus Amharclainne St John’s
ag 4.30in. Is í Christine Dwyer Hickey
an duine a bheidh i bhfeighil na
hócáid seo. Tá duaiseanna faighte aici

do na leabhair agus gearrscéalta atá
scríofa aici. Tá a leabhar is déanaí,
‘The Cold Eye of Heaven’ ar an ngear-
rliosta den duais, Leabhar na Bliana le
Hughes and Hughes agus i gcomhair
na duaise, Úrscéal na Bliana leis an
Kerry Group. Beidh costas €10/12 ar
an imeacht seo. 

Cloisimid ón scríbhneoir agus
déantóir cláir faisnéise, Manchán
Magan, le linn cainte ar scríbh-
neoireacht taistil . Labhróidh Mary
Russell, atá i ndiaidh an-chuid taistil a
dhéanamh sa tSiria in éineacht le
Brendan Harding, an scríbhneoir tais-
til neamhspleách, an t-údar agus an
craoltóir freisin. Beidh siad san Ionad
Plaza ag 6in agus beidh costas €10/12
air. 

Beidh Blas na Gaeilge ar siúl san
Ionad Plaza an tráthnóna céanna ó
8in. Cloisfimid Gaeilge na hÉireann
agus na hAlban meascadh le chéile ag
an imeacht seo i bhfoirm ceoil,
amhráin agus filíochta. Táthar ag iar-
raidh nasc a chruthú idir an dá
chultúr agus an nasc sin a chothú
agus a láidriú. Beidh Gabriel Fitzmau-
rice mar fear an tí don oíche  Clois-
fimid saothair ó Rody Gorman, as
Baile Átha Cliath ach atá ina chónaí ar
Oileán Sgitheanach (Isle of Skye)
anois. D’fhoilsigh sé bailiúchán
filíochta i mBéarla, Gaeilge agus i
nGaeilge na hAlban darbh ainm,
‘Ceangailte’ agus ‘Beartan
Briste/Burstbroken Judge-
mentshroudloomdeeds’ in 2011.
Beidh an file agus an scríbhneoir,
Caitriona Lexy Campbell ó Oileán
Leódhais (Isle of Lewis) i láthair
freisin. Déanfaidh Colmcille urraíocht
ar an imeacht sin. Beidh costas €8/10
air. 

Beidh ‘The Watchman’ ar an stáitse
in Amharclann St John ag 1in ar an
Satharn. Taispeánann sé oíche
dheireanach fir faire agus é ag
smaoineamh siar ar a shaol oibre agus
na rudaí a chonaic sé agus na daoine

ar chas sé leo thar 37 bliain ag obair
ann. Bhí sé ar an stáitse den chéad
uair in 1988 agus beidh Ronan Wilmot
mar fhear faire. Beidh costas €8/10
isteach.  

Beidh ceolchoirm mhór leis na
Dubliners ar siúl ar an Satharn le ceil-
iúradh a dhéanamh ar an ngrúpa atá
50 bliain ar an bhfód. 

Beidh neart neart imeachtaí eile ar
siúl le linn na féile agus an-chuid
imeachtaí éagsúla do pháistí freisin.
labhróidh an cartúnaí Jeremy Strong
maidin Dé hAoine agus beidh rang
damhsa ann le drumaí de ghasúir.
Insíodh Roisín Meaney neart scéalta
dóibh freisin. 

Cuirfear ceardlanna filíocht,
úrscéalta agus scríobh gearrscéalta ar
siúl freisin, in éineacht le ceardlanna
ar scríbhneoireacht amhrán, taistil
agus scríbhneoireacht don scáileán.
Clúdófar neart ábhar eile le linn na
gceardlanna chomh maith. Mairfidh
na ceardlanna uilig 3 lá agus beid
costas €175 orthu. Caithfear áit a chur
in áirithe do na ceardlanna uilig trí
ghlaoch a chur ar 068 21074. 

Tá tuilleadh eolais faoi Sheachtain
na Scríbhneoirí agus Féile na bPáistí

ar fáil ar www.writersweek.ie. 

Cúlra
Seo an 41ú bliain as a chéile a bhfuil
Seachtain na Scríbhneoirí ar siúl i Lios
Tuathail. Chuireadar tús leis in 1970 le
ceiliúradh a dhéanamh ar na scríbh-
neoirí cáiliúla a rugadh agus a tógadh
an mbaile, John B Keane, Bryan Mac
Mahon, Brendan Kennelly agus Mau-
rice Walsh ina. 

Thosaigh na ceardlanna in 1971
agus ó shin, roinn neart scríbhneoirí a
dtaithí agus scileanna féin leis na slu-
aite. 

Tá Colm Tóibín ina uachtarán ag an
bhféile ó 2006. 

“De gnáth, tagann idir 10,000 agus
15,000 duine go dtí an bhféile,” a deir
Máire Logue atá ag obair leis an
bhféile, “agus tá 1500 páiste cláraithe
linn faoi láthair le páirt a ghlacadh i
bhFéile na bPáistí.”

Tá an-suim ag daoine sna hagal-
laimh le Germaine Greer agus Mau-
reen Gaffney a bheidh ar siúl ar an
Satharn, dar le Máire, agus tá an-dúil
acu sa phainéal faoi fhoilsitheoireacht
atá thuasluaite.  

Amharcann Katie McGreal chun
tosaigh ar Sheachtain na Scríbhneoirí
(Writers’ Week), Lios Tuathail, 2012

Marty Mulcahy ó Bhaile Átha Cliath ag seoladh Sheachtain na Scríbhneoirí, Lios Tuathail. 

Chuid den slua a bhí i Lios Tuathail don tseachtain an t-am seo anuraidh. 

Des Bishop, a labhróidh faoina
chéad leabhar, 'My Dad was nearly
James Bond' le linn na seachtaine. 

Manchán Magan, a labhróidh faoi
scríbhneoireacht taistil le linn na
seachtaine. 

TEILIFÍS agus RAIDIÓ
Le Katie McGreal

Féach ar Éist le

TG4: Mobs Mheiriceá 
Insíonn an clár seo scéal
John ‘Cockeye’ Dunn a
rinne slad i Nua-Eabhrac
sna fichidí. Tá an scannán
cáiliúil,  ‘On The Water-
front’ ó 1954 bunaithe ar
Dunne. Cuireadh chun báis
sa deireadh é i bpríosún
Sing Sing i Nua-Eabhrac.
Dé hAoine @ 11.35in. 

TV3: Tonight With Vincent
Browne
Pléifidh Vincent scéalta
nuachta, eacnamaíochta,
spóirt agus aon rud eile atá
i mbéal an phobail le
painéal d’iriseoirí agus de
shaineolaithe ar thopaicí
áirithe le linn an chláir seo.
Luan go Déardaoin @
11in. 

RTÉ Raidió a haon:
Conductor – Noel
Kelehan
Is clár ómóis é seo
don stiúrthóir ceoil,
Noel Kelehan, a
rinne an-chuid oibre
don Eoraifís ó 1966
go dtí 1998.
Labhróidh a theagh-
lach, a chairde agus
a chomhghleacaí
faoi le linn an chláir
seo. Dé hAoine @
7.30in. 

RTÉ a hAon: 
Documentary on One:
Welcome to Holland
Insíonn an clár seo
scéal Grace Harper,
cailín óg le riachtanais
speisialta a bhog ó
scoil do riachtanais
speisialta go dtí bun-
scoil náisiúnta, áit a
bhfuil sí ar an aon
dalta ann atá i
gcathaoir rothaí.
Sathairn @ 6in. 

RTÉ Raidió na Gaeltachta:
An Chraobh ar an bhFál
Pléifear saol agus saothar
an aisteora, Siobháin Nic
Cionnaith, ar chlár na
seachtaine seo. Bhain sí clú
agus cáil amach in Éirinn le
hAmharclann na Main-
istreach agus go
hidirnáisiúnta, ar stáitse
agus i scannáin. Dé Domh-
naigh @ 1.15in. 

Raidió na Life: Bosca 106
Pléann Diarmuid Ó Mathú-
na neart rudaí áirithe lena
aíonna speisialta ar an gclár
irise seo, ó chúrsaí ceoil,
teilifíse agus scannáin go
dtí spórt agus cúrsaí reatha.
Má tá tú ag iarraidh go
bpléifí ábhar ar leith, téigh i
dteagmháil leo ar
bosca@raidionalife.ie.
Gach Aoine @ 8in.

Grace Harper in éineacht lena
tuismitheoirí

Noel Kelehan

Tá ag éirí go maith leis an
scéim gearrscannán - ‘Scéal’
TÁ taifead déanta ar thrí ghearrscan-
nán tríd an scéim gearrscannán,
‘Scéal’, go dtí seo agus tá trí cinn eile
fós le déanamh. 

Tá an stiúrthóir, Cathal Ó Cuaig, ag
déanamh taifeadadh ar a scannán
féin, ‘Síle’, timpeall cheantar an
Spidéal an tseachtain seo. 

Scéal é seo atá bunaithe ar an sean-
scéal ‘Oscailte an Tuama’ agus
insíonn sé scéal cailín a bhfuil an-
chuid ag tarlú ina saol agus tá uirthi
dul i gcleachtadh air. Scríobh Séamus
Moran an script agus chaith Cathal
roinnt mhaith ama ag obair air freisin. 

Síleann Cathal go bhfuil “triantán
an-deas idir na trí
phríomhcharachtar”. Sin an rud is mó
a thaitníonn leis faoin script. An
príomhrud a bhfuil sé ag súil leis ón
tréimhse taifeadta agus ón scéim ná
go mbeidh an scannán go maith ag an
deireadh. 

Rinne Luke McManus taifead ar a
scannán, ‘Bás Artó Leary’, sa Spidéal,
i gCasla agus i gCathair na Gaillimhe le
déanaí agus bhain sé an-taitneamh as,
cé go raibh sé deacair dó ó thaobh na
Gaeilge de, “ach tá mé ag éirí níos
fearr,” a deir sé liom le linn agallaimh

lánGhaeilge. 
Scéal atá bunaithe ar an dán

‘Caoineadh Airt Uí Laoghaire’ a
scríobhadh san ochtú haois déag is ea
an gearrscannán seo. Chuir an scríbh-
neoir, Manchan Magan, rudaí níos
nua-aimseartha leis. Beidh neart fola,
collaíochta agus drugaí le feiceáil ann.   

“Tá sé iontach deacair seansanna
mar seo a fháil,” a deir Luke faoin
scéim. Chuir sé isteach air anuraidh

agus níor éirigh leis agus bhain sé tri-
ail as arís i mbliana.

“Bhí mé an-sásta nuair a dúirt Cia-
rán (Ó Cofaigh) liom go raibh sé
agam,” a deir sé.

Rinne Brendan Murray, stiúrthóir
an scannán ‘Sodar’, a chuid scanná-
naíochta cheana agus tá sé i mbun
eagarthóireachta anois. Scríobh Mari-
on Ní Loingsigh an script faoi bheirt
atá faoi bhrú airgid de bharr an chúlú

eacnamaíochta agus tá siad ag lorg
infheisteora dá ngnólacht.   

“Ní scéal nua é,” a deir Brendan,
“ach sílim go bhfuil sé déanta go han-
mhaith.”

Rinne an stiúrthóir, Niall Fallon,
taifead ar an scannán atá aige féin, ‘An
Gadaí’, an tseachtain seo caite. Is í
Medb Johnstone scríbhneoir an scan-
náin seo atá bunaithe ar ‘An Gadaí’ le
Pádraig Mac Piaras. Insíonn sé scéal
cailín a mbíonn uirthi rud éigin a
ghoid dá deirfiúr atá tinn sa bhaile.
Rinneadar an taifead sa Spidéal agus
d’éirigh go maith leo, dar le Medb. 

Tá Medb iontach sásta leis an scéim
freisin.

“Níl aon deiseanna eile mar seo ar
fáil do scríbhneoirí agus stiúrthóirí,” a
deir sí.   

Tá an gearrscannán, ‘An Pairtnéir’,
á stiúradh ag Colm Bairéad agus scrío-
fa ag AnnMarie Flanagan sa scéim
chomh maith leis an ngearrscannán,
‘Eoinín na nÉan’ le Seán T Ó Meallaigh
atá á stiúradh ag Tom Ó Súilleabháin. 

Tá stiúrthóirí fótagrafaíochta a
bhfuil an-chuid taithí acu ag obair ar
na gearrscannáin seo, ina measc Cia-
rán Tanham a d’oibrigh ar Raw ar RTÉ

agus Suzie Lavelle a bhfuil an scannán
‘The Other Side of Sleep’ déanta aici.
Tá Réamonn Mac Donnacha as Ros an
Mhíl i gConamara ag obair le Cathal
faoi láthair. Rinne sé ‘Seit in Ibiza’ le
TG4 cheana. Tá Brian Shanley, a rinne
‘Love’s Unending Legacy’, Fergal
O’Hanlon a rinne ‘Yu Ming is Ainm
Dom’ agus Ken Byrne a rinne ‘War of
the Buttons’ ag obair ar an scéim
freisin. 

Bíonn 5 lá taifeadta ag gach grúpa
agus ina dhiaidh sin, déantar an
eagarthóireacht air. Beidh na
gearrscannáin 25 nóiméad in fad agus
beidh siad le feiceáil ar TG4 nuair a
bheidh siad críochnaithe. 

Fuair na scríbhneoirí agus na
stiúrthóirí an-chuid tacaíochta agus
cabhrach le linn na scéime. Bhí ceard-
lann scríbhneoireachta ar siúl i mí
Dheireadh Fómhair seo caite agus bhí
ceardlann stiúrthóireachta ar siúl san
Aibreán. Fuaireadar uilig deis moltaí a
fháil ó shaineolaithe agus daoine a
bhfuil an-chuid taithí acu sna réimsí
éagsúla den scannánaíocht.

Tá an scéim maoinithe ag an Údarás
Craolacháin,TG4 agus Gréasán na
Meán. 

Eamonn de Norradh, Tom Sullivan agus Tom Collins le linn na ceardlainne
stiúrthóireachta sa Spidéal a d'eagraigh lucht Scéal.

NUACHT Litríochta
Le Meadhbh Ní Eadhra

BEIDH ócáid liteartha eile ar siúl i
mBaile Átha Cliath, in Ionad
Eaglais Úinitéireach Bhaile Átha
Cliath, ar an Satharn 9 Meitheamh
ar 6in. Beidh ceathrar scríbhneoirí
ag léamh as saothar a coimisiú-
naíodh go speisialta, sa Ghaeilge
agus sa Bhéarla, ar théama na
scríbhneoireachta féin, ina measc
Éilís Ní Anluain a bhfuil an chéad

úrscéal uaithi díreach foilsithe,
Filleann Seoirse; an t-úrscéalaí

agus drámadóir Darach Ó
Scolaí, ar bhuaigh úrscéal
móréilimh leis, An
Cléireach, duais mhór
Oireachtais sa bhliain

2007 agus Gradam Uí Shúilleab-
háin an bhliain dár gcionn. Ina
dteannta siúd beidh Kevin Power,
duaiseoir an Rooney Prize, údar
Bad Day at Blackrock,, scéal a
shainmhíníonn a ghlúin, dar le
Frank McGuinness, agus an file
Leontia Flynn, duine a seasann a
saothar amach i ngeall ar na
scileanna véarsaíochta agus an
úrmhaireacht ann. Is é coimeádaí
na míreanna seo ná Liam Carson,
Stiúrthóir IMRAM, i gcomhar le
Liam Browne, Stiúrthóir Fhéile
Scríbhneoirí Bhaile Átha Cliath.
Beidh costas €10/€8 ar thicéid don
ócáid seo.

IMRAM ag féile scríbhneoirí Bhaile Átha Cliath
Comóradh ar Bhaile Átha Cliath
faoi Scáth na hOíche

Is seó speisialta dátheangach
ilmheánach é ‘Baile Oíche: An
Tionscadal’ a dhéanann ceil-
iúradh ar thírdhreacha na hard-
chathrach istoíche. Beidh an seó
sainiúil seo ar siúl in ‘The Work-
man’s Club’ ar an gCéadaoin 6
Meitheamh ar 8.30in. Beidh
saothar nua le ceathrar filí á
choimisiúnú agus iad ag freagairt
d'íomhánna ó na grianghrafadóirí
Jim Berkeley agus Mark Granier.

Déanfaidh Margaret Lonergan a
cuid féin de na híomhánna sin a
theilgfear ar scáileán agus beidh
ceol speisialta mar thionlacan leis
an méid sin go léir le Seán Mac
Erlaine, ceoltóir agus cumadóir
nótáilte.

Is iad Ailbhe Ní Ghearbhuigh,
Colm Keegan, Peter Sirr agus
Gabriel Rosenstock na filí a bheidh
ann ar an oíche. Tá cur síos déanta
ag Livia Brennan ar fhilíocht Ailb-
he Ní Ghearbhuigh mar fhilíocht a
bhaineann sásamh as an saol uir-
beach agus an fuinneamh pló-

daithe is an míbhinneas a
fhaightear ann. Ba é Colm Keegan,
an Seaimpín san Poetry Slam Uile-
Éireann sa bhliain 2011; guth nua
fuinniúil, tá a chéad chnuasach
Don't Go There díreach foilsithe.
Cuardaíonn filíocht Peter Sirr an
nasc idir an t-am i láthair agus an
t-am atá caite, faoi mar a nochtann
an chathair as a cuid fréamhacha.
Tá cáil ar Gabriel Rosenstock mar
fhile, mar aistritheoir, mar fhear
haiku agus go leor eile.

Is é Liam Carson, Stiúrthóir
IMRAM, Féile Litríochta na

Gaeilge, coimeádaí an tionscadail
seo. Is léir go bhfuil an-tuiscint
aige ar shaol na cathrach istoíche,
agus tuigeann sé go maith go
bhfuil rud éigin speisialta ag baint
leis:

“An chathair istoíche: claochlú.
Sráideanna a bhí tréigthe cuireann
rithimí an cheoil beocht iontu arís;
sráideanna eile a bhí plódaithe le
hoibrithe oifige tamall gearr ó
shin, iad ina dtost anois. Déantar
rud álainn den rud a bhí gránna;
tugann an bháisteach sciomradh
do na sráideanna chun go ndamh-

sóidh an solas orthu. Méadaítear
ar an nglór agus scaiptear macalla
na mbonnán. Bíonn an oíche ag
glaoch chun na samhlaíochta sa
tslí go mbaintear síneadh as
scáileanna agus cruthaítear púcaí
ag solas ón stáisiún peitril nó ó
shiopa an chúinne,” ar sé.

Agus, mar a deir Carl Sandburg,
‘Is beo don chathair leis istoíche -
ní lá ar fad é.'

Beidh costas €10/€8 ar na ticéid
don ócáid spéisiúil seo agus tá siad
ar fáil ó www.dublinwritersfesti-
val.com. Tá fáilte roimh chách!

Intéirneach 
Foilsitheoireachta 
TÁ COMHAR
agus Leabhair-
COMHAR ag
lorg duine
fuinniúil,
cumasach,
cruthaitheach
chun taithí a
fháil agus ard-
scileanna a
bhaint amach
san fhoil-
sitheoireacht. 

Tá Plean
Oibre ar leith
beartaithe don
té a roghnófar
don
intéirneach
seo. Beidh deis
acu deiseanna
margaíochta a
chruthú d'in-
phrionta na
leabhar, scei-
deal na foil-
sitheoireachta
agus srathú
oibre a fhogh-
laim, scáthú a
dhéanamh ar obair eagarthóra,
taithí a bhaint amach ar riaradh
oifige foilsitheoireachta agus cur
chuige na ríomhfhoil-
sitheoireachta a fhiosrú agus a
leathnú. Ba cheart go mbeadh
céim agus/nó iarchéim tríú leib-
héal ábhartha ag an inteirn,
chomh maith le hardscileanna
scríofa agus labhartha sa
Ghaeilge. 

Freisin, beidh duine le suim ar
leith i bhfoilsitheoireacht irise
agus leabhar ag teastáil, le taithí
agus scileanna le teicneolaíocht
an eolais agus na cumarsáide más

féidir.
Íocfar as costais don té a bhei-

dh ag obair ar an gclár seo, de réir
mar a thagann siad i gceist, ach ní
bheidh tuarastal (ná costais tais-
til) ag dul ar an intéirneach seo.  

Ceithre mhí a bheidh i gceist
san iomlán, i gceanncheathrú
COMHAR Teo. ar Rae Mhuirfean,
BÁC 2. An dáta tosaigh a luaitear
leis an intéirneach seo ná an Luan
seo chugainn, 28 Bealtaine 2012.
Más mian leat tuilleadh eolais a
fháil, téigh i dteagmháil le Elly
Shaw ag 01-6785443 nó leabhair-
comhar@gmail.com.

TÁ dhá dhíolaim de ghearrscéalta á
chur le chéile faoi láthair, agus tá sé i
gceist go mbeidh na scéalta go léir
iontu suite lasmuigh d’Éirinn. THAR
TOINN an teideal a bheidh ar an gcéad
chnuasach, agus beidh an díolaim sin i
nGaeilge amháin. ABROAD an teideal
a bheidh ar an díolaim eile, agus lea-
ganacha snasta i mBéarla de na
gearrscéalta céanna, nó cuid acu, a
bheidh ann. 

Caithfidh bunleagan na ngearrscéal-
ta a bheidh scríofa agus foilsithe i
nGaeilge, má foilsíodh ar chor ar bith
iad. Má tá a leithéid de ghearrscéal
agatsa, an mbeifeá sásta leagan Béarla
a chur ar fáil de? Nó an bhféadfá
aistritheoir a mholadh chun é a aistriú?

Má tá scéal oiriúnach agatsa nó
moladh agat faoi ghearrscéalaí/
ghearrscéal is ceart a bheith sna dío-
lamaí, ba dheas le heagarthóir na
ndíolaimí, Mícheál Ó hAodha, sonraí
a fháil uait. Is é an spriocdháta ná 2
Meitheamh 2012. Beidh tuilleadh
eolais maidir le hainm an fhoilsithe-
ora, táillí, srl., ar fáil níos déanaí. 

Tá an Dr Mícheál Ó hAodha ag
obair in Ollscoil Luimnigh. Cuireann
sé ailt ar fáil go rialta don Irish Times
agus Beo.ie. I measc na leabhar atá
foilsithe aige tá Narratives of the
Occluded Irish Diaspora: Subversive
Voices, American Outsider: Stories
from the Irish Traveller Diaspora
agus Dúchas Dóchasach.

Deis do scríbhneoirí 
a saothair a chur i gcló

Mícheál Ó hAodha

Mórócáid filíochta, próis
agus amhránaíochta

Liam Carson



NODA
TRASNA
2 Cléití a chlúdaíonn éan (5)
6 An chéad mhí den bhliain (6)
7 Talamh ar imeall tíre in aice na farraige (5)
8 Ainmhí ba chúis cogadh idir Connacht agus Ulaidh fadó, 

fadó (5)
9 Úsáidtear é seo le móin a bhaint (5)
12 Alt iolra (2)
14 Éan mór bán, cosanta (4)
15 Foinse uisce (5)
16 Cónaí don éan (4)
18 Glan le ball éadaí (6)
21 An áit is ísle, an tús (3)
24 Ag maireachtáil, ar an saol seo (3)
26 Amach sna blianta (5)
28 Déan éileamh, bí ag lorg rud (4)
29 Níos mó, fuílleach (5)
30 Teaghlach, do ghaolta ar fad (5)
31 Roghnaigh (polaiteoir mar shampla) (4)
32 Naomh a bhfuil baint aici le róis? (6)

SÍOS
1 Foireann oibre ag comhoibriú le chéile (8)
3 Éan feirme (5)
4 Má tá sé os -----, tá tú i do sheasamh faoi. (5)
5 Amhrán na Nollag (5)
6 Ábhar a chuirtear síos mar leaba d'ainmhithe (6)
10 Barr, déantar fuisce as in Alban (5)
11 Daoine, sochaí (5)
13 Léirítear drámaí agus seónna ar an urlár seo (5)
17 Éan a chanann amhrán go luath ar maidin (7)
19 Cur trína chéile (5)
20 Teocht ard (2)
22 Casúr, scian, nó aon rud a úsáideann tú le hobair a 

dhéanamh níos éasca (6)
23 Amhras (5)
24 Gearradh, féir mar shampla (5)
25 Sliogiasc ina bhfaighfeá péarla, b'fhéidir (5)
27 Roinn as a chéile (4)

Crosfhocal  23.05.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
28.05.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
016.05.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Lily Ní Fhlatharta
Co na Gaillimhe

An focal deireannach
Le Síle Ní Bhraonáin

Freagra:
Má aimsigh tú madra agus má tá tú sásta é/í
a choinneáil i do bhaile (seachas é/í a thab-
hairt chuig an maor madraí nó chuig póna)
ní mór duit a fhógairt gur tháinig tú ar
mhadra le do mhaor madraí nó le do
Stáisiún áitiúil den Gharda Síochána. Is
féidir leat teacht ar shonraí teagmhála do
mhaoir mhadraí ar láithreán gréasáin Chu-
mann na hÉireann um Chosaint Ainmhithe
(ispca.ie). Cuireadh micrishliseanna i go

leor madraí ar a bhfuil sonraí faoina n-
úinéir. Is féidir le do thréidlia nó do mhaor
áitiúil madraí a sheiceáil an bhfuil micrish-
lis sa mhadra. 

Murar féidir teacht ar an úinéir agus má
chinneann tú chun an madra a choinneáil,
ní leatsa é/í nó go ngabhfaidh bliain agus lá
amháin thairis ón dáta ar ar tháinig tú
air/uirthi.

Má ghlacann tú le madraí atá ar strae
isteach i do theach, is féidir leat é/í a choin-
neáil ar feadh 20 lá gan cheadúnas ach ní
mór duit ceadúnas a fháil dó/di ansin. Ní
mór duit bheith breis agus 16 bliana d’aois
le ceadúnas madra a fháil. Is féidir leat
ceadúnas caighdeánach bliantúil (€20 sa
bhliain) a fháil ó oifig áitiúil an phoist  nó
ceadúnas saoil (€140) a fháil ó d’údarás
áitiúil. 

Má chinneann tú chun an madra a choin-
neáil, ba cheart duit breithniú cúramach a

dhéanamh ar an tiomantas a theastaíonn.
Ní mór duit bheith in ann cúram, cóiríocht,
bia agus cúram tréidliachta ceart a chur ar
fáil don mhadra don chuid eile dá s(h)aol.
Ina theannta sin, ceanglaítear le dlí ort a
chinntiú go gcaitheann do mhadra coiléar ar
a bhfuil d’ainm agus do sheoladh greanta nó
ar a bhfuil pláta, suaitheantas nó diosca leis
na sonraí seo. Is féidir le maoir mhadraí
fíneálacha ar an láthair a eisiúint mura
bhfuil aitheantas á iompar ag an madra. 

Tá breis faisnéise ar fáil ón Ionad Fais-
néise do Shaoránaigh thíos.

Chuir an tSeirbhís Faisnéise do Shaorá-
naigh ‘Bíodh Eolas agat ar do Chearta’ lé
chéile a chuireann seirbhís shaor in aisce
agus faoi rún ar fáil don phobal. 

Tá faisnéis ar fáil freisin ar líne ag citi-
zensinformation.ie agus ón tSeirbhís
Ghutháin um Fhaisnéis do Shaoránaigh,
0761 07 4000.

Ceist:
D’aimsigh mo leanaí madra inár bpáirc
áitiúil an tseachtain seo caite. Ní raibh
aon choiléar ná aitheantas ar an madra.
Ba mhaith linn an madra a choinneáil.
Céard ar cheart dúinn a dhéanamh?

Slaitín Draíochta agat? 
CEANN de na rudaí is mó a thaitin liom
agus mé i mo ghasúr, ná draíocht. 

Bhí cleasanna beaga, le cártaí nó le
hairgead ag roinnt gaolta agus cairde linn
agus ba chuma cé mhéad uair a d’fhe-
icfinn na cleasanna seo níor éirigh mé
tinn dhíobh ariamh. 

Ní raibh mé in ann mo dhóthain de na
cleasanna beaga sin a fheiceáil. Agus is
féidir liom a admháil go bhfuil mé chomh
tógtha leo sa lá atá inniu ann agus a bhí
mé fadó. An difríocht is mó atá ann na
laethanta seo ná gur mó cleasanna
intinne a bhíonn ar bun ag draíodóirí
anois. 

Ag úsáid meascán de theicnící ina
bhfuil síceolaíocht, inmheabhrú agus
spórt, tá siad in ann an cloigeann a oibriú
ar dhuine. Ach is siamsaíocht den scoth é
don té a bhíonn faoina ndraíocht agus go
deimhin don lucht féachána.

Tóg Keith Barry mar shampla. Bhí an
fear sin in ann a chuid súile a dhúnadh
agus iad a clúdach le púicín agus ansin suí
isteach i gcarr agus í a thiomáint – agus an
púicín air go fóill. Thug sé le fios dhúinn
gur trí shúile an phaisinéara a bhí sa gcarr
leis, a chonaic sé an bóthar. Anois ní
bheadh aon deifir ormsa suí sa gcarr le
duine mar sin a bheadh ag tabhairt faoin
gcleas seo. 

Ansin tá Derren Brown atá sé in ann rud
ar bith a chur in intinn duine.  Chonaic mé
uair amháin é agus é tar éis a chur ina luí
ar fhear gur mharaigh sé duine. 

Bhí an fear bocht trína chéile agus é
dearfach go ndearna sé an choir uafásach
seo. 

Ar ndóigh, tá sé in ann bord a

chrochadh den talamh gan fiú lámh a lea-
gan air, i measc a lán rudaí eile. 

Ansin tá Dynamo Magician ann, leaid
óg a bhfuil  draíocht aisteach aige, chomh
draíochtúil sin agus gur shúil sé ar an
uisce i gceann dá chuid taispeántas! 

Tá sé in ann ainmneacha a athrú ar
chártaí creidmheasa daoine, tá sé in ann
luach airgid a athrú agus buidéal beorach
a athlíonadh díreach os comhair shúile
daoine. D’athraigh sé an tatú a bhí ar bean

áirithe agus ní dhearna sé ach a lámh a
leagan ar an tatú ar feadh deich soicind.

Tá a fhios agam go bhfuil daoine
amuigh ansin nach gcreideann i gcleasa
draíochta. Bíonn siad (mo mháthair ina
measc) an-soiniciúil faoi agus ag ceapadh
go bhfuil go leor téada agus eile i gceist
leis na cleasanna iontacha seo! 

B’fhéidir go bhfuilim fhéin soineanta
faoi ach fós fhéin taispeáin draíocht dom
lá ar bith agus beidh mé sásta. 

Bíodh Eolas Agat ar do Chearta:
Madra atá ar strae a aimsiú

Derren Brown

Trí-atlan Mór
eile don Spidéal
Gráinne McElwain

REACHTÁILFEAR Trí-atlan an
Spidéil den dara bliain as a chéile
an Satharn beag seo agus tá an
coiste eagraithe ag súil níos mó
daoine a mhealladh chuig cósta
Chonamara ná mar a bhí ann anu-
raidh. 500 duine a ghlac páirt ann
an bhliain seo caite ach chuir an
aimsir isteach go mór ar an ócáid
sin agus é ag stealladh báistí agus
gálaí ann. Ach tá Bairbre Brooke,
atá mar bhall den choiste,
muiníneach nach gcuirfidh
drochaimsir na bliana seo caite
isteach ar an líon iomaitheoirí.

“Tá timpeall trí chéad duine
sínithe isteach cheana féin ach cin-
nte bhí an aimsir lofa anuraidh
agus seans go bhfuil roinnt daoine
ag fanacht go dtí an nóiméad deire-
anach sula gcuirfidh siad a n-ainm
síos don trí-atlan i mbliana”

Chuimhnigh Bairbre agus a deir-
fiúr ar an trí-atlan a bhunú sa
Spidéal. “Is liomsa bialann an
Bholuisce ach tá sé ligthe amach ar
cíos agam agus tá an bhialann
Iodálach Peppinos anois ann.  Bhí
mé ag iarraidh smaoineamh ar
bhealach le níos mó daoine a
mhealladh chuig an Spidéal agus ag
an am céanna airgead a bhailiú do
charthanacht. Bhí mé ag caint le
mo dheirfiur faoi seo agus luaigh sí
go raibh an-tóir ar na trí-atlain i
mBaile Átha Cliath agus shocraigh
muid ceann a bhunú sa Spidéal”

“I mí Eanáir 2011 a thosaigh muid
ag cur ár bpleananna le chéile agus
bhí an-suim ag go leor daoine ann.
Chun an fhírinne a rá leat níl an

méid sin daoine ag teastáil chun é a
eagrú roimh ré ach is ar an lá a
bheas daoine ag teastáil go géar.”

“Ceann de na deacrachtaí móra a
bhí againn anuraidh ná maoir a
fháil agus sin rud atá muid a lorg go
fóill, daoine a bheas sásta obair
dheonach a dhéanamh ar an lá. Tá
folúntas fós againn agus beidh
muid fíorbhuíoch as aon chúnamh
is féidir linn a fháil ar an lá.”

Tá dhá fhad is féidir a dhéanamh
sa trí-atlan seo: fad gearrchúrsa nó
fad oilimpeach. Leis an ngearrchúr-
sa, caithfidh an t-iomaitheoir 750m
snámh san fharraige ag an Spidéal,
ansin rith 5km timpeall ar an bhaile
agus rothaíocht 20km a dhéanamh
amach bóthar Mhaigh Cuilinn.
Dúbailt an méid sin a bheas le
déanamh ar an gcúrsa oilimpeach.   

“Feicfear gach cineál duine ag
glacadh páirt ann, idir daoine nach
bhfuil trí-atlan déanta riamh acu
agus daoine a ghlacann páirt iontu
go minic. Bíonn daoine ó 18
mbliana suas go 70 bliain d’aois
ann. Rud a thug mé faoi deara anu-
raidh, áfach, ná go raibh níos mó fir
á déanamh seo ach b’fhéidir go
bhfeicfimid athrú air sin i mbliana.”

Bhailigh Bairbre agus an coiste
€4,000 do charthanacht anuraidh
agus i mbliana beidh an t-airgead a
bhaileoidh siad ag dul chuig an
RNLI, carthanacht do na báid thar-
rthála agus freisin d’Ospís na Gail-
limhe. Má tá suim agat an trí-atlan
a dhéanamh glacfar le hiontrálacha
ar an lá. Tá tuilleadh eolais faoin
gcúrsa agus faoi na hamanna le
feiceáil ar an suíomh idirlín
www.galwaytriathlon.com

CÚIG rás imithe agus cúig bhuaiteoir
dhifriúla na torthaí i gcomórtas For-
mula 1 go dtí seo agus tá na saineo-
laithe ag rá nár thosaigh an comórtas
chomh maith seo le fada.  

Thóg sé ceithre rás ar Sebastian Vet-
tel,  Seaimpín Formula 1 le dhá bhliain
anuas, a chéad bhua a fháil i mbliana
do Red Bull- Renault.  

Jensen Button a bhuaigh an chéad
rás san Astráil le Fernado Alonso, Nico
Rosberg, Vettel agus Pastor Maldona-
do ag buachan na rásaí eile. 

An deireadh na seachtaine seo is i
Monaco a bheas an t-aicsean, áit ar

bhuaigh Vettel anuraidh. 
Faoi láthair is iad Sebastian Vettel

agus Fernado Alonso atá chun cinn ar
chlár na bpointí le Lewis Hamilton do
McLaren-Mercedes sa tríú háit. Is doi-
ligh a rá cé a thiocfas amach chun cinn
ag féachaint ar na staitisticí go dtí seo. 

Cúrsa dúshlánach é seo, tá sé fada,
tá 78 casadh ann agus teastaíonn go
leor féinsmachta anseo mar thiomá-
naí mar is féidir leat an rás a stiúradh
má éiríonn leat a bheith amuigh chun
tosaigh. B’fhéidir gurb é seo an rás ina
bhfeicfimid solas an lae ag méadú idir
na tiománaithe.

Walsh mar réalta nua Sydney 

TÁ na mílte ógánach tar éis cladaigh
na tíre seo a fhágáil, ar thóir poist
agus tús úr thar lear. 

An gné is treise ó thaobh imreoirí
Chumann Lúthchleas Gael de ná
nach bhfuil níos mó tar éis imeacht
chuig an tSraith Peile Astrálach (AFL).  

Leis an Astráil ag mealladh níos mó
agus níos mó imreoirí dár gcuid de
thoradh poist a bheith ar fáil, tá líon
na n-imreoirí a théann chuig an AFL
fós réasúnta íseal. 

Agus Ciarraí ag tabhairt aghaidh ar
craobhchomórtas na Mumhan, is cin-
nte go mbeidh imreoir amháin dá
gcuid ag breathnú ar a iar-chomrádaí
ó Sydney.   

Cé go bhfuil Tadhg Kennelly tar éis
slán a fhágáil leis na Sydney Swans, tá
Ciarraíoch nua ann chun a gheansaí
(uimhir 17) agus a chlár teilifíse ar
shuíomh na Swans a thabhairt leis. 

Ag díriú ar a thríú séasúr san AFL
atá Tommy Walsh agus tar éis dó a
chéad cluiche a thosú i gcoinne Mel-
bourne, is cinnte go bhfuil sé ar thóir
an ratha céanna a bhain Kennelly
amach.  Thóg Walsh roinnt ama chun
labhairt le Gaelscéal faoi chonas mar
atá sé ag dul i dtaithí ar an Astráil agus
é ag tnúth leis an séasúr atá tosaithe
le mí anuas.   "Oibríonn tú go crua,
ach nuair atá tú i do chónaí ina aice
leis an trá is féidir leat dul síos ann
nuair a bhíonn an aimsir go deas
chun do scíth a ligeann," dar le Walsh
a chuir críoch lena staidéar ar bain-
istíocht tógála in Institiúid Teicneo-
laíochta Luimnigh agus ata anois ina
ait nua cónaithe i Sydney an Beal-
taine seo.   " Bhí trí bliana déanta
agam sular imigh mé. Tá an ceathrú
bliain á dhéanamh agam anois. Bhí
na scrúdú deireanacha agam i mí na
Bealtaine agus tá súil agam go mbei-
dh an lá liom leo agus go mbeidh an
chéim críochnaithe agam ansin. Bhí

siad fíorchabhrach dom agus thug
siad deis dom píosaí áirithe a
dhéanamh le roinnt blianta anuas,
seachas an cúrsa iomlán a
dhéanamh," a dúirt Walsh.  Nuair a
bhí sé ag imirt le Ciarraí, bhíodh sé ag
taisteal ó Luimneach nó Corcaigh
chun traenáil a dhéanamh ar feadh
dhá nó trí uair an chloig agus ansin
léimeadh sé sa charr chun filleadh ar
Corcaigh dá chuid oibre an maidin
dár gcionn.

"Tá sé ródheacair sin a dhéanamh,"
dar leis, i dtaobh cluichí crua a imirt
ar an Domhnach agus ag dul díreach
isteach chun oibre an mhaidin dár
gcionn. "Anseo, tá an t-am agat a
theacht chugat féin arís. Is féidir fol-
cadh oighear a bheith agat, agus níl
aon bhrú ort dul in aon áit. Is é an
difríocht is mó idir a bheith i d'im-
reoir proifisiúnta agus a bheith i d’im-
reoir amaitéarach ná go bhfuil an t-
am agat chun do cholainn a
athshlánú tar éis gach cluiche. Ní
féidir sin a dhéanamh nuair a bhíonn
post agat." 

Thosaigh Walsh amach le St Kilda,
ach tar éis dó dhá bhliain a
chaitheamh leo, gan cluiche a imirt,
bheartaigh sé an bóthair a bhualadh

agus aghaidh a thabhairt ar Sydney.  
"Bhí sé deacair agus bhí frustra-

chas ag baint leis sa dara bliain nuair
a mhothaigh mé go raibh mé ag dul
go maith agus go raibh áit imeartha
tuillte agam. Ach, níor roghnaíodh
mé. Ar deireadh bhí baint aige sin i
m'aistriú go Sydney."   Cé go raibh
cuma an imreora proifisiúnta air agus
é ag imirt do Chiarraí, tá an deis aige
anois an iarracht chrua a chur isteach
gan gá a bheith ag smaoineamh jab
eile chun airgead a thuilleamh, mar a
bhí sé le Ciarraí.  

"Tá an oiread sin i gceist;
meáchain, seisiúin ar ghortuithe a
chosc, ióga, seisiúin suathaireachta.
Imríonn tú ar an Sathairn agus is iad
an Mháirt agus an Déardaoin na
príomhlaethanta traenála atá agat
agus oibrítear na rudaí eile mórthim-
peall air sin. Bíonn tú páirteach ann
sé lá na seachtaine."  

Tá a chéad cluiche imeartha aige
anois. Cé go mothaíonn sé Ciarraí
uaidh, tá sé ag iarraidh dul chun cinn
ón gcéad cluiche sin. Tá bainistíocht
na foirne ag súil gur féidir leis dul in
iomaíocht chun áit bhuan a fháil. Más
féidir leis sin a dhéanamh, seans nach
mbeidh Craobh AFL i bhfad uaidh.  

RIALACHA NA HASTRÁILE

Labhraíonn 
Cillian Ó Conchúir
le Tommy Walsh
faoina shaol 
nua san AFL

Tommy Walsh ag imirt leis na Sydney Swans [PIC: CRAIG GOLDING / SPORTSFILE]

Cuid den chúrsa rásaíochta i Monaco

Ar an gclaí Le John Allen 

“Níl aon fhaitíos ar Luimneach
roimh Thiobraid Árann”
D’aon imreoir nó bainis-

teoir atá ag plé le foire-
ann sinsir idirchontae is é
Meán Fómhair an mhí is
speisialta agus is táb-

hachtaí. An bhrionglóid a bhíonn ag
gach imreoir le huaillmhian ná a bhei-
th ina sheasamh ar chéimeanna
Ardáin Uí Ógáin ar an chéad nó an tríú
Domhnach den mhí sin agus tú mar
chuid d’fhoireann buacach Corn
Liam Mhic Cárthaigh nó Sam Mhic
Uidhir.

Bhí an onóir sin agam cúpla uair
mar imreoir, roghnóir agus bainis-
teoir agus gan dabht is pribhléid é.

Is chuimhin liom go maith nuair a
shéid Séamus De Róiste an fheadóg
dheiridh ag cur críoch le craobh
iomána 2005 agus an slua ag rith
isteach ar an bpáirc, na ceamaraí go
léir timpeall orainn ar an taobhlíne
agus Marty Morrissey ó RTE ag lorg
cúpla focal go práinneach. Cheapas
go rabhas ar neamh.

Mar a dúirt captaen Chorcaí, Seán
Óg Ó hAilpín  ina óráid bhuacach in
’05, “is fada an turas ó Fiji go Páirc an
Crócaigh” agus meangadh gáire ar a
aghaidh.

Bliain ina dhiaidh sin bhíos san áit
cheannann chéanna nuair a chuir an
réiteoir, Barry Kelly, deireadh le
Craobh 2006. Faraor an uair seo bhí
na ceamaraí mórthimpeall ar Bhrian
Cody agus imreoirí Chill Chainnigh.
An tráthnóna stairiúil sin chuir na
Cait tús le ré órga iománaíochta don
chontae. Níor bhuaigh Corcaigh faic ó
shin.

Agus mé ag déanamh mo shlí, le
ceann faoi, go dtí an seomra feistis an
tráthnóna gruama sin rinne mé cin-
neadh éirí as an bhainistíocht.

Rinneas chuid maith smaoinimh
air sna laethanta ina dhiaidh sin agus
bhí mé lánchinnte go raibh an cin-
neadh ceart á dhéanamh agam. Agus
ní hé gur chailleamar go raibh mé ag
eirí as ach go dtógann an post do
shaol ar fad, beagnach.  Mura mbíonn
tú ag plé leis gach lá bíonn tú ag
smaoineamh air.

Is cuimhin liom Ger Loughnane ag
scríobh, nuair a d’éirigh sé féin as an
mbainistíocht leis an gClár, go ndúirt
sé lena bhean chéile gunna a úsáid air
dá labhródh sé riamh ina dhiaidh sin
faoi dul ar ais mar bhainisteoir idir-
chontae. Ach chuaigh sé ar ais agus
theip air le hiománaithe na Gaillimhe.

Chuaigh Babs Keating agus Dónal
O’Grady ar ais freisin, leis an toradh
céanna.

Tá mise ag plé leis anois le sé mhí le
Luimneach agus tá níos mó ama á
chur isteach agam an t-am seo mar go

bhfuilim ag tiomáint chuig Páirc na
nGael, Rath Caola, nó Ollscoil
Luimnigh cúpla uair sa tseachtain. 

An Domhnach seo rachaimid chun
páirce i gcoinne an dara foireann is
fearr sa tír, Tiobraid Árann, i nDúrlas
Éile.

De réir na ngeallghlacadóirí níl
seans dá laghad againn,  muid ag 4 in
aghaidh a haon agus na Tiobradaigh
ag 1 in aghaidh a cúig. 

Ar ndóigh, chailleamar imreoir an-
tábhachtach i Séamus Hickey an
Domhnach seo caite,le cnámh bhriste
ina uilinn. Ach tá gach duine eile bea-
gnach ullamh. Tá Declan Hannon, a
bhí gortaithe dos na cluichí sraithe ar
fad, ar ais ag traenáil agus seans go
mbeidh sé ullamh chun páirt éigin a
glacadh ar an Domhnach.

Tá spiorad iontach sa campa agus
níl aon fhaitíos ar Luimneach roimh
Thiobraid Árann.

Ní raibh na Tiobradaigh ar fheab-
has go dtí seo i mbliana ach ní raibh
painéal iomlán acu go dtí seo ach an
oiread. Anois, is cosúil, (agus Lar Cor-
bett ar ais ag traenáil ), go mbeidh na
Tiobradaigh ag dul chun páirce le
foireann láidir cé ná mbeidh Lar ag
imirt, deirtear.

Níl aon dabht ag na geallghla-
cadóirí faoi thoradh an cluiche seo,
áfach.

Chonaiceamar an chéad bhua gan
choinne an deireadh seachtaine seo
caite nuair a bhuaigh an Iarmhí, le
ceathrar déag ar an bpáirc don chuid
is mó den cluiche, ar Aontroim.
B’fhéidir go bhfeicfimid an dara
ceann i nDúrlas Eile an Domhnach
seo.

An bhfuil aon seans go mbeidh bua
gan choinne sa chéad chluiche i Staid
Tom Semple ar an Domhnach nuair a
chasfaidh an fhoireann baile agus

Ciarraí ar a chéile ?
Níl dóigh liom é, cé go bhfuil Tio-

braid Árann ag déanamh an-dul chun
cinn faoi aois le cúpla bliain. Ar
ndóigh, bhuaigh siad Craobh Mionúir
na hÉireann anuraidh agus tá siad ar
ais i gcraobhchluiche na Mumhan i
mbliana.

Ach tógfaidh sé cúpla bliain eile
sula mbeidh na leaids sin ullamh don
fhoireann sinsir.

Caithfidh go mbuafaidh an Ríocht
an cluiche seo. Foghlaimeoidh siad
rud nó dhó agus iad ag féachaint ar
aghaidh go dtí an leathchraobh, áit a
bheidh Corcaigh ag feitheamh orthu.

I gCúige Chonnacht, thug peilead-
óirí na Gaillimhe le fios go bhfuil siad
ag taisteal an treo ceart i mbliana.
D’úsáideadar an modh díreach agus
an pas coise go forleathan i dtais-
péantas suntasach i gcoinne fhoire-
ann leamh Ros Comáin.

Is cuimhin liom Ger
Loughnane ag scríobh,
nuair a d’éirigh sé féin as
an mbainistíocht leis an
gClár, go ndúirt sé lena
bhean chéile gunna a
úsáid air dá labhródh sé
riamh ina dhiaidh sin faoi
dul ar ais mar bhainisteoir
idirchontae. Ach chuaigh
sé ar ais agus theip air le
hiománaithe na Gaillimhe.

Lar Corbett - ar ais arís i
bpainéal Thiobraid Árann,
an déanfaidh sé an difear?
[PIC: PAT MURPHY / SPORTSFILE] 

Leagann na Laighnigh na hUltaigh go hUile
Gráinne McElwain

NUAIR a bhuaigh Cúige Laighean
Corn na hEorpa anuraidh d’eagraigh
siad oíche san RDS le ceiliúradh a
dhéanamh lena lucht tacaíochta cé
go mbeadh orthu aghaidh a thab-
hairt ar Chúige Mumhan i gcluiche
ceannais na Sraithe Magners an
tseachtain dár gcionn.  

Mar is eol do chách, chaill siad an
cluiche sin agus an deis acu an ‘Dou-
ble’ a dhéanamh.  

I mbliana, shocraigh na himreoirí
nach mbeadh aon cheiliúradh tar éis
na héachta a rinne siad i Twicken-
ham, agus anois tá siad ag díriú go
hiomlán ar na hOpreys Dé Domh-
naigh.  

“Bhí díomá an domhain orainn
mar gheall ar an dóigh gur
chríochnaigh an bhliain anuraidh,” a
deir Rob Kearney. “Bhí muid in áit
an-mhaith agus seans againn comór-
tas na sraithe a bhuachan ach níor
thapaigh muid an deis.” 

Má tá siad chun an deis sin a thapú
i mbliana, caithfidh siad an lámh in
uachtar a fháil ar na hOspreys a
chríochnaigh sa dara háit ar chlár na
bpointí  agus a bhuaigh an dá
chluiche a bhí acu in aghaidh Chúige
Laighean an séasúr seo.  

Le linn Chorn an Domhain,
bhuaigh na hOspreys sa bhaile (27-3)
agus arís san RDS i dtús mhí na
Márta (22-23).  Chomh maith leis sin,
dhá bhliain ó shin d’imir siad a
chéile sa chluiche ceannais den
chomórtas seo san RDS agus bhí an
bua ag buachaillí na Breataine Bige.

Fágann sin nach mbeidh faitíos
orthu agus iad ag tabhairt cuairte ar
Sheaimpíní na hEorpa i mBaile Átha
Cliath.  

“Tá muid ag  dul ansin agus neart
muiníne againn agus tá go leor
imreoirí againn ar an bhfoireann seo
a bhfuil rudaí móra buaite acu,” a
deir Jonathon Humphreys, duine de
chóitseálaithe na nOspreys.  

“Tá cúpla Grand Slam buaite acu,
bhí cuid acu ag imirt leis na Leoin
agus tá caighdeán ard imeartha
bainte amach acu.”

Bhuaigh na hOspreys in aghaidh
Chúige Mumhan sa chluiche

leathcheannais (45-10) agus tá sé
chluiche as a chéile buaite acu anois.  

Tugadh léargas an-mhaith ar
chomh maith is atá siad in aghaidh
na Mumhan nuair a d’aimsigh siad
cúig úd, bhí an láimhseáil, na línte a
thóg siad agus an fonn a bhí orthu an
liathróid a choimeád ina lámha thar
cionn.  

Nuair atá leithéidí Adam Jones,
Alun Wyn Jones, Dan Biggar agus
Shane Williams ar an bhfoireann ní
haon iontas é go bhfuil an comórtas
seo buaite faoi thrí acu in 05, 07 agus
2010.

Faoi dhó atá sé buaite ag Cúige

Laighean (02,08) ach cuimhnigh go
bhfuil dhá chluiche ceannais caillte
as a chéile acu agus ní theastaíonn
uathu é a dhéanamh trí bliana as a
chéile.  

“Nuair a bhuaigh muid Corn na
hEorpa i dtosach labhair muid faoi
agus dúirt muid nach mbeadh muid
sásta le ceann amháin,” a deir Brian
O’Driscoll. 

“Teastaíonn uainn ríshliocht a
bhunú ar bhunchloch láidir anseo
agus go gcuimhneofar air sin.”

Ach cé chomh tuirseach agus
brúite is atá painéal Chúige Laighean
tar éis Chúige Ulaidh agus na Glas-

gow Warriors a chloí an deireadh
seachtaine roimhe sin?  

“Tá roinnt fágtha ar an bpláta
againn,” a deir Joe Schmidt, cóit-
seálaí Chúige Laighean.  

“Is mór an dúshlán dúinn é
aghaidh a thabhairt ar na hOspreys a
bhuail Cúige Mumhan sa chluiche
leathcheannais.  Tá siad iontach fisi-
ciúil, tá an síneadh amach agus an
chlibirt go maith acu agus bíonn siad
iomaíoch nuair a chliseann an imirt. 

“Beidh sé an-chrua ach tá mé
buíoch gur ar an Domhnach a bheas
an cluiche le go mbeidh lá breise
scíthe againn.” 

Captaen Laighean, Leo Cullen, ar chlé, in éineacht le Shane Jennings ag tógáil Chorn Heineken in airde Dé Sathairn [PIC : RAY MCMANUS / SPORTSFILE]

Gráinne McElwain

IS mór an onóir é a bheith roghnaithe
mar chaptaen ar fhoireann agus i
mbliana i Muineachán bronnadh an
onóir sin ar Darren Hughes.  

Ar an Domhnach beag seo casfaidh
Muineachán agus Aontroim ar a chéile
i gCraobh Peile Uladh i gCluain Eois,
ach ar an drochuair ní bheidh Darren
ag cur chun páirce agus é ráite leis an
tseachtain seo caite nach féidir leis
imirt mar gheall ar ghortú coise. Mí-
ádh amach is amach é seo do Darren
go pearsanta ach is buille mór do
Mhuineachán é chomh maith atá
imníoch faoi Tommy Freeman, Eoin

Lennon agus Dessie Mone.
“Gortaíodh mo chos faoi thrí in aon

tseachtain amháin agus ní féidir liom
faic a dhéanamh faoi ach sos a thógáil.
Dúradh liom go bhféadfadh biseach a
theacht orm idir trí seachtainí agus cei-
thre mhí ach táim ag súil go dtarlóidh
sé chomh luath agus is féidir. Tá díomá
an domhain orm ach ní féidir liom aon
rud a dhéanamh faoi,” a deir Darren.

Ní raibh sraith maith ag
Muineachán arís i mbliana, rud nach
dtuigeann Darren. 

“Níl a fhios agam cad a chuaigh míc-
heart le linn na sraithe. Níor imir muid
go maith sna cluichí ar fad ach amháin
in aghaidh Chill Dara sa dara babhta
agus cheap muid go mbeadh an séasúr
se’againne ag athrú timpeall ina dhi-
aidh sin ach níor athraigh. Chur na
taispeántais díomá orainn agus
dícháilíodh go roinn a trí muid.”

Sin é an dara bliain as a chéile go
bhfuil ísliú céime faighte ag
Muineachán agus is i roinn a trí a bheas

siad ag imirt an bhliain seo chugainn. 
Níor éirigh leo ach dhá chluiche as

seacht gcinn i roinn a dó a bhuachan i
mbliana, in aghaidh Chill Dara agus an
Lú, agus chaill siad in aghaidh na Mí,
Dhoire, na hIarmhí, na Gaillimhe agus
Thír Eoghain. 

Sé chúilín an difir a bhí idir na foirne
ar an meán sna cluichí sin. 

In 2011 bhí mí-ádh orthu sa tsraith in
aghaidh Ard Mhacha agus Bhaile Átha
Cliath nuair a chaill siad le cúilín
amháin, ach sna cluichí eile ní raibh an
farasbarr idir na foirne ag deireadh na
gcluichí eile chomh mór is a bhí sé i
mbliana le ceithre chúilín eatarthu. 

Mar sin, tá an cuma ar an scéal go
bhfuil taispeántais Mhuineacháin ag
sleamhnú.

“Tar éis na sraithe shuigh muid síos
agus d’amharc muid ar ár dtaispeán-
tais. Labhair mé le go leor de na him-
reoirí agus bhí easpa muiníne ar gach
duine ach ní drochpheileadóirí muid
agus ní thiteann aon imreoir siar

chomh mór sin thar oíche. Bhí go leor
de na himreoirí móra in easnamh sa
tsraith mar gheall ar ghortaithe, daoine
ar nós Eoin Lennon, Tommy Freeman
agus Conor McManus, ach bhí siad in
easnamh in aghaidh Chill Dara agus
bhuaigh muid an cluiche sin agus sin
an dóigh atá muid ábalta imirt. 

“Bhí campa traenála againn ar an
mBóthar Buí, i gCo na Mí le déanaí
agus rinne muid scrúdú ar na cluichí
sin.

“Chun an fhírinne a rá níor imir
muid go maith le ocht mí dhéag anuas
agus cuireadh ceist faoi mheoin se’a-
gainne ó shin. Mar shampla, bhí muid
ag brath ar dhaoine eile chun an
toradh a chinntiú dúinn seachas gach
imreoir a bheith ag seasamh suas chun
a chuid féin a dhéanamh.  Chuir muid
an bharraíocht brú ar Paul Finlay na
scóranna a aimsiú chomh maith. Mura
mbeadh cluiche maith ag Paul bhí an
chuma air nach raibh plean ar bith eile
againn.   Ní raibh a fhios againn cé eile

a bheadh ábalta do na dualgais a chuir
muid air. Dá bharr sin, shocraigh muid
go gcaithfeadh gach duine feabhsú
agus caithfidh mé a rá go bhfuil rudaí
feabhsaithe go maith ó shin”.

“Tá an tsraith thart agus ní fiú
smaoineamh uirthi go mbeidh an
chraobh thart, ach faoi láthair tá muid
uilig in áit mhaith. Bhí cúpla cluiche
dúshláin againn a bhí iontach agus tá
an traenáil ag dul go maith fosta agus
tá gach duine dírithe agus ag súil leis
an choimhlint in aghaidh Aontroma”.

“Is dócha go mbeidh Aontroim ag
teacht go Cluain Eois agus iad ag rá leo
féin go bhfuil an-deis acu mar nach
bhfuil muid ag imirt rómhaith le
tamall anuas.  Ach tá muid
muiníneach gur féidir an lá a bheith
linn agus tá súil agam go mbeidh rud
éigin le screadaíl faoi ag ár lucht
tacaíochta sa bhaile chomh maith.
Beidh cluiche deacair ann ach bíonn
gach cluiche deacair ag an leibhéal
seo.”

Dearmad Déanta ar an Drochbhliain
Dé Domhnaigh, 
Craobh Uladh,
Muineachán v 
Aontroim, 
Cluain Eois  @ 3.30i.n

Laighin: Cad is cúis leis
na Ceithre Bliana fáis? 
Labhraíonn Cillian Ó Conchúir go heisiach le Jonathan Sexton
NACH ait mar a athraíonn cúrsaí. 

Dá mba rud é gur fhéach tú ar Cúige
Laighean sna nóchaidí, d'fheicfeá
foireann a lean cúpla céad duine gach
seachtain. 

Le tosach an chéid seo tháinig feab-
has ollmhór nuair a d'fhás tacaíocht
Laighean. 

Sna cluichí grúpa den Corn
Heineken bhí 4,000 ag freastal ar
chluichí i Staid Dhomhnach Broc. 

Theip orthu na babhtaí ceannais a
bhaint amach sna blianta 1999/2000,
2000/01 agus 2003/04. Ní fhéadfá a
shamhlú go mbeidís ina
mórchumhacht rugbaí mar atá siad
faoi láthair.  Ach tá cúrsaí athraithe ó
shin. Le teacht Michael Cheika agus
anois faoi stiúir Joe Schmidt, tá Cúige
Laighean ag barr na hEorpa, agus trí
Chorn laistigh de cheithre bliana
buaite acu. 

Tar éis chluiche an tSathairn seo
caite, thóg Sexton cúpla nóiméad
chun labhairt le Gaelscéal faoin athrú
meoin. 

"Tháinig Joe i gceannas ar fhoireann
mhaith a d'fhág Michael Cheika. Ba
carachtar maith é Michael agus
d'fhoghlaim muid an-chuid uaidh. Tá
Joe tar éis a theacht isteach agus thug
sé gnéithe nua isteach. 

“Chuir siad go mór leis an bhfoire-
ann agus tá Joe lárnach sa méid atá
bainte amach le dhá bhliain anuas. 

“Bhí seisean agus Leo Cullen dár
dtreorú gach seachtain agus tá siad
freagrach go mór as ucht an rath agus
an riocht ina bhfuil Laighin faoi
láthair," a dúirt Sexton.  Agus cad faoin
gcaptaen, Leo Cullen? Laighneach a
bhí ann ón uair a d'fhág sé an scoil
agus d'fhulaing sé go mór sna
drochlaethanta a bhí ann deich
mbliana ó shin.  

"Bhí an-chuid dóchais ann faoi Matt
Williams, nuair a bhuaigh muid an
tSraith Cheilteach. Cheap mé go raibh
muid chun brú ar aghaidh, ach
díbríodh ón gCorn Heineken muid,
rud a chur díomá orainn. Bhí roinnt de
na taispeántais uafásach agus
mhothaigh tú ciontach dá bharr,"  a
deir sé.

Tar éis do Laighean slán a fhágáil
lena gceathrú bainisteoir, d'fhág
Cullen in 2005 chun aghaidh a thab-
hairt ar Leicester toisc nár chreid sé go
mbeadh sé ina bhall d’fhoireann bhua-
cach, ach d'fhill sé nuair a cuireadh

meon an bhuaiteora isteach san
fhoireann in 2007. 

D'fhás Laighin chomh mór nach
raibh Domhnach Broc mór go leor a
thuilleadh agus cuireann Cullen béim
ar fhear amháin a d'athraigh cúrsaí sa
chúige.

"Tháinig Cheiks isteach, agus
d'athraigh sé meon na foirne. Ag an
am céanna bhí an-chuid imreoirí
maithe ag teacht isteach. Thóg Cheika
imreoirí iontacha isteach; Isa (Nace-
wa) agus Rocky (Elsom). Bhí an
fhoireann ag iarraidh rathúnas a
bhaint amach, agus ag iarraidh go dti-
ocfadh athrú iomlán ar chúrsaí, tá sé
dochreidte." 

Cé nach raibh Sexton páirteach san
fhoireann le linn bhlianta sin, bhí sé
sna seastáin ag breathnú ar na him-
reoirí, roinnt acu a bheadh ag imirt
leis laistigh de chúpla bliain.   "Tá an t-
ádh orm toisc go bhfuil mé tar éis an-
chuid ratha a bheith orm le Laighin ón
uair ar bhris mé isteach ar an bhfoire-
ann. Bhuaigh mé ceithre chorn le cúig
bliana anuas. 

Ach, nuair a bhí mise óg, bhínn ag
bhreathnú ar na foirne Laighean sin,
iad ag streachailt leo agus imreoirí
iontacha acu cé nach raibh ag éirí leo."

Is fada uaidh Sexton an lá sin anois,
ach dar leis, is cuid thábhachtach é de
stair na foirne.   "Tá sé sin fós mar
chuid den fhoireann, ach fogh-
laimíonn tú uaidh sin. Leag na him-
reoirí sin an bhunchloch dúinne a bhí
ag teacht tríd chun an rath seo a
bhaint amach."

Más fíor é gur leag na himreoirí sin
bunchloch, is fíor é chomh maith gur
thóg Sexton agus Laighin air sin. 

Labhair mé leis ceithre bliana ó
shin, seachtain roimh chluiche cean-
nais an Choirn Heineken in 2009 agus
gan é ach ina bhuachaill óg. 

Bhí Laighin ag imirt i gcoinne
Leicester agus de thoradh gortaithe a
bhain do leath-chúlaí Laighean, Felipe
Contepomi, sa chluiche leathchean-
nais, bhí deis ag Sexton a ainm a cean-
gail leis an bhfoireann thosaigh.  

Imreoir cúthaileach a bhí ann. Bhí
sé óg. Ní raibh mórán feicthe de, ach is
mór an onóir é nuair a bhíonn Felipe
Contepomi ag caint fút mar réalta don
todhchaí, mar a bhí fear na hAirgin-
tíne. 

Ag an am dúirt Sexton liom:  "Tá
súil agam gur féidir liom féachaint siar
ar an séasúr seo go dearfach. Seans go
raibh níos mó drochlaethanta agam

ná mar a bhí ed chinn mhaithe, ach tá
mórán foghlamtha agam agus ní
athróinn rud ar bith. Tá súil agam mo
sheacht mhíle dícheall a dhéanamh
agus an deis faighte agam."  

Bhí sé ar an dara rogha a bhí ag
Laighin ach bhí bainisteoir Laighean,
Michael Cheika, agus iarimreoir na
hÉireann agus Laighean, Ollie Camp-
bell, ag labhairt faoi Sexton ar nós
gurb eisean an t-imreoir a bhí chun
Laighin a threorú i dtreo na hEorpa.  

“Nuair a fágann Ronan O' Gara slán
le rugbaí, is cinnte go mbeidh Sexton
ann chun a áit a thógáil," a dúirt
Campbell.  

Lean Cheika leis an moladh roimh
chraobh Murrayfield 2009. “Táimid
fíorshásta leis an dul chun cinn atá
déanta ag Jonathan, ón uair a tháinig
sé amach ó acadamh Laighean. Bhí sé
mar aidhm againn i gcónaí go mbeadh
sé mar stiúrthóir na foirne. 

Tá deis á fháil aige anois imirt ann
agus tá sé á thógáil go deas réidh. Tá
lánmhuinín agam as toisc go bhfuil
fonn iontach air an oiread ratha agus
féidir leis a bhaint amach.” 

Sular fhág sé slán liom in 2009 bhí
cuma an buachalla óig air. 

“Táim ar bís,” a dúirt sé. "Ní raibh

mé ag iarraidh go dtarlóidh sé mar
seo, le gortú Felipe (Contepomi), ach
táim ag tnúth go mór leis an deis. Ní
dhearna mé féin go maith nuair a
tugadh deis dom ach le cúnamh Dé
beidh an lá linn.”  

Tá a fhios ag gach duine céard a
tharla in Albain, an lá sin in 2009. Leis
na scóir cothrom, 16 an taobh, bhí deis
ag Sexton le cic éirice ó lár na páirce.
Ghnóthaigh sé é agus chur sé a dhorn
san aer.  

Anuraidh, ba é Sexton an t-imreoir
a labhair leis an bhfoireann ag
leatham, agus é ag iarraidh Laighin a
thabhairt ar ais ón aibhléis, iad 22-6
chun deireadh i gcoinne Northamp-
ton. Scóráil sé 28 pointe chun
Laighean a threorú i dtreo a dara
craobh. Tar éis an tríú craobh a bhaint
amach, labhair sé arís faoi cé chomh
fada is atá sé tar éis teacht, ónár gcéad
agallamh ceithre bliana ó shin.   

Leis an tríú craobh Heineken buaite
aige, sheasamar faoi Twickenham, ag
caitheamh súil siar ar an méid atá tar
éis tarlú dó le roinnt blianta. "Tá sé
craiceáilte, ach nuair a bhaineann tú
rath amach, bíonn tú ag iarraidh tuil-
leadh a bhaint amach. Teastaíonn
uainn an bua a fháil an tseachtain seo
agus ansin beidh Éire sa Nua-
Shéalainn sa samhradh. Bíonn tú ag
iarraidh smaoineamh ar an gcéad rud
eile ach uaireanta caithfidh tú
smaoineamh ar an méid atá bainte
amach agat."  

Ach, ia ait an rud é an spórt. Anu-
raidh, tar éis dóibh Corn Heineken a
bhuachan, chlis an fhoireann i
gcoinne na Mumhan, i gcluiche cean-
nais Shraith Magners. I mbliana, teas-
taíonn ó Sexton é sin a chur ina cheart
ar an Domhnach beag seo.  

"Seachtain ar sheachtain. Sin mar
atáimid á thógáil an séasúr seo. Scrios
na hOspreys Cúige Mumhan an
seachtain seo caite agus caithfimid a
bheith réidh dóibh sin. Má cuireann
siad an méid sin isteach sa chluiche
inár gcoinne, beidh cath fíochmhar
romhainn."  

Is cinnte go mbeidh. Ach, bíodh
Sexton ar an bhfoireann bhuacach
arís an deireadh seachtaine seo nó na
bíodh, ní féidir an méid atá bainte
amach aige a shéanadh. 

Ceithre bliana ó shin tháinig réalta
úr ar an bhfód i Laighin agus in airde
atá a réalta ag dul ó shin.

Laighnigh ag ceiliúradh : ón chlé, Jonathan Sexton, Shane Horgan and Brian O'Driscoll le Corn Heineken, Dé Sathairn
[PIC : STEPHEN MCCARTHY / SPORTSFILE]


